
E PËRDITSHME INFORMATIVE

Koha

Shkup, 20 shkurt - Nuk kanë të ndalur punësi-
met e familjarëve të zyrtarëve qeveritar në in-
stitucionet që njihen për paga të majme dhe që
nuk mund të punësohesh nëse nuk ke lidhje
shumë të fortë. Dy kompanitë shtetërore
energjetike: ELEM-i dhe MEPSO janë shndër-
ruar së fundmi në “bazë” të familjarëve të zyr-
tarëve nga partitë e koalicionit qeveritar. Së
fundmi, Nazmi Hani, djali i zëvendës-sekreta-

rit të përgjithshëm të Qeverisë, Tahir Hani, ka
zënë vend në ELEM si referent në filialin “Tre-
ska”, ndërsa punësimin e ka konfirmuar vet
Tahir Hani, por edhe nga vet ELEM-i. Kjo e fun-
dit i ka gjetur vend pune edhe Nertila Useini
Kaba, gruaja e kunatit të ministrit të Ekono-
misë, Kreshnik Bekteshi. Bekteshi javë më parë
vend pune në MEPSO i kishte gjetur edhe të
motrës, ndërsa sot përjashtoi...

Zyrtarët “zaptojnë” vendet e punës me paga të larta

Kemi nevojë
për shpresa, jo
për qëllime të
paarritshme

Ballkani Perëndimor në vitet e
fundit ka pasur progres dhe një
opinion pozitiv ekonomik, por
me normën aktuale të rritjes eko-
nomike, duhen 50 vjet për të arri-
tur standardet gjermane të jete-
sës, theksoi në fund të janarit,
Sekretarja e Përgjithshme e RCC,
apo Këshillit të Bashkëpunimit
Rajonal , Majlinda Bregu. Në një
takim në Bruksel...

NË MES TË PERËNDIMIT DHE PUTINIT!
“Flitet shpesh, herë me trimëri e herë me ligësi sesi
të huajt, miqtë dhe partnerët, ata që kanë qenë me
ne dhe na kanë shpëtuar në kohë të mira e të
këqija, nuk e duan këtë vend sa ne! Për këtë,
Vladimir Putin ka një concept të tij për
demokracinë ruse. ‘Për Rusinë, nuk ka dhe nuk
mund të ketë opsion tjetër politik përvec
demokracisë. Demokracia ruse është….aspak
realizimi i standardeve të imponuara ndaj nesh
nga jashtë’. 
Nuk ka shumë zgjedhje, ose do vazhdojmë të jemi
në orbitën perëndimore dhe të kuptojmë dhe
pranojmë se demokracia jonë ka mbijetuar dhe
mbijeton me gjithë problemet dhe budallallëqet
e veta falë mbështetjes dhe “imponimit” nga
Perëndimi, ose do pranojmë variantin e zotit Putin
se standardet demokratike “nuk mund të na
imponohen nga jashtë”, ka shkruar një status në
Facebook, gazetarja Linda Karadaku. 

KUR ALBIN KURTI FLET PËR FINANCA
“E kam dëgjuar Albin Kurtin në një replikë me
Ramush Haradinajn dhe Bedri Hamzën në
Parlament ku ai i jepete përparësi forcmit të
Ministrisë së Zhvillimit në raport me atë të
Financave. Albini aty thoshte se duke forcuar këtë
ministri ne mundësojnë hapjen e vende të reja të
punës dhe gjenerojmë të ardhura të reja dhe kur
kemi më shumë të ardhura kemi më shumë
buxhet. Ndërkohë që planifikimi i financave, apo
shpërndarja proporcionale e mjeteve ekzistuese
(buxheti) mban status quone, por nuk e përparon
as individin, as shtetin. 
Albini fliste tepër shpejt, sepse e dinte këngën
përmendësh si k’nusi, por unë kisha pasur dëshirë
që ta dëgjoj më shpesh të na flasë për tema të
tilla dhe me një ritem më të ngadalshëm që ta
kuptojmë secili! Nuk ka nevojë hiç të flasë për
bashkimin kombëtar! Unë e kryej atë punë!”, ka
shkruar një status në Facebook, Liri Loshi.

MPB BËHET PJESË E SALLËS PËR SHËRBIME
PUBLIKE 
Në të njëjtin vend, përveç shërbimeve nga një sërë
institucionesh tjera, qytetarët do të mund t'i
nxjerrin edhe certifikatat e shtetësisë, vërtetimet
për adresë të vendbanimit, vërtetimet për posedim
të mjeteve motorike!”, ka njoftuar përmes një
statusi në Facebook, zëvendësministri i
Brendshëm Agim Nuhiu, risinë që do të jetë në
shërbim të qytetarëve. 

Ballkani Perëndimor në vitet e fundit ka pasur progres
dhe një opinion pozitiv ekonomik, por me normën
aktuale të rritjes ekonomike, duhen 50 vjet për të ar-
ritur standardet gjermane të jetesës, theksoi në fund
të janarit, Sekretarja e Përgjithshme e RCC, apo Këshil-
lit të Bashkëpunimit Rajonal , Majlinda Bregu.

Në një takim në Bruksel, organizuar nga RCC, në ba-
shkëpunim me zyrën e Fondacionit Fridrih Ebert për
Bashkimin Evropian, tema kryesore ishte rritja e qën-
drueshme ekonomike dhe zhvillimi i vendeve të Bal-
lkanit Perëndimor. Në takim morën pjesë përfaqë-
sues të shumtë të institucioneve evropiane, misionet
diplomatike, qendrat analitike, organizatat joqeveri-
tare dhe ato të biznesit, ku u theksua se shkaqe për
brengosje edhe më tej janë varfëria në rajon, pabara-
zia gjinore, rrjedhja trurit, punësimi , dhe pjesëmarrja
e të rinjve. Në muajin gusht të vitit të kaluar, në një ra-
port të Komitetit britanik të Punëve të Jashtme u nën-
vizua se Maqedonisë dhe shteteve të Ballkanit Perën-
dimor do t’u duhen 50 vite që të arrijnë nivelin e
jetesës së vendeve të BE-së. Lidhur me anëtarësimin e
rajonit në Bashkimin Evropian, në raportin e lartpër-
mendur, theksohen pengesa të shumta, krahas stanja-
cionit kronik ekonomik, si mosmarrëveshjet e vazh-
dueshme dypalëshe dhe konfliktet e herëpashershme
ndëretnike.

Sidoqoftë, nuk janë të pakët edhe ata ekspertë që
thonë se ende ka hapësirë për një optimizëm më të
madh. Në qoftë se vendet e Ballkanit Perëndimor do
të ndërmarrin disa hapa konkretë, sidomos, nëse do të
arrijnë një rritje të Prodhimit të Brendshëm të
Përgjithshëm vjetore prej pesë për qindësh, atëherë,
vendet e Ballkanit perëndimor do të mund të shpre-
sojnë me realizëm se do ta arrijnë nivelin e vendeve të
BE-së mbas 25 vitesh. Por, që të ndodhë kjo, do të
duhen investime të mëdha dhe një sistem juridik
efikas.

Mirëpo le ti kthehemi ne, halleve dhe brengat tona,
pasi si rëndom çdo kush së pari e mban gajlen e shtë-
pisë së tij, e pastaj interesohet për punët e “hallkit”, apo
për fqinjët e tij. Në rastin tonë , nëse e përkthejmë në
gjuhën e sportit apo atletikës si mbretëreshës së spor-
teve , kjo nënkupton se është rritur shumë lartë shko-
pi në kërcimin së larti. Shumë vështirë e kemi të ar-
rijmë standardin gjerman në të ardhmen apo të
kërcejmë më shumë se dy metra si ish-kampionia e
botës në kërcim së larti, Blanka Vlashiq, e cila i ka
dhënë sportit të atletikës shkëlqimin në mënyrë të
njëjtë siç i dha Maria Sharapova tenisit.

Nuk mund as të hyjmë në konkurrencën për të ga-
ruar në elitën që garon për kampion evropian as botë-
ror, në disiplinën kërcim për së larti, por duhet të ven-
dosim një target më të kapshëm, siç është ai , që së
paku të hyjmë në kualifikohemi dhe të hyjmë konkur-
rencën e të mëdhenjve në sportin e atletikës. Apo,
nëse i kthemi sportit më të popullarizuar në botim
futbollit , Shkëndija e Tetovës do të kishte të pamun-
dur të luajë në Ligën e Kampionëve, për shkak të
buxhetit tepër të madh që kërkohet në këtë edicion ga-
rash, fuqisë së dobët ekonomike të shtetit që pa-

mundëson të kemi një ligë më të fuqishme me klube
më të forta, mungesës së konkurrencës më të madhe
që prodhon edhe lojtarë në cilësorë që zhvillohen në
një ambient më të favorshëm. Por nesër pse jo, ajo
mund të garonte me më shumë sukses në Liga Evropa,
që do të garojë edhe në pranverë në këtë edicion ,
nëse nuk ka mundësi të garojë në Ligën e kampionë-
ve.

Nëse i kthehemi targetit , të arrijmë së paku Slloveninë
në ekonomi, në mos Gjermaninë, duhet thënë se Sllo-
venia në vitin 1991 ka pasur Prodhimin e Brendshëm
për kokë banori katër herë më të vogël se në vitin 2017.
Para gati 30 vitesh ky tregues i rëndësishëm ekonomik
në shtetin alpin ishte 5100 euro për banor, ndërsa para
dy vitesh arriti në 21.000 euro, me çka Sllovenia u ren-
dit në vendin e 16-të midis 28 shteteve anëtare të BE-
së. Maqedonia pas 27 vite të pavarësisë ka arritur në
Prodhim të Brendshëm Bruto prej 5237 dollarë, që tre-
gon se si shtet edhe gati pas tre dekadash të pavarësi-
së nuk kemi arritur të ngjitemi në pozitat më të larta
të shteteve të zhvilluara mesatarisht të tranzicionit
ekonomik dhe shoqëror. 

Lartësia e harxhimeve minimale themelore jetësore
në Slloveni para dy vitesh vlerësohej në 441 euro, ndër-
sa shuma e ndihmës që marrin të prekurit në aspek-
tin social , është rritur në 331 euro. Nga ana tjetër, paga
minimale që e pranojnë disa dhjetëra mijë punëtorë
është 638 euro, ndërsa këtë vit pas miratimit të Parla-
mentit slloven do të ketë vlerën prej 667 euro. Nëse
këtë e krahasojmë me pagën mesatare në Maqedoni
prej 400 euro, del se paga minimale në Slloveni është
për një herë e gjysmë më e madhe se paga mesatare
tek ne. Njëherësh, paga mesatare në Slloveni në gusht
të vitit të kaluar ishte 1083 euro, apo më shumë se dy
herë e gjysmë se në Maqedoni.

Njëherazi në Slloveni, 19.055 persona pranojnë ndih-
ma sociale prej shtetit në vlerë prej 392 euro, ndërsa
6419 përfitues të tjerë pranojnë së bashku me shtesën
për mbrojtje sociale, gjithsej 577 euro në muaj, kurse
pensioni mesatar neto në 621 euro në janar. 

Po është e vërtetë se një sukses më të madh të Maqe-
donisë e kanë penguar moszgjidhja me kohë e çë-
shtjeve etnike, luftërat në hapësirën ish jugosllave,
embargoja greke në vitet 90-të, lufta në Kosovë në vi-
tin 1999, konflikti i vitit 2001 në Maqedoni, dhe proble-
met e tjera. Por tani, pas zgjidhjes së çështjes së em-
rit, anëtarësimit në NATO dhe pritjes që sivjet të nisim
bisedat për anëtarësim me BE-në, mbetet imperativi
i një angazhimi dhe përkushtim më të fuqishëm për
reforma që të arrijmë në periudhën e ardhshme së
paku mirëqenien sllovene, për shkak se ajo gjermane
është shumë larg dhe na duket si ëndërr. Kemi nevojë
për shpresa , por jo edhe për qëllime vështirë të arrit-
shme , në mos edhe të pamundura. Pas zgjidhjes së
problemit kryesor që bllokonte eurointegrimet, tani
mbetet të gjejmë ilaç për varfërinë, papunësinë,
shpërnguljen e të rinjve dhe rritjen më të madhe eko-
nomike që do të sjellë mirëqenie që do të jetë e kapsh-
me dhe e prekshme për të gjithë qytetarët e Maqedo-
nisë së veriut.

EDITORIAL ||||||||||||||||||||||||||||||||||||||||||||||||||||||||||||

Fisnik PASHOLLI 

STUDENTËT PROTESTUES JANË PJESA MË E
SHËNDETSHME E KËTIJ KOMBI 
“Nuk mund ta kuptoj kurrë një profesor a titullar
universiteti që nuk është me studentet e tij, por me
pushtetin, nuk mund ta kuptoj kurrë një
intelektual që u flet studentëve njësoj si
kryeministri, nuk mund t’i kuptoj këta përfaqësues
ndëkombëtarë që deklarojnë se e drejta e protestës
është shprehje lirie, por i këshillojnë të ulin kokën
para kryeministrit, nuk mund ta kuptoj kurrë një
opozitë politike që bën sehir, kur mijëra studentë
dhe nxënës shkollash protestojnë në sheshe nën
presionin e vazhdueshëm të të gjitha falangave të
pushtetit. Gjithçka mund të jenë, por vetëm
profesorë, titullarë, intelektualë, diplomatë e
opozitarë dinjitarë nuk janë!
Ama një gjë e kuptoj mirë: studentët protestues
janë pjesa më e shëndetshme e këtij kombi që e ka
vënë e keqja poshtë dhe ngado që ta kthesh kryet
sheh pak, fare pak dritë!”, ka shkruar një status në
Facebook, shkrimtari nga Tirana, Lazër Stani. 

Kemi nevojë për shpresa, jo
për qëllime të paarritshme

Destan JONUZI

Shkup, 20 shkurt - Nuk kanë të nda-
lur punësimet e familjarëve të zyr-
tarëve qeveritar në institucionet
që njihen për paga të majme dhe
që nuk mund të punësohesh nëse
nuk ke lidhje shumë të fortë. Dy
kompanitë shtetërore energjetike:
ELEM-i dhe MEPSO janë shndër-
ruar së fundmi në “bazë” të fa-
miljarëve të zyrtarëve nga partitë e
koalicionit qeveritar. Së fundmi,
Nazmi Hani, djali i zëvendës-sek-
retarit të përgjithshëm të Qeverisë,
Tahir Hani, ka zënë vend në ELEM
si referent në filialin “Treska”, ndër-
sa punësimin e ka konfirmuar vet
Tahir Hani, por edhe nga vet ELEM-
i. Kjo e fundit i ka gjetur vend pune
edhe Nertila Useini Kaba, gruaja
e kunatit të ministrit të Ekonomisë,
Kreshnik Bekteshi. Bekteshi javë
më parë vend pune në MEPSO i ki-
shte gjetur edhe të motrës, ndërsa
sot përjashtoi mundësinë që i njëj-
ti t’i kërkoj asaj “braktisjen” e
punës, ashtu siç kërkoi ditë më
parë kryeministri Zoran Zaev. “Ash-
tu siç nuk kam pasur ndikim gjatë

punësimit të saj, unë nuk do të
duhet që të kem ndikim dhe të
kërkoj nga motra ime që të tërhi-
qet ose jo. Motra ime është e rritur,
e martuar dhe ka jetën e saj dhe
duhet vetë të vendos për jetën e
saj. Unë nuk kam asnjë mundësi
të ndikoj për punësime në ELEM
ose MEPSO. Nën kompetenca të
Ministrisë së Ekonomisë janë
vetëm Resurset Energjetike të Ma-
qedonisë. MEPSO është nën kom-
petencë të Ministrisë së Transpor-
tit dhe Lidhjeve, ndërkaq ELEM-
nën kompetencë të Qeverisë”, u
përgjigj Bekteshi në pyetjen nëse
do t’i kërkojë motrës largim nga
MEPSO.

Kompanitë shtetërore të
energjetikës ELEM dhe MEPSO së
fundmi kanë marrë kritikat të ash-
pra, pasi në këto dy institucione
janë rehatuar tashmë familjarë
edhe të zyrtarëve të LSDM-së, si

dhe tetë deputetëve të VMRO-së
që mbështetën ndryshimet kush-
tetuese për ndërrimin e emrit. Në
ELEM dhe MEPSO vend pune kanë
zënë edhe vajza e ish-kryetarit të
Gostivarit, Nevzat Bejta dhe vajza
e kryetarit të Parlamentit, Talat
Xhaferi. Në ELEM vend pune ka
gjetur edhe djali i Mirosllav Gërçe-
vit, anëtarë i Komisionit për Kul-
turë në Qeveri.

Sekretari i përgjithshëm i
LSDM-së ishte i pari që punësoi
nënën dhe vjehrrin e tij në ELEM
dhe MEPSO. Dje, nëpërmjet një
postimi në Facebook, Kiracovski
tha se vjehrri i tij, Boris Popovski, i
punësuar në MEPSO, tashmë
është tërhequr nga vendi i punës,
siç thotë Kiracovski, magazinier
në filialin e Manastirit. 

“Asnjë nuk guxon të jetë i privi-
legjuar, e aq më pak i diskrimi-
nuar, por hapa duhet të ndërmer-

ren. Kam kërkuar që babai i gruas
sime, Boris Popovski, të tërheqë
angazhimin e tij si magazinier dhe
ai ka pranuar. Edhe pse ndoshta
nuk kam të drejtë në atë, sepse
nuk kam asnjë lidhje me angazhi-
met e tij, për shkaqe morale, babai
i gruas sime, i cili ishte i angazhuar
përkohësisht, për një kohë të cak-
tuar, përmes Agjencisë për punë-
sime të përkohshme, hoqi dorë
nga angazhimi i tij në Fabrikën për
pajisje dhe pjesë në Manastir.
Përkundër asaj se angazhimi i tij
ishte krejtësisht legal, legjitim dhe
jo i lidhur as me politikën e as me
politikanët. Privilegjet, partizimi,
nepotizmi, nuk janë dhe nuk do
të jenë vlerë e LSDM-së, nuk janë
dhe nuk do të jenë vlerë e imja,
por krejtësisht e kundërta”, shk-
ruan Kiracovski, ndërsa i vjen keq
që, siç thotë, “edhe Boris Popovski
si dhe shumë bashkëqytetarë tanë
dhe të mi ka qenë i diskriminuar
nga pushteti i kaluar i VMRO-
DPMNE-së”. Dorëheqje nga vendi
i punës ka dhënë dje edhe Kri-
stijan Misovski, djali i deputetit të
LSDM-së, Goran Misovski. Kristija-
ni ishte punësuar javë më parë në
Agjencinë për siguri dhe supervi-
zion me pagë prej rreth 35 mijë
denarë. Pas sulmeve të opinionit,
Kristijan Misosvki dje informoi se
dorëhiqet, edhe pse, siç shkruan
ai, “punën e ka merituar pasi ka
qenë i vetmi kandidat që ka plotë-
suar kushtet e konkursit”. Pas para-

lajmërimeve nga kryeministri për
tërheqjen e farefisit të funksio-
narëve nga firmat shtetërore, në
ELEM thonë se asnjë i punësuar
deri tani nuk ka vendosur të japë
dorëheqje. Për raste të reja të ne-
potizmit akuzon edhe opozita. “Se
nepotizmi nuk është një rast dhe i
vetëm, por është mënyrë e punës
së LSDM-së flet edhe shembulli
me deputetin e LSDM-së nga Ne-
gotina, Riste Tashev, motra e të ci-
lit Katerina Jordanova është punë-
suar në Shkollën fillore “Strasho
Pinxhur”. Kemi pyetur, cili është kri-
teri sipas të cilit pikërisht motra e
deputetit të LSDM-së është punë-
suar, e jo dikush tjetër?”, thekson
Dimçe Arsovski, zëdhënës i VMRO-
DPMNE-së.

Edhe ministri i Administratës,
Damjan Mançevski, ka bërë të di-
tur se të afërmit e funksionarëve
do të tërhiqen nga vendet e punës,
por ka refuzuar theksojë emra
konkret. Mançevski ka paralajmë-
ruar se po përpilohet edhe Ligji për
shërbimin e lartë administrativ, si-
pas të cilit, komisionet e përbëra
nga sektori joqeveritar do të ga-
rantojnë proceset e punësimit dhe
zgjedhjen e njerëzve. 

“Me vëmendje përcjellim rea-
gimet e opinionit dhe seriozisht
kërkojmë zgjidhje që do të garan-
tonin parim të njëjtë për të gjithë
dhe hapa etik që japin vlerë të sh-
tuar. Jemi të sinqertë në atë drej-
tim”, është shprehur Mançevski. 

Shkup, 20 shkurt - Kryeministri Zo-
ran Zaev ka pranuar se lideri i
Aleancës së Shqiptarëve, Ziadin
Sela, ka refuzuar takimin me të,
ndërsa e gjitha kjo, siç u shpreh
kryeministri, ka ndodhur në shenjë
revolte për shkak të marrjes së in-
gerencave në arsim të kryetarit të
Gostivarit. Madje, Zaev la hapësirë
për komunikim të  mëtutjeshëm,
pasi siç u shpreh, “e kupton re-
voltën, por ligjet duhet të zba-
tohen”. Sela në moment të fundit i
kishte shkruar Zaevit se do të anu-
lohet takimi, ndërsa i ka bërë të di-
tur vendimin politik që MASH- e
mori një ditë më parë ndaj Ko-

munës së Gostivarit.
“U dëgjova me zotëri Ziadin

Selën. Në shenjë revolte për shkak
të marrjes së kompetencave në ar-
sim të kryetarit të Gostivarit, Ar-
ben Taravarit nga ana e Ministrisë
së Arsimit dhe Shkencës, ai e anu-
loi takimin. Shpresoj, se lëmë
hapësirë për komunikim, sepse kjo
është me rëndësi. Unë punoj edhe
me vetë Ministrinë, ligjet duhet të
zbatohen gjithsesi, t’i shohim ba-
zat pozitive të vetë ligjeve”, dekla-
roi Zaevi. Ai thotë se një ish kryetar
komune është i vetëdijshëm se çka
nënkupton marrja e kompetenca-
ve për cilëndo  komunë pa marrë

parasysh a është ajo Struga, Ku-
manova, Gostivari…, ndërsa para-
lajmëroi se do të kërkohet zgjidhje
në takimin e përbashkët me krye-
tarin e Gostivarit dhe ministrin e
Arsimit. “Përmes komunave, kom-
petencat e decentralizuara duhet
të jenë më afër qytetarëve, por
gjithsesi edhe Ligji duhet të re-
spektohet. Kur këto aspekte i ka
vetëm ministri i dikasterit, për mua
mbetet të punoj si kryeministër
dhe në takim të përbashkët mes
kryetarit të komunës dhe ministrit,
të gjej zgjidhje”, tha Zaevi duke
theksuar se Gostivari është një nga
qytetet më të mëdha në shtet dhe

se nuk do të lejojë dallimet politike
të jenë pengesë për zhvillim në ci-
lindo mjedis. “E kuptoj revoltën,
më vjen mirë që u dëgjuam me
Ziadin Selën dhe sipas gjitha gja-
save, do të gjejmë mënyrë tjetër të
komunikimit e cila do të na përa-
frojë drejtë këtij vendimi të rëndë-
sishëm për shtetin. Mbetem opti-
mist. Nuk mund të them se a jam i
sigurt për shkak se së pari vijojnë
vendimet e organeve dhe trupave

të subjekteve politike me të cilat
jam takuar dhe me të cilat do të
takohem”, deklaroi kryeministri,
duke theksuar se pret shtytje pozi-
tive për gjithë procesin edhe në
takimin e sotëm (e enjte) me Bi-
lall Kasamin nga BESA. Besoj,
theksoi Zaevi, se edhe një herë do
t’i dërgojmë porosi presidentit të
ardhshëm të shtetit që të sillet me
përgjegjësi të njëjtë para secilit qy-
tetar. (Z.V)

KONSENSUSI PËR PRESIDENT TË PËRBASHKËT

Sela refuzon takimin, Zaevi premton zgjidhje
“U dëgjova me zotëri Ziadin Selën. Në shenjë revolte për shkak të marrjes së kompetencave në arsim të
kryetarit të Gostivarit, Arben Taravarit nga ana e Ministrisë së Arsimit dhe Shkencës, ai e anuloi takimin.
Shpresoj, se lëmë hapësirë për komunikim, sepse kjo është me rëndësi. Unë punoj edhe me vetë
Ministrinë, ligjet duhet të zbatohen gjithsesi, t’i shohim bazat pozitive të vetë ligjeve”, deklaroi Zaevi

PUNËSIMET E FAMILJARËVE NUK KANË TË NDALUR

Zyrtarët “zaptojnë” vendet 
e punës me paga të larta

Së fundmi, Nazmi Hani,
djali i zëvendës-
sekretarit të
përgjithshëm të
Qeverisë, Tahir Hani, ka
zënë vend në ELEM si
referent në filialin
“Treska”, ndërsa
punësimin e ka
konfirmuar vet Tahir
Hani, por edhe nga vet
ELEM-i. Kjo e fundit i ka
gjetur vend pune edhe
Nertila Useini Kaba,
gruaja e kunatit të
ministrit të Ekonomisë,
Kreshnik Bekteshi

Koha

Shkup, 20 shkurt - Zëvendëskrye-
tari i Qeverisë për Çështje Evro-
piane, Bujar Osmani, në kuadër
të vizitës në Bruksel mbajti takim
me Eurokomisarin për Zgjerim
dhe Politikë Fqinjësore, Johanes
Han, në të cilin u hapën temat për
progresin e vendit në dhënien e
reformave të parapara në drejtim
të fillimit të negociatave para
aderuese me Unionin.

Osmani, siç informojnë  nga
kabineti i tij, para Eurokomisio-
nerit Han referoi për dinamikën e
zbatimit të reformave të parapa-
ra në Planin 18, në veçanti në fu-
shat kyçe të sundimit të së
drejtës, shërbimet e sigurisë dhe
të zbulimit, reforma në admini-
stratën publike dhe luftën kundër
krimit të organizuar dhe korru-
psionit. “Presim Raport edhe më
të mirë për progresin e vendit që
do të reflektojë momentumin
reformues në vend, së bashku
edhe me një rekomandim i cili do
të jetë bazë për konfirmim të ven-

dimit të Këshillit të BE-së në qer-
shor, për fillimin e negociatave
me Republikën e Maqedonisë së
Veriut”, theksoi Osmani në takim.
Osmani, gjithashtu referoi edhe
për aktivitetet për krijimin e traj-
nimeve të strukturës negociuese
në vend, duke kyçur këtu edhe
takimet shpjeguese të suksessh-
me me Komisionin Evropian, që
rregullisht mbahen sipas dina-
mikës së paraparë.

Në ndërkohë, në kuadër të vi-
zitës në Bruksel - në brifingun
para përfaqësuesve të Grupit Pu-
nues në Këshillin e BE-së për Bal-
lkanin Perëndimor/Zgjerim (KO-
VEB/KOELA), Osmani ka shprehur
pritjen se progresi do të rezultojë
me konfirmimin e vendimit të Kë-

shillit të BE-së në qershor, për fil-
limin e negociatave me Repu-
blikën e Maqedonisë së Veriut.
“Kemi dinamikë jashtëzakonisht
të suksesshme në zbatimin e
reformave të parapara në Planin
18, që besoj do të rezultojë me ra-
port edhe më të mirë nga Komi-
sioni Evropian nga ai i vitit të ka-
luar, së bashku me një
rekomandim të pakusht deri te
Këshilli i BE-së”, ka vlerësuar
Osmani, 

Ai brifoi për progresin e vendit
në realizimin reformave të para-
para në drejtim të përgatitjes së
vendit për fillimin e negociatave
për anëtarësim me Bashkimin
Evropian, duke potencuar dina-
mikën e zbatimit të reformave të

parapara në Planin 18, në veçanti
në fushat kyçe të sundimit të së
drejtës, shërbimet e sigurisë dhe
të inteligjencës, reforma në ad-
ministratën publike dhe lufta
kundër krimit të organizuar dhe
korrupsionit. Gjatë vizitës së
punës në Bruksel, zëvendëskrye-
ministri Osmani do të merr pjesë
edhe në brifingun më me ndikim
në qendrën thinj - tank për poli-
tikë Evropiane (EPC) në temë “Ma-
qedonia e Veriut në rrugën drejt
BE-së: “Houm ran” në negociata
për aderim?”. Osmani ka marrë
pjesë edhe në konferencë në
temë: Siguri në EJL- siguri në
Evropë” nën organizimin e fonda-
cionit Hans Sejdel (Hanns Seidel
Foundation).

Sofje, 20 shkurt - Me ratifikimin e
Protokollit për NATO-n, në Parla-
mentin bullgar e treguam  vendo-
smërinë të vazhdojmë  t’i
zgjedhim problemet  në rajon dhe
të kujdesemi për  sigurinë kolekti-
ve, Jo vetëm në rajonin tonë, por
edhe në të gjithë Evropën, dekla-
roi kryetarja e Parlamentit të Bul-
lgarisë Cveta Karajançeva, pas taki-
mit në Sofje me kryetarin e
Parlamentit të Maqedonisë së Ve-
riut, Talat Xhaferi.

Ajo mes tjerash theksoi se Sofje
dhe Shkupi mund të krenohen me
marrëveshjen e nënshkruar për mi-
qësi dhe fqinjësi të mirë, me të cilin,
nënvizoi,  tregoi se  i kërkojnë pikat
e prekjes dhe mirëkuptimit. E për-
shëndeti edhe nënshkrimin e
Marrëveshjes së Prespës me Gre-
qinë,  që, sipas saj,  është tregues i
proceseve të pakthyeshme evropia-
ne në rajon. “Së bashku mund të
kërkojmë zgjidhje dhe rrugë për
prioritetet, të cilat Bullgaria tashmë

i shënoi gjatë eurokryesimit të saj -
lidhshmëri transportuese, për eu-

rostrukturë të re, investime në
energjetikë dhe turizëm”, tha mes
tjerash Karajançeva.

Kryetari i Parlamentit të Maqe-
donisë së Veriut, Xhaferi dërgoi
falënderim  për ratifikimin e sotëm,
potencon  se pas shumë viteve
pritje para dyerve të NATO-s,  më
në fund, Aleanca  për ne u bë reali-
tet. “Jam i bindur se me Bullgarinë
përveç nesh i fuqishëm është ga-

rancioni  se ne si shtet,  por edhe
tërë rajoni i Ballkanit  do të lëvizim
në drejtimin  e vërtetë i cili sjell
paqe, stabilitet, përparim dhe mirë-
qenie. Është mirë të kesh miq të
sinqertë, por ndjenja  është ende
më mirë kur janë fqinjët tanë”, dek-

laroi Xhaferi. Parlamenti i Repu-
blikës së Bullgarisë sot e ratifikon
Protokollin për anëtarësim të Re-
publikës të Maqedonisë së Veriut
në NATO. Për ratifikim votuan 140
deputetë, ndërsa kundër dhe të
përmbajtur nuk kishte.

Të përkushtuar
për paqen dhe
stabilitetin
Shkup, 20 shkurt - Kryeministri
Zoran Zaev  në bisedë telefonike
me zëvendëssekretarin shtetëror
të Shteteve të Bashkuara të Ame-
rikës,  Xhon Salivan dhe ka sh-
prehur falënderimin për mbësh-
tetjen e fuqishme të SHBA-së
gjatë të gjithë procesit të zbati-
mit të Marrëveshjes së Prespës.
Siç kumtoi pres shërbimi qeveri-
tar, Zaev e ka njoftuar Salibvanin
me aktivitetet e Qeverisë së  Re-
publikës së Maqedonisë së Veriut
lidhur me zbatimin e obligimeve
të Marrëveshjes përfundimtare
për zgjidhjen e dallimeve të për-
shkruara në rezolutat 817 (1993)
dhe 845 (1993) të Këshillit të Sigu-
rimit të Kombeve të Bashkuara,
gjegjësisht Marrëveshjes me Gre-
qinë.
“Të dy bashkëbiseduesit gjatë bi-
sedës telefonike janë pajtuar se
epilogu i suksesshëm të Marrëve-
shjes së Prespës, si dhe procedura
e ratifikimit të Protokollit për
aderimin e Republikës së Maqe-
donisë së Veriut në NATO, është
me rëndësi kyçe për të dyja ven-
det, por edhe për rajonin”, thek-
son pres shërbimi qeveritar i Qe-
verisë. Kryeministri theksoi dhe
se Republika e Maqedonisë së Ve-
riut  në interesin e vet afatgjatë
dhe strategjik për zhvillim dhe
zgjerim shtesë të marrëdhënieve
të të dyja vendeve, veçanërisht në
pjesën e relacioneve ekonomike.
Zaev dhe Salivan e kanë ndarë in-
teresin reciprok dhe përcaktimin
që të dyja vendet  të mbesin të
përkushtuara në çështjen e paqes
dhe stabilitetit të vendit dhe të
rajonit. Në këtë drejtim, zë-
vendëssekretari shtetëror i SHBA-
së, Salivan ka shprehur mbësh-
tetjen e tij të vazhdueshme për
Marrëveshjen e Prespës dhe ka
theksuar se me padurim pret t’i
dëshirojë mirëseardhje Repu-
blikës së Maqedonisë së Veriut si
anëtarja e 30-të e NATO-s

XHAFERI NË BULLGARI ME RASTIN E RATIFIKIMIT TË PROTOKOLLIT 

NATO u bë realitet
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

ZAEVI BISEDË
TELEFONIKE ME XHON
SALIVAN

Shkup, 20 shkurt - Qeveria ka mira-
tuar raportin nga takimi i parë i
grupit punues ndërdikasterial
për zbatimin e Ligjit për përdori-
min e gjuhëve. Zëdhënësi i Qeve-
risë, Muhamed Hoxha informoi
se Qeveria i ka angazhuar mini-
stritë në afat prej shtatë ditëve

deri te Sekretariati i Përgjithshëm
i Qeverisë të dorëzojnë listë të
ligjeve që përmbajnë dispozita të
Ligjit për përdorimin e gjuhëve.
“Ministria e Drejtësisë duhet në
afat prej 15 ditëve të dorëzojë Pro-
pozim-ligj për formimin e Inspek-
toratit për përdorimin e gjuhëve”,

u shpreh Hoxha. Veç kësaj, Qeve-
ria ka miratuar edhe Propozim-
ligjin për Agjencinë për Siguri
Kombëtare, me çfarë do të
mundësojë reformimin e Drejto-
risë për Siguri dhe Kundërzbulim
(DSK) dhe më nuk do të jetë or-
gan në përbërje të MPB-së. 

Miratohet raporti për zbatimin e Ligjit të shqipes

OSMANI PËR VIZITËN NË BRUKSEL

Raporti pozitiv konfirmon
vendimin për negociata

Osmani, siç informojnë
nga kabineti i tij, para
Eurokomisionerit Han
referoi për dinamikën e
zbatimit të reformave
të parapara në Planin
18, në veçanti në fushat
kyçe të sundimit të së
drejtës, shërbimet e
sigurisë dhe të
zbulimit, reforma në
administratën publike
dhe luftën kundër
krimit të organizuar
dhe korrupsionit

Shkup, 20 shkurt - Marrja e kompe-
tencës Komunës së Gostivarit për
emërim dhe shkarkim të drejtorë-
ve të shkollave fillore dhe të me-
sme nuk është revanshizëm dhe
nuk ka motiv politik. Kështu mini-
stri Arbër Ademi e ka arsyetuar
vendimin për marrjen e kompe-
tencave në arsim të kryetarit Ar-
ben Taravari, ndërsa ka akuzuar se
janë shkarkuar në kundërshtim
me Ligjin të gjithë drejtorët e
shkollës në Gostivar. “Jemi balla-
faquar me një sërë parregullsish
në drejtim të shkarkimit dhe emë-
rimit të drejtorëve në shkollat fillo-
re dhe të mesme. Dhe, si Ministri
jemi detyruar të reagojmë sepse

detyrë të tillë kemi nga ligji. Janë
shkarkuar pothuajse të gjithë drej-
torët e shkollave fillore dhe të me-
sme pa procedurë, janë emëruar
drejtorë në të gjitha shkollat ku ka
pasur shkarkime pa procedurë dhe
një pjesë e konsiderueshme e këty-
re drejtorëve që janë emëruar në
këto pozita nuk i plotësojnë kush-
tet e parapara me ligj të emërohen
drejtorë”, deklaroi Ademi. Ministri
i Arsimit tha se janë ballafaquar
edhe me situata ku njëri drejtori
për një kohë shumë të shkurtër
është shkarkuar dy herë.

“Për herë të parë pasi janë
kthyer kompetencat, pas interni-
mit të inspektoratit  shtetëror sëri-
sh i ka kthyer që ta shkarkojë pas
gjashtë ditëve përsëri. Edhe herën
e parë edhe të dytë të shkarkimit
janë emëruar kandidatët e njëjtë
të cilët nuk i plotësojnë kushtet që

të zgjidhen drejtorë”, tha Ademi.
Kjo, siç tha ai, është masë jo e
njohur, por e detyrueshme si masë
e cila është e obligueshme të ndër-
merret si Ministri e Arsimit dhe
Shkencës kur ballafaqohemi me
situata të tilla. Paralajmëroi se
Vendimi për marrjen e kompe-
tencës të kryetarit të komunës së
Gostivarit Arben Taravari do të jetë
e qasshme për të gjithë. Në Ven-
dim konkretisht pasqyrohet çdo
procedurë e Inspektorit  shtetëror
të arsimit dhe atë që e ka ndërmarr
MASH-i në këtë drejtim.  

Por, ndryshe thonë nga Komu-
na e Gostivarit dhe kryetari Arben
Taravari. “Vendimi për marrjen e
kompetencave për të dytën herë,
nuk është i bazuar në ligj, por është
vetëm një vendim politik. Inspek-
torati shtetëror i arsimit, pas in-
spektimit nëpër shkollat fillore, ka

konstatuar se konkurset për emë-
rimet e drejtorëve gjatë kohës kur
kompetencat i ishin marrë ko-
munës së Gostivarit,  nuk ishin sh-
pallur në bazë të ligjit, pra në tre
gazeta ditore, por vetëm në dy ga-
zeta”, thotë udhëheqësja e Sektorit
për veprimtari publike pranë Ko-
munës së Gostivarit, Aslian Snopçe
Ajo njoftoi se për këtë shkak krye-
tari Arben Taravari ka sjell aktven-
dim me të cilin shpall të pavlef-
shëm aktvendimet për zgjedhjen e
drejtorëve, në të njëjtën mënyrë
siç ka vepruar edhe ministri i cili
tani sjell vendim për marrjen e
kompetencave. Si rast konkret  ajo
ceku rastin në SHF “Përparimi” Çe-
gran. “Po ashtu edhe nga ana e In-
spektoratit shtetëror të admini-
stratës është konstatuar se gjatë
shpalljes së pavlefshme të aktven-
dimeve, kryetari i komunës së Go-
stivarit gjithnjë ka vepruar në bazë
të ligjit dhe nuk  ka konstatuar
shkelje ligjore”, theksoi në vazhdi-
mi përgjegjësja për arsim Aslian
Snopçe Ajo vuri në dukje se Komu-
na e  Gostivarit, duke ditur qëlli-
met e ministrit të arsimit, me kohë
ka informuar kryeministrin Zaev
dhe ambasadat e shtatë vendeve
më me ndikim në vendin tonë.
“Këto janë argumente të mjaftue-
shëm, për të cilat ju sigurojmë
edhe dokumentacionin, se vendi-
mi është thjesht politik”, theksoi
znj.Snopçe, ndërsa ka informuar
se tashmë janë njoftuar të gjitha
ambasadat e huaja në vend, si dhe
kryeministri Zoran Zaev.

Shkup, 20 shkurt - Padia penale e
parashtruar nga Kongresi Botëror
i Maqedonisë kundër kryeministrit
Zoran Zaev dhe ministrit të Punë-
ve të Jashtme, Nikolla Dimitrov për
shumë vepra penale, mes të cilave
për “shkelje të reputacionit të shte-
tit”, “tradhti e lartë” dhe “rrezikim të
pavarësisë” është hedhur poshtë
nga prokurori kompetent publik i
Prokurorisë Themelore Publike
Shkup. Sipas parashtruesit të padi-
së, Todor Petrov, veprat e denon-
cuara i kanë kryer duke e lidhur
Marrëveshjen përfundimtare për
zgjidhjen e dallimeve të shënuara
në rezolutat 817 (1993) dhe 845
(1993) të Këshillit të Sigurisë së
Kombeve të Bashkuara.

“Padia ishte parashtruar
kundër personave në përbërje të
ministrit të Punëve të Jashtme dhe
kryetarit të Qeverisë dhe në të ci-

tohet se ata kanë bërë vepra pena-
le, rrezikim terrorist të rendit kush-
tetues dhe sigurisë dhe Keqpërdo-
rim të pozitës zyrtare dhe
autorizim për të cilat, sipas kompe-
tencës ligjore, paraprakisht u dek-
larua Prokuroria Themelore Pu-
blike për ndjekje të krimit dhe
korrupsionit të organizuar infor-
mojnë nga Prokuroria Publike e
Republikës të Maqedonisë së Ve-
riut. Pas studimit të pretendime-
ve në denoncim, prokurori kom-
petent publik konfirmoi se në
veprimet e të paraqiturve nuk janë
përmbajtur elemente të rëndësi-
shme të veprave penale të citua-
ra”, thuhet në njoftimin e Prokuro-
risë.

Që të mund udhëheqja e ne-
gociatave për ndërrimin e emrit të
shtetit në kuptim penal-ligjor të
konsiderohet si shkelje e reputa-

cionit të shtetit dhe fjalim tallës i
popullit të Maqedonisë dhe pjesë-
tarëve të bashkësive, vazhdon më
tej njoftimi, nevojitet te të paraqi-
turit të ekzistojë qëllim i konfir-
muar i qartë i kahëzuar drejt tal-
ljes, zhvlerësimit dhe poshtërimit
të Republikës. Për veprën penale -
tradhti e lartë mund të akuzohet
ndonjë person vetëm nëse me për-
dorimin e forcës ose kërcënimit se-
rioz mundohet ta ndryshojë ren-
din kushtetues të shtetit ose t’i
rrëzojë organet më të larta shtetë-
rore. Në veprimet e të denoncuar-
ve nuk ka aplikim të forcës, as
kërcënim serioz si mjete për zh-
vatje të vendimit ose sjelljes së
përcaktuar, thekson Prokuroria.
Prokurori publik kompetent,
thuhet në kumtesë, ka konstatuar
se në veprimet e të denoncuarve
gjatë nënshkrimit të Marrëveshjes

së Prespës nuk ekziston komplot
për kryerje të tradhtisë së lartë.
“Duke i marrë parasysh faktet e ci-
tuara, informojnë nga Prokuroria
Publike, prokurori kompetent pu-
blik dha vendim për hedhje poshtë
të padisë penale, sepse veprat e
paraqitura nuk janë vepra penale
për të cilat ndiqet pas detyrës zyr-
tare”. (O.Xh)

Ligji do të 
njeh edhe
ndryshimin 
e gjinisë
Shkup, 20 shkurt - Në certifikatat
e lindjes, foshnjave që do të lindin
në spitalin "Sistina" nuk do t’u shk-
ruaj më se janë të lindur në fsha-
tin Zllokuqan, por në Shkup. Kjo
është paraparë me propozim
ndryshimet në Ligjin për regji-
strin amë i cili është publikuar në
ENER. Përveç kësaj, me interveni-
met në Ligj, parashihet njohja e
gjinisë së re. Në këtë pjesë, Ligji
parasheh dhënien e numrit amë
për persona të cilat e kanë ndry-
shuar gjininë, nga femër në ma-
shkull dhe anasjelltas, ndërsa në
të janë caktuar kushtet dhe
mënyra për njohjen e gjinisë.
"Ndryshimi i parë i Ligjit bëhet me
kërkesë të një grupi të prindërve,
të cilët kanë kërkuar që në certi-
fikatat e fëmijëve të tyre të shk-
ruajë Qyteti i Shkupit, e jo fshati
Zllokuqani. Ndërsa ndryshimi i
dytë po bëhet pas një vendimi
nga Gjykata Evropiane për të
Drejtat e Njeriut", thuhet në sqari-
min nga Ministria e Drejtësisë. 

Tre autobusë 
të Gostivarit
largohen nga
trafiku
Gostivar, 20 shkurt - Policia rru-
gore gjatë kontrolleve të djesh-
me të automjeteve që realizojnë
transport publik të udhëtarëve
ka zbuluar shumë parregullsi.
Janë zbuluar tre autobus me de-
fekt në frena dhe një shofer pa
patentë shoferi. Nga SPB-ja në
Tetovë informojnë se në zonën e
Gostivarit kanë kontrolluar gjith-
sej 12 automjete (minibusë dhe
autobusë). “Në tre janë identi-
fikuar mosfunksionim i pajisjeve
të frenimit, përderisa një prej au-
tomjeteve e ka drejtuar një per-
son pa kaluar testin e patentës,
respektivisht pa patentë shoferi.
Tre automjetet e dëmtuara
menjëherë janë përjashtuar nga
komunikacioni dhe shoferëve
dhe personave juridikë u janë
përgatitur parashtresa të para-
para me ligj”, thonë nga SPB-ja
në Tetovë. Në këtë zonë, dje, janë
zbuluar edhe 11 tejkalime të sh-
pejtësisë së lejuar, ndërsa në
zonën e Tetovës numri i përgjith-
shëm i shkeljeve është mbi gja-
shtë. Shkeljet në Tetovë  janë të
rrumbullakosura me 16 shkelje,
30 urdhra të detyrueshme të pa-
gesës dhe 14 vërejtje me shkrim.
Shkelje më të shumta kanë qenë
në shpejtësia e papërshtatshme,
respektivisht ece mbi normat e
shpejtësisë, drejtimi pa patentë
shoferi, parkim i parregullt, ska-
dimi i regjistrimit etj.

//////////////////////////////////////////////////////////

PROKURORIA HEDH POSHTË PRETENDIMET E KONGRESIT BOTËROR TË MAQEDONISË

Edhe një humbje për Petrovin, s’ka padi për Zaevin dhe Dimitrovin

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

VAZHDOJNË PËRPLASJET MASH-GOSTIVAR

Ademi arsyetohet, Taravari 
thotë se vendimi është politik

“Për herë të parë pasi
janë kthyer
kompetencat, pas
internimit të
inspektoratit  shtetëror
sërish i ka kthyer që ta
shkarkojë pas gjashtë
ditëve përsëri. Edhe
herën e parë edhe të
dytë të shkarkimit janë
emëruar kandidatët e
njëjtë të cilët nuk i
plotësojnë kushtet që
të zgjidhen drejtorë”,
arsyetohet Ademi

Koha

Ndalohen tre
tetovarë, policia u
gjen marihuanë
Policia e Tetovës të martën ka
kryer bastisje në shtëpinë dhe
hapësirat ndihmëse të 32
vjeçarit I. H. nga Tetova. Gjatë
bastisjes, të realizuar me
urdhër të gjykatësit, është
gjetur lëndë narkotike, he-
roinë. Lëndët e gjetura janë
fotodokumentar dhe marrë
për ekspertizë, kurse I. H.
është privuar nga liria dhe
është mbajtur në Stacionin
policor Tetovë për procedurë
të mëtutjeshme. Po ashtu, të
martën rreth orës 15.00, në
rrugën e “Jashtë Vardarit” në
Tetovë, është arrestuar një 17
vjeçar nga fshati Ozurmisht
dhe 24 vjeçari V. Z. nga fshati
Veshallë e Tetovës. Gjatë kon-
trollit të kryer ndaj tyre, tek
17 vjeçari është gjetur lëndë
narkotike marshuan.

Arrestohen tre
persona,
kundërshtuan të
legjitimohen 
Të martën mbrëma pas me-
snate, gjatë kryerjes së kon-
trolleve dhe aktiviteteve të
rregullta në rrugën “Ilinden”,
policët kanë vërejtur një ve-
turë të parkuar të tipit “BMW”
me targa të Tetovës, të cilën e
drejtonte 24 vjeçari E. P nga
Tetova. 
Gjatë tentimi të policëve për
t’i legjitimuar dy personat
tjerë në veturë, për të cilët më
pas është konstatuar se bëhet
fjalë për personat M. P 26
vjeçar dhe Sh. A 31vjeçar, të dy
nga Tetova, të njëjtit kanë
kundërshtuar të legjitimohen,
duke i ofenduar, kërcënuar
dhe duke u sjellë në mënyrë
të pahijshme ndaj nëpunësve
policor. Tre personat janë pri-
vuar nga liria dhe janë mbaj-
tur në Stacionin policor të Te-
tovës për procedurë të
mëtutjeshme.

I riu kafshohet
nga një qen
endacak 
19 vjeçari me iniciale D. M nga
fshati Falisht i Tetovës, të
martën ka denoncuar se më
datë 17 shkurt rreth orës 09 e
45 minuta, tek pompa e ben-
zinës në fshatin Zhelinë ka
qenë i sulmuar nga një qen en-
dacak, i cili e ka kafshuar në
dorën e djathtë. Pas kësaj, per-
soni në fjalë është drejtuar në
Spitalin klinik të Tetovës për
ndihmë mjekësore. (U.H) 

KRONIKË

Omer XHAFERI

Shkup, 20 shkurt - Dëmtimi i të
mirës publike në Shkup, nuk ka të
ndalur. Në kohë kur kryeqendra
ballafaqohet me një shkallë të
lartë të ndotjes së ajrit, djegia e
kontejnerëve për bërllok po thuaj-
se është bërë përditshmëri. Drejto-
ri i “Higjienës Komunalë” –Shkup,
Abdusamed Shabani, kur flet për
këtë fenomen destruktiv, thotë se
djegia e kontejnerëve në Shkup,
shpesh herë ndodh nga pakujdesia
e qytetarëve. 

“Zakonisht djegia e kontej-
nerëve publik për mbeturina
ndodh për shkak të vetëdijes së
ulët të qytetarëve. Në të shumtën e
rasteve kemi vërejtur se djegia e
tyre ndodh gjatë orëve të vona të
natës. Hedhja e mjeteve të nxehta
mendohet të jetë arsyeja kryesore
që e shkakton djegien e kontej-
nerëve. Për këtë problematike ne e
kemi informuar Inspektoratin
përkatës në Qytetin e Shkupi, përf-

shi edhe Komunat ku regjistrohen
këto raste, duke mos anashkaluar
edhe policinë. Mirëpo, fatkeqësi-
sht kjo dukuri ende është prezentë
në mesin tonë”, sqaron Shabani,
për gazetën KOHA. Rasti i fundit
me djegien e kontejnerëve u regji-
strua në afërsi të tregut të Bit Paza-
rit. Për shuarjen e flakës që kishte
kapluar mbi dhjetë kontejnerë u
dashtë të intervenoj edhe njësia e
zjarrfikëseve. Autoritet lokale
vlerësojnë se më dëmtimin e të
mirës publike, në këtë rast të kon-
tejnerëve qytetarët i shkaktojnë
dëm vetvetes. Prolongimi i grum-
bullimit të mbeturinave dhe bërl-
lokut që hidhet gjithandej, jo rral-
lë herë ndodh për arsye se në

lokacione të caktuar janë dëmtuar
kontejnerët.

Ndryshe, Shkupi, në krahasim
me kryeqendrat e rajonit mund të
llogaritet si kryeqyteti i vetëm i cili
nuk disponon me polici komunale.
Për momentin në kuadër të Qyte-
tit të Shkupit janë të angazhuar
nëntë inspektor komunal dhe gja-
shtëmbëdhjetë gardian, të cilët
kanë kompetenca të kufizuara sa i
përket kontrolleve dhe shqiptimit
të gjobave. Nisma e Qytetit të
Shkupit, për miratimin e Ligjit për
polici komunale, është inicuar në
shtator të vitit të kaluar, mirëpo e
njëjta deri më tani nuk është di-
skutuar në asnjë mbledhje të Qe-
verisë, aq më pak është dorëzuar

për shqyrtim në Parlament.
Mbase kompetencat aktuale të

inspektorëve komunal nuk ju
mundësojnë kontrollin e përgjith-
shëm në kryeqytet, administrata e
Qytetit të Shkupit synon që poli-
cia komunal të ketë të drejtë sank-
sionimi si për hedhje të bërllokut,
gjegjësisht për parkim të gabuar,
uzurpim të hapësirës publike, për
tezgat e egra dhe shkelje të ngja-
shme. Njëkohësisht sipas prak-
tikës së Qytetit të Beogradit, në 5
mijë banor është caktuar një polic
komunal, gjegjësisht analizat pa-
raprake të Qytetit të Shkupit thonë
se policia komunale në Shkup
mund të numëroj nga 100 deri në
120 nëpunës policor.

Shkup, 20 shkurt - Sipas të dhënave të Organizatës Botërore të
Shëndetësisë (OBSH), në vendet e Ballkanit Perëndimor
mungon kultura e pjesëmarrësve në komunikacion, dhe si re-
zultat i kësaj numri i viktimave në njerëz është dukshëm më
i madh në krahasim me vendet baltike. Kështu që me numër
të viktimave në njerëz në aksidente trafiku të 100 mijë au-
tomjeteve, kryesojnë Shqipëria dhe Maqedonia. Sipas të
dhënave të OBSH-së numri më i madh i viktimave në njerëz
me pasojë vdekjen në 100.000 automjete pjesëmarrëse në
komunikacion është regjistruar në Shqipëri 107.2 %. Ndërsa
në Kroacia 21.1%, Serbia 34.5%, Bullgaria 17.2%, Mali i Zi 31.1
%, Maqedonia 49.1, Bosnje Hercegovina 76.6 %, Shqipëria
107.2 %. Po sipas të njëjtës statistikë, qartë vërehet për shkak
të numrit të vogël të viktimave që kanë gjetur vdekjen në ak-
sidente trafiku se në vendet baltike kultura e komunikacio-
nit është më e madhe. San Marion është shteti ku ka më pak
të vdekur nga aksidentet trafike, pasojnë Norvegjia, Zvicra,
Suedia, Spanja, Islanda, Mbretëria e Bashkuar, Finlanda etj. 

Shkup, 20 shkurt -Një bashkudhëtar i
automjetit motorik vozitës dhe një
këmbësor kanë marrë  lëndime të rën-
da trupore, ndërsa tre persona kanë
marrë lëndime më të lehta  në pesë
aksidente  prej gjithsej  11 që kanë
ndodhur  në 24 orëshin e fundit në
rajonin e qytetit të Shkupit. Në gja-
shtë aksidente  është shkaktuar vetëm
dëm material.

Policia ka sanksionuar 39 shoferë
të cilët kanë qarkulluar me shpejtësi
më të madhe nga e lejuara,  katër sho-
ferë të cilët kanë drejtuar automjetin
nën ndikim të alkoolit, 11 para se të
marrin patentë shoferin dhe dy fille-
starë. Nga komunikacioni janë përja-
shtuar edhe 11 automjete të paregji-
struara, ndërsa me automjetin special
“karrotrec” janë mënjanuar 103 au-
tomjete. Për parkim të paligjshëm, po-

licia ka evidentuar 140 shoferë.
Janë sanksionuar edhe shtatë

këmbësorë të cilët kanë kaluar rrugën
jashtë vendkalimit të shënuar, 11
këmbësorë  të cilët kanë kaluar rrugën
në dritë të kuqe, katër shoferë  të cilët
kanë kaluar në udhëkryq në dritë të
kuqe, tre shoferë të cilët nuk u kanë
dhënë përparësi kalimi  këmbësorë-
ve në vendkalimin e shënuar , 3 për
arritje të padrejtë dhe 10 për ndalim të
padrejtë. 

Janë sanksionuar edhe tre shoferë
të cilët nuk u kanë dhënë përparësi
kalimi  automjeteve në zona të
udhëkryqeve, një për mosposedim  të
pajisjes dimërore  në automjet, pesë
për mosmbajtje të rripit të sigurisë
gjatë drejtimit të automjetit dhe 11
për shfrytëzim të celularit  gjatë drej-
timit të automjetit.

Maqedonia dhe Shqipëria,
lider në fatkeqësitë e
komunikacionit

Shkup, 11 aksidente për 24 orë
/////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

PASOJAT E DËMTIMIT TË PRONËS PUBLIKE

Qytetarët, me vetëdije 
të ulët ekologjike

Rasti i fundit me
djegien e
kontejnerëve u
regjistrua në afërsi
të tregut të Bit
Pazarit. Për shuarjen
e flakës që kishte
kapluar mbi dhjetë
kontejnerë u dashtë
të intervenoj edhe
njësia e
zjarrfikëseve.
Autoritet lokale
vlerësojnë se më
dëmtimin e të mirës
publike, qytetarët i
shkaktojnë dëm
vetvetes

Koha

Fisnik PASHOLLI 

Shkup, 20 shkurt - Maqedonia ren-
ditet ndër shtetet që më pak sh-
frytëzojnë modelin e Partneriteti
Publik-Privat, që paraqet një
mënyrë financimi, nëpërmjet së
cilës një autoritet publik u bën
thirrje investitorëve privatë për fi-
nancuar dhe menaxhuar një insta-
lim, që siguron ose kontribuon në
shërbimin publik. Partneri privat
merr si kundërvlerë një pagesë
prej partnerit publik , ose prej për-
doruesve të shërbimit që ai me-
naxhon. 

Ekspertët thonë se nevoja për
një model të tillë të ndërtimit të
rrugëve, menaxhimit të aeropor-
teve, shërbimet e pastrimit, një
pjesë e shërbimeve mjekësore, ujë-
rave, pyjeve e kështu me radhë bu-
ron nga mundësitë e kufizuara të
shtetit për dhënien e këtyre shërbi-
meve, apo shfrytëzimin e pasuri-
ve kombëtare nga njëra anë, dhe
kërkesave në rritje të shoqërisë për
këto shërbime, në anën tjetër.

RRITJA E SHPEJTË E PPP E
SHTON RISKUN FISKAL 

Në ndërkohë, Shqipëria në vi-
tin 2016 është renditur në vendin e
14-të nga 82 shtete në botë sipas
suksesit të partneritetit privat-pu-
blik, tregojnë analizat e Bankës
Botërore. Suksese janë arritur në
përgatitjen e projekteve, furnizi-
min, menaxhimin me propozimet
e padëshiruara dhe menaxhimin
me kontratat. Në rajon, Shqipëria
është më mirë e renditur bile edhe
nga Bullgaria , Rumania dhe Bo-
snje e Hercegovina. 

Raporti evidenton që rojektet e
Partneritetit publik-privat (PPP) në
nivel global këto vitet e fundit kanë
shënuar një ecuri pozitive duke u
konfirmuar si një instrument
shumë i rëndësishëm në konsolidi-
min e infrastrukturës. Në Evropë
me sukses, PPP shfrytëzohet edhe
nga Greqia, Italia, Portugalia,
Belgjika dhe Spanja etj. Nga ana
tjetër, para disa javësh, nga ana e
Fondit Monetar Ndërkombëtar
është theksuar se rritja e shpejtë e
PPP-ve në Shqipëri , e shton edhe
riskun fiskal, andaj sugjerohen
edhe hapa të mëtejshëm për të
kontrolluar këtë aspekt. Fondi Mo-
netar Ndërkombëtar ka nënvizuar

edhe njëherë rrezikshmërinë për
ekonominë shqiptare të kontrata-
ve me Partneritet Publik Privat.
Duke përshëndetur vullnetin e qe-
verisë për ndalimin e kësaj prak-
tike, FMN në raportin e fundit shk-
ruan se në buxhetin e 2019,
parashikohet një listë e PPP-ve po-
tenciale, sa 15 për qind e Prodhi-
mit të Brendshëm Bruto të vendit,
që përfshijnë më shumë se 220
projekte. Në ndërkohë , analizat e
organizatës Analitika, tregojnë se
suksesi i dobët i Maqedonisë për të
shfrytëzuar një model alternativ
të financimit të projekteve të ndry-
shme, aty ku shtetit i mungojnë
para , ndërlidhet me mungesën e
një metodologjie që do të tregojë
se sa një projekt është i sukses-
shëm, mos azhurnimin e të dhë-
nave për shumat e marrëveshjeve
të kontraktuara midis pushtetit
dhe partnerit privat , kohëzgjatjen
e projektit. Nga Analitika thonë se
financimi i projekteve të partneri-
tetit privat-publik në Maqedoni
duhet të realizohet me kujdes për
shkak se në parim paraqet edhe
rritjen e borxhit në nivel lokal dhe
shtetëror. Gjithashtu projekte të
tilla janë komplekse për shkak të
shumës së madhe të parave që

qarkullohen, dhe rrezikut nga pa-
raqitja e korrupsionit.

PËRGATITJA DHE NDJEKJA E
REALIZIMIT TË PROJEKTEVE 

Sipas ekspertit, Sasha Maksi-
movski, në Maqedoni ekzistojnë
mundësi të mëdha për realizimin e
projekteve të tilla, si nga ana e ko-
munave ashtu edhe pushtetit qen-
dror, megjithatë nevojitet një rre-
gullativë më e mirë ligjore në këtë
drejtim. “Ekzistimi i një kornize të
qartë institucionale dhe ligjore, pa-
raqet një nga kushtet kryesore për
zbatim të suksesshëm të partne-
ritetit privat publik në Maqedoni.
Njëherazi na nevojiten edhe
përforcimi i kapaciteteve në nivel
lokal dhe qendror, si dhe kriteret
për vlerësimin se sa projekte të til-
la mund të realizohen. Nevojiten
edhe përgatitja dhe ndjekja e rea-
lizimit të projekteve të tilla, duke
marrë parasysh përfitimet dhe qël-
limet ekonomike, sociale dhe eko-
nomike”, shton më tej ai. Maksi-
movski thotë se si shtet na
nevojitet një model më efikas in-
stitucional i menaxhimit ose ven-
dosja e një modeli të ri që do të
bazohet në dokumentet zhvillimo-
re strategjike të shtetit, si dhe kon-

cepti i ri për zhvillimin e partnerite-
tit privat publik në funksion të zh-
villimit ekonomik të Maqedonisë. 

Ndryshe, shembuj më të ri të
PPP në Maqedoni ishin kalimi
muajin e kaluar i kardio kirurgjisë
së fëmijëve nga klinika shtetërore
në klinikën private Filipi i dytë. Nga
Ministria e Shëndetësisë e kanë ar-
syetuar një hap të tillë, me faktin se
nuk ka nevojë të investohet në in-
frastrukturën ekzistuese kur për
disa vite pritet të rrëzohet qendra
ekzistuese klinike, dhe të fillohet
me ndërtimin e qendrës së re në
Komunën e Gjorçe Petrovit. Në
proces e sipër është edhe përga-
titja e studimit fizibiliti që do të
tregojë mundësitë dhe kapacite-
tet ndihmës së shpejtë si gjasat që
ky shërbim eventualisht të punojë
në të ardhmen me modelin e PPP.
Gjithashtu, një nga opsionet për
funksionim më të mirë të qendrës
dimërore të Kodrës së Diellit është
partneriteti privat publik, ndërsa
Komuna e Kumanovës filloi me
procedurën për dhënien me kon-
cesion të ndriçimit publik për
dhjetë vite, ku firma që do të fitojë
tenderin do të investojë 4.7 mi-
lionë euro dhe do të mirëmbajë
9340 vende ndriçuese. Në fillim të
muajit shkurt, qeveria vendosi se
do të ndërtojë sistem të ri për
shpërndarjen e gazit natyror për-
mes PPP, në territorin e tërë shtetit.

Ndryshe, analizat tregojnë se
shembuj të projekteve të suksessh-
me të partneritetit private publik
në nivel lokal janë komunat Çair,
Kavadar dhe Makedonski Brod për
ndriçimin rrugor, Komuna e Ohrit-
Tregu i gjelbër, Komuna e Aerodro-
mit-Salla Sportive, komuna e
Gjorçe Petrov-grumbullimi i mbe-
turinave, Komuna e Manastirit-
Parkingu , Komuna e Kriva Pal-
lankës -ndërtesa komunale si dhe
disa marrëveshje për ndërtimin e
hidro elektranave në nivel lokal.
Në nivel qendror, aeroportet në
Shkup dhe Ohër vlerësohen si
projekte të suksesshme të konce-
sioneve apo PPP.

Bruksel, 20 shkurt - Ambientalistët
u kërkuan politikëbërësve të BE
që të marrë një qëndrim më të
ashpër mbi ndotjen e ajrit nga
termocentralet e thëngjillit në
Ballkanin Perëndimor. Për shkak
ndotjes, numri i vdekjeve ka
shkuar në Europë në  3900 perso-
na në vit. 16 zonat industriale të
ndërtuara në kohën e komuniz-
mit kanë një kapacitet prej  8 gi-

gaëatts (GË). Termocentralet
emetojnë të njëjtën sasi dioksidi
squfuri si në vitin 2016.

“Linjiti, qymyri më i ndotur,
është gjerësisht i disponueshëm
në rajon, duke siguruar një burim
të lirë të energjisë dhe njëkohësi-
sht janë burimi kryesor i energji-
së për Kosovën, Serbinë, Bosnjën,
Maqedoninë dhe Malin e Zi. Ven-
det janë anëtare të Komunitetit

të Energjisë, i cili kishte një an-
gazhim për të zbatuar rregullat e
BE për të frenuar ndotjen deri në
vitin 2018. Por investimet në ter-
mocentralet e reja ose në tekno-
logjinë për të ulur emetimet janë
kryesisht të vonuara”, tha raporti.
“Ndotja e ajrit nuk njeh kufij dhe
është ende një vrasës i paduk-
shëm në Evropë”, tha Vlatka
Matkoviç Puljiç, zyrtare e lartë

shëndetësore dhe e energjisë.
Gjithashtu ajo është autorja krye-
sore e raportit.

“Është koha që politikëbërësit
e BE-së të rritin përpjekjet për pa-
strimin e ajrit dhe dekarbonizi-
min e sektorit të energjisë”, tha
Matkoviç Puljiç.

Në ndërkohë, Shkupi dje është
renditur në krye të listës së qytete-
ve me ndotje të lartë të ajrit. Inter-

net faqja "Airvisual", në të cilën
mblidhen të dhënat nga të gjitha
stacionet matëse në botë, tregon
që kryeqyteti jonë mëngjesin e
djeshëm ishte në vendin e 3 sipas
prezencës së thërrmijave të rre-
zikshme në ajër. Ashtu siç është
shfaqur në tabelë, më të ndotura
se ne momentalisht janë vetëm
Mumbai në Indi dhe Daka në Ban-
gladesh. (R.K)

SHKUPI SËRISH NË KRYE TË LISTËN PËR NDOTJE

Termocentralet e Ballkanit po helmojnë Europën
|||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

PARTNERITETI PRIVAT-PUBLIK 

Maqedonia më dobët se Shqipëria 
Analizat e Bankës
Botërore tregojnë që
projektet e Partneritetit
publik-privat (PPP) në
nivel global këto vitet e
fundit kanë shënuar një
ecuri pozitive duke u
konfirmuar si një
instrument shumë i
rëndësishëm në
konsolidimin e
infrastrukturës. Në
Evropë me sukses, PPP
shfrytëzohet edhe nga
Greqia, Italia,
Portugalia, Belgjika dhe
Spanja etj 

Koha

Shkup, 20 shkurt - Kaptina lidhur
me efikasitetin energjetik do të
mbyllet shumë shpejte sepse Ligji
për efikasitet energjetik është gati. 

Kështu deklaroi ministri i Eko-
nomisë Kreshnik Bekteshi gjatë
debatit publik për Propozim ligjin
për efikasitet energjetik para anë-
tarëve të Odës Ekonomikë të Ma-
qedonisë. Ai vuri në dukje se mira-
timi i një ligji të këtillë është
obligim ndaj Bashkësisë Energje-

tike dhe nga dispozitat që dalin
nga ky ligj përfitime të shumta
kanë qytetarët për arsye se saktë
do të dinë se çfarë efikasiteti
energjetik kanë produktet që do
t’i blejnë. 

"Ky projektligj, i cili u botua në
ENER që në dhjetor të viti 2018 dhe
që janë marrë mendime nga disa
palë, ofron disa zgjidhje për të re-
duktuar konsumin e energjisë, e
cila do të kontribuojë gjithashtu

edhe për mbrojtjen e mjedisit
edhe atë tek ndërtesat, sektorët
publikë, komercialë dhe privat,
sektori industrial, si dhe transme-
timi dhe shpërndarja e energjisë
elektrike. Për institucionet publike
vendimi ligjor do të vendosë një
detyrim për të rindërtuar të paktën
15 për qind ë sipërfaqes totale të
ndërtesave në vit, që shfrytëzohen
dhe janë në pronësi të qeverisjes
qendrore, në mënyrë që të reduk-
tohet konsumi i energjisë dhe për
të arritur kursime në sektorin pu-
blik ndërsa komunat do të jenë në

gjendje të zhvillojnë projekte për
efikasitet energjetik ", tha Bekte-
shi, duke shtuar se për qytetarët
ligji do të hapë tregun e certifikata-
ve për karakteristikat energjetike
të ndërtesave, si dhe mundësi për
të njohur produktet në treg sipas
etiketës së tyre në të cilën tregohet
konsumi i energjisë. 

Ky ligj gjithashtu do të nxisë
krijimin e kompanive ESCO edhe
tek ne, të cilat duhet të financojnë
projekte për efikasitet energjetik,
ndërsa operatorët e sistemeve të
transmetimit dhe shpërndarjes të

energjisë elektrike, gazin natyror
dhe energjinë e ngrohjes do të
jenë në gjendje vet të zhvillojnë
projekte për efikasitet energjetik. 

“Në periudhën e ardhshme,
Ministria e Ekonomisë duhet të
miratojë disa akte nënligjore për
zbatimin e suksesshëm të ligjit, si
dhe t'i propozojë Qeverisë Stra-
tegjinë për rindërtimin e ndërte-
save deri në vitin 2030 dhe Planet
e veprimit për efikasitet energjetik
,të cilat duhet të jenë tre vjet”, tha
Kreshnik Bekteshi ministër i Eko-
nomisë. (Z.V.) 

DEBAT PUBLIK PËR
PROPOZIM-LIGJIN E RI

Ndërprerja e abortit
kalon filtrin e parë
Shkup, 20 shkurt - Komisioni parlamentar për
shëndetësi në kuadër të seancës së djeshme
ka konstatuar se Propozim- ligji për ndër-
prerjen e shtatzënisë në lexim të parë është i
pranueshëm dhe mund të jepet në lexim të
mëtejmë. 
Komisioni ka pranuar kërkesën e koordinatorit
të grupit parlamentar të BDI-së Ejup Alimi për
mbajtjen e diskutimit publik për këtë pikë,
pasi ajo të kalojë leximin e parë në Kuvend. Ai
ka thënë se duhet të mbahet debat publik për
ligjin në fjalë, mbi të drejtat dhe obligimet që
dalin prej saj dhe mendimin e ekspertëve për
këtë çështje për ndërprerjen e shtatzënisë pas
javës së 12-të.
Ministri i Shëndetësisë, Venko Filipçe, i cili
është pajtuar me propozimin për mbajtjen e
debatit publik në shpjegimin e Propozim-
ligjit, ka thënë se procesin e kanë udhëhequr
hapur dhe mënyrë inkluzive ku janë përf-
shirë Shoqata qytetare të cilat kanë pasur
sugjerime dhe kërkesa deri te ata, si dhe ek-
spertë të shumtë me qëllim të gjejnë
zgjidhje ligjore që do të jetë cilësore, i zba-
tueshëm dhe konform standardeve të shtete-
ve të zhvilluara evropiane. 
Ai ka thënë se zgjidhja ligjore është adekua-
te, për herë të parë është vënë aborti medika-
mentoz si opsion, që është trend kudo në
botë, në Komisionin e shkallës së dytë vendo-
sim mjek specialistë nga më shumë sfera me
qëllim të përcaktohet nëse keq-formimi
eventual në fetus mund të trajtohet dhe të
pritet nga ajo foshnje kur do të lind, nëse
kryhet ai intervenim, apo në ç’drejtim do të
zhvillohet.
“Në debatin publik mund të kthehemi në
gjitha segmentet dhe seriozisht të shpje-
gojmë dhe argumentojmë dhe dëgjojmë
mendimet e të gjithë atyre të cilët janë përf-
shirë në përpilimin. Kemi pasur proces në të
cilin kemi dëgjuar të gjitha kërkesat e Shoqa-
tave qytetare dhe seriozisht i shqyrtojmë. Me
këtë ligj duke u nisur nga masat restriktive
nga e kaluara, vullnetin e femrës e vendosim
në vend të parë”, ka shtuar Filipçe.  (D.K)

Shkup, 20 shkurt - Me propozim-ligj të ri
do të formohet Agjencia për Siguri Na-
cionale, që u miratua në seancën e fundit
të Qeverisë së Republikës së Maqedonisë
së Veriut, kurse do të shuhet Drejtoria
për Siguri dhe Kundërzbulim (DSK). Si-
pas ligjit të ri, siç sqaroi zëdhënësi i Qeve-
risë, Mile Boshnjakovski,  DSK nuk do të
jetë më pjesë e Ministrisë së Punëve të
Brendshme, por do të formohet Agjenci
për Siguri Nacionale.

“Qëllimi i ligjit të propozuar është
tejkalimi i mangësive të konstatuara në
raportet për Maqedoninë e Veriut nga
Komisioni Evropian, nëpërmjet vendo-
sjes së modelit për reforma në sistemin e
sigurisë dhe kundërzbulimit me të cilin
DSK nuk do të jetë më organ në përbërje
të MPB-së, por do të themelohet Agjen-
ci për Siguri Nacionale, me qëllim të
mbrojtjes së sigurisë së shtetit, gjegjësi-
sht pavarësisë, sovranitetit dhe rendin
kushtetues, por edhe liritë dhe barazitë

themelore të njeriut dhe qytetarëve të
garantuara me Kushtetutën e Republikës
së Maqedonisë së Veriut, pasi dhe çështje
tjera në interes të sigurisë nacionale të
shtetit”, deklaroi zëdhënësi Boshnjakov-
ski. Propozim-ligji së shpejti do të jetë
në seancë plenarë të Parlamentit të Ma-
qedonisë së Veriut dhe do të ketë flamu-
rin evropian dhe i njëjti do të miratohet
me procedurë të shkurtë nga deputetët e
Parlamentit. 

”Ministrat e kabinetit të Qeverisë në
seancën e fundit  konstatuan edhe tek-
stin e ri të propozim-ligjit për koordinim
të komunitetit të sigurisë dhe të kundërz-
bulimit në Republikën e Maqedonisë së
Veriut, me të cilin parashihet trup i ri për
koordinim të komunitetit të sigurisë dhe
të kundërzbulimit. Drejtorin dhe zë-
vendësdrejtorin pas miratimit të ligjit do
t’i emërojë Qeveria”, deklaroi Mile Bo-
shnjakovski. 

Lidhur me atë nëse do të ketë sank-

sione për mosrespektim të obligimeve
nga ana e presidentit aktual të shtetit i
Gjorgje Ivnaov, i cil refuzon ta riemër-
tojë kabinetin e tij me emrin e ri të shte-
tit, Boshnjakovski u shpreh se tanimë
të gjitha institucionet e larta shtetërore
kanë filluar me përdorimin e emrit Re-
publika e Maqedonisë së Veriut dhe
kanë filluar procedurat për riemërtim
zyrtar të institucioneve,kështu që së sh-
pejti presidenti Ivanov do të duhet të
respektoj Kushtetutën e vendit. “Çdo in-
stitucion dhe çdo qytetar duhet ta re-
spektojë Kushtetutën e Republikës së
Maqedonisë së Veriut. Është e nevojsh-
me që të gjitha institucionet t’i bëjnë
ndryshimet në afatet përkatëse, në paj-
tueshmëri me ligjet dhe Kushtetutën.
Nëse presidenti Ivanov nuk e respekton
Kushtetutën, atëherë me siguri se do të
përgjigjët për shkelje të Kushtetutës”,
deklaroi Mile Boshnjakovski, zëdhënësi
i Qeverisë së Maqedonisë. (Z.V)

EFIKASITETI ENERGJETIK 

Ligji në favor të qytetarëve 
Propozim-ligjin për efikasitet energjetik do të hapë tregun e certifikatave për
karakteristikat energjetike të ndërtesave, si dhe mundësi për të njohur produktet
në treg sipas etiketës së tyre në të cilën tregohet konsumi i energjisë

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

QEVERIA MIRATON PROPOZIMIN E DYTË

Formohet Agjencia për Siguri
Nacionale, shuhet DSK

Propozim-ligji së
shpejti do të jetë në
seancë plenarë të
Parlamentit të
Maqedonisë së Veriut
dhe do të ketë
flamurin evropian
dhe i njëjti do të
miratohet me
procedurë të shkurtë
nga deputetët e
Parlamentit

Urim HASIPI

Tetovë, 20 shkurt - Ndërmarrja Pu-
blike Komunale Tetova-Tetovë,
përmes një avokati nga Shkupi, ka
paralajmëruar fillimisht me vë-
rejtje qytetarët të cilët nuk kanë
shlyer borxhet ndaj saj, ndërsa do
të përballen me padi penale nëse
borxhlinjtë nuk i shlyjnë borxhet.
Bëhet fjalë për borxhe të vjetra,
dhe që qytetarët nuk kanë paguar,
ndërsa krahas qytetarëve - tek
borxhlinjtë bëjnë pjesë edhe
subjektet juridike. Këtë vendim e
ka marrë bordi i kësaj ndërmarrje,
kurse vërejtje do t’u dërgohen të
gjithë qytetarëve, dhe nëse nuk
shlyhen borxhet, do të ketë edhe
masa konkrete. Këtë e ka konfir-
muar edhe drejtori i kësaj ndër-
marrje Xhelal Ceka, sipas të cilit,
ndërmarrja mbijeton nga faturat
që i paguajnë qytetarët.

“Qytetarët e Tetovës kësaj
ndërmarrje i kanë borxh diku rreth
10 milionë euro dhe kjo është vlerë
e madhe, pra ne nuk kemi meka-

nizëm tjetër që mos të marrim
mbeturinat apo të mos i furni-
zojmë me ujë, pra e vetmja rrugë
është që të lëshohen fillimisht vë-
rejtje me shkrim. Kemi bërë
shumë thirrje që qytetarët të pa-
guajnë borxhet, sepse nëse ne
duam qytet të pastër, duam ujë,
duam larje dhe fshirje të rrugëve,
si dhe rrogë për 400 të punësuarit,
duhet të sigurojmë të hyra. Men-
doj se qytetarët kanë mundësi të
bëjnë pagesën, sepse një faturë
simbolike prej 600 apo 700 de-
narëve, e në krahasim me faturat
tjera siç është ajo e rrymës, qyte-
tarët nuk duhet që të vënë në
pikëpyetje pagesën e faturës, se-
pse ne shkojmë shtëpi në shtëpi
për të marrë mbeturinat, kujdese-
mi 24 orë për ujin dhe është nor-
male të kërkojmë që të paguhen
faturat”, deklaroi Ceka. Sipas infor-
macioneve, qytetarëve vërejtje u
kanë arritur për borxhe të vjetrua-
ra, ndërsa nga NPK-ja thonë se

borxhi është borxh, pavarësisht se
kur është bërë dhe duhet të
shlyhet.

“Pavarësisht e vjetruar apo e pa
vjetruar, një gjë ta kemi të qartë se
qytetarët kanë shfrytëzuar shërbi-
met komunale. Supozojmë se një
qytetar nuk ka paguar shërbimet
komunale në 2005 apo 2010, të
jeni të sigurt se atë shërbim qyte-
tari e ka marrë edhe në 2005 edhe
në 2010. Është e natyrshme që të
paguan, sepse ka shfrytëzuar të
mirat e kësaj ndërmarrje dhe nuk
duhet të kenë dilema për vjetërsi,
sepse në të ardhmen - ne si Ndër-
marrje në ueb faqen e saj do të pu-
blikojmë me emra dhe mbiemra
qytetarët dhe subjektet juridike që
nuk kanë shlyer borxhet. Kemi
obligime ndaj punëtorëve, ndaj
qytetit, kemi obligime që të ripër-
trijmë makinerinë, sepse në prill
presim të furnizohemi edhe me
pesë makineri te reja, prandaj
kemi nevojë për të arkëtuar mjete”,

theksoi Ceka. Me vendim të bordit
të ndërmarrjes, qytetarëve që kanë
borxhe, u jepen dy mundësi - të
paguajnë me lirim dhe me këste. 

Sipas Cekës, përqindja e page-
save të faturave në Tetovë ende
është e ulët. “Nëse nuk ka patur
ujë, mbeturinat janë marrë,
megjithatë qyteti në periudha të
ndryshme është furnizuar me ujë,
dhe diku në vitin 2009, ka një ven-
dim të Këshillit që disa qytetarëve
t’u falet borxhi. Pavarësisht kësaj,
edhe sot kur qyteti ka 24 orë ujë,
kur pastrohet qyteti, sërish kemi
përqindje të vogël të pagesave. Në
qytetet tjera përqindja e pagesës
arrin deri në 90 për qind, kurse në
Tetovë diku rreth 68 për qind.
Megjithatë, jemi të vendosur ta rri-
sim nivelin e pagesës”, nënvizoi ai.
Më shumë borxh ndaj ndërmarrjes
kanë qytetarët, rreth 6 milionë
euro, kurse 4 milionë janë ndër-
marrje të vogla dhe të mesme, ba-
shkë me shitoret. 

Shkup, 20 shkurt - Në vitin 2018
kemi rritje më të lartë të neto-
rrogës mesatare në nëntë vitet e
fundit, madje disafish më të lartë
në krahasim me vitet paraprake,
thotë për MIA-n, ministri i Financa-
ve, Dragan Tevdovski. Siç thuhet,
në vitin 2018 ndjehet efekti i rritjes
së rrogës minimale, por po ashtu
ndikim ka edhe rritja e produktivi-
tetit.

“Në dhjetor të vitit 2018 rroga
mesatare afrohet deri 26 mijë de-
narë ose kjo është gati dy mijë de-
narë më shumë se në krahasim me

dhjetorin e vitit 2017. Kjo është pa
dyshim është rritja më e madhe e
rrogës mesatare në nëntë vitet e
fundit. Rritje të dytë më të madhe

kemi në vitin 2017. Nëse në vitin
2017 efekt ka pasur ngritja e rrogës
minimale, në vitin 2018 i dukshëm
është efekti i rritjes së produktivi-

tetit të firmave”, thotë Tevdovski.
Ai pret që trendi pozitiv të vazh-
dojë edhe gjatë periudhës së ardh-
shme. Efekt pozitiv pritet edhe nga
përparimi në integrimet euroa-
tlantike, gjë që do të kontribuojë
për intensifikimin e aktivitetit inve-
stues dhe rritjes së ekonomisë.

Ministri i Financave thotë se
Qeveria edhe më tej do të vazh-
dojë me masat dhe politikat që
janë në drejtim të përmirësimit
të standardit të jetesës së qyte-
tarëve. Ai shtoi se nga njëra anë
janë aktive masat për punësim,

për të cilat çdo vit kjo Qeveri sigu-
ron më shumë mjete, që duhet të
sigurojnë përshtatshmëri më të
madhe në tregun e punës. Nga
ana tjetër është përkrahja e biz-
nesit, investimet e vendit dhe të
huaja, në drejtim të krijimit të më
shumë dhe më mirë të paguara
vendeve të punës. Sipas të dhë-
nave të Entit shtetëror për stati-
stikë, neto-rroga e paguar mesa-
tare mujore për një të punësuar,
në dhjetor të vitit 2018, në kraha-
sim me dhjetorin e vitit 2017,
është 8,1 për qind.

Neto rroga
mesatare
25.784 denarë
Shkup, 20 shkurt - Neto rroga e
paguar mesatare mujore për
të punësuar në muajin dhjetor
të vitit të kaluar paraqiste
25.784 denarë dhe në raport
me dhjetorin e vitit 2017 është
rritur për 8.1 për qind, kumtoi
sot Enti shtetëror për stati-
stika. Rritja i referohet, para së
gjithash, neto rrogës së pa-
guar më të lartë mesatare
mujore për të punësuar në
sektorët: Informata dhe ko-
munikime (28 për qind), Art,
argëtim dhe rekreim (24,3 për
qind) dhe Xehetari dhe
nxjerrje e gurit (20,9 për qind).
Neto rroga e paguar mesatare
mujore për të punësuar, në
dhjetor, në raport me nëntorin
e vitit të kaluar është rritur në
sektorët: art, argëtim dhe rek-
reim (22.1 për qind), informata
dhe komunikime (22.1 për
qind) dhe tregti me shumicë
dhe pakicë; riparim i automje-
teve motorizuese dhe mo-
toçikletave (12.3 për qind).
Bruto rroga për të punësuar në
dhjetor të vitit të kaluar para-
qiste 37.704 denarë.

Katër të lënduar të
Llaskarcës ende në
gjendje kritike
Shkup, 20 shkurt - Katër të lën-
duarit në aksidentin në auto-
stradën Shkup-Tetovë, në afër-
si të fshatit llaskarcë, që
ndodhi para një jave, janë
ende në gjendje kritike. Dy
prej tyre janë në Qendrën për
Anestezi, Reanimacion dhe
Kurim Intensiv (KARIL), ndërsa
dy janë në Spitalin e Përgjith-
shëm të Qytetit “( Shtatori).
Nga SPQ informojnë se pesë
pacientë janë lëshuar për ku-
rim shtëpiak, ndërsa tetë janë
në Repartin për Traumato-
logji. Disa nga pacientët e lën-
duar janë vendosur në repar-
tet e tjera të Qendrës Klinike.

TEVDOVSKI LAVDËROHET ME GJENDJEN FINANCIARE TË SHTETIT

Në 2018, rritje më të lartë të rrogave në nëntë vitet e fundit
||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

NPK NË AKSION NDAJ BORXHLINJVE 

Fillimisht vërejtje, pastaj
pagesë të detyrueshme

Më shumë borxh ndaj
ndërmarrjes kanë
qytetarët, rreth 6
millionë euro, kurse 4
milionë janë
ndërmarrje të vogla
dhe të mesme, bashkë
me shitoret. Në NPK
Tetovë thonë se borxhi
është borxh,
pavarësisht se kur është
bërë dhe i njëjti duhet
të shlyhet

Koha



10 FORUM
Koha, e enjte, 21 shkurt 2019 

Themelues: Arben Ratkoceri dhe Lirim Dullovi

E
 p

ër
di

ts
h

m
e 

in
fo

rm
at

iv
e

w
w

w
.k

oh
a.

m
k

Botues: Koha Production SHPK | Adresa e botuesit dhe redaksisë: Bul. Goce Delçev nr.11,  | Q.T. Mavrovasja lok.14 - përdhesë, Shkup | Gazetë ditore - botohet çdo ditë përveç të dielës | Shtypi dhe distribuimi:“Sloboden Pecat” - rr. Kej 13 Noemvri nr.3/1-238, Shkup, 5000 kopje | Data e shtypjes e mërkurë, 20 shkurt 2018 | Numri i parë i gazetës doli më 22 Nëntor 2006
Drejtor: Lirim DULLOVI | Kryeredaktor: Vedat MEMEDALIU | Redaktor përgjegjës: Emin AZEMI | Ndihmëskryeredaktor: Evis HALILI | Redaktor teknik: Halil BERISHA

E-mail: koha@koha.com.mk  | Tel: 02 3179 - 904; Tel: 02 3179 - 905; Tel: 02 3179 - 906; Fax: 02 3118 - 060; | MARKETING: Bekim SHAQIRI • marketing@koha.com.mk; Tel: 02 3179-904; Mob: 071 372 222 | Përgjegjës për distribuim: Afrim DULLOVI -  Tel: 071 372 221
Përfaqësues ligjor: Shtëpia e avokatëve Inter Partes - Shkup  

K
o
h

a

NPK "Koha Production" Num. i xhirollogarisë: 210063340670177; Tutunska Banka -Shkup; Numri tatimor 4030008022772 

N
ga një numër i personazhe-
ve të skenën politike ame-
rikane, kandidatura e Ber-
nie Sanders, po tërheq

vëmendje më të madhe. Ish kandidat
në Partinë Demokratike, i cili humbi
në garën partiake nga Hillary Clinton,
aktualisht senator, sërish dëshiron të
marrë besimin e partisë së tij. Dihet se
kandidaturat për president në garat
partiake në SHBA dalin më herët, pra
dy vjet para zgjedhjeve presidenciale
dhe çdo krahasimi direkt me këtë pro-
ces do ishte i padrejtë me ne. Aq më
shumë që sistemi politik në SHBA
është presidencial ku roli i tij është kyç
në ndërtimin e politikave. Por sërish,
nga këto procese mund të mësohet dhe
ajo që dua të theksoj janë qëndrimet,
janë parimet mbi të cilat kandidatët
mbështeten për të marrë një herë mbë-
shtetjen partiake, e pastaj edhe të vota-
ve të vendit. Po te ne si po shkon ky pro-
ces? Në fakt çdo gjë është kalkulim.
Edhe pse mbase është ngushtuar rrethi
i personave që mund të jenë kandidatë
në garë, sërish, sa dimë ne realisht për
vizionet e tyre si presidentë? Pse e shtroj
këtë pyetje. Meqë përmenda Bernie
Sanders, që për shumë vetë në SHBA e
jashtë saj, ishte zhgënjyes fakti se pse ai
nuk ishte kandidati për president i Par-
tisë Demokratike, dhe si rrjedhojë do të
qe edhe Presidenti i SHBA-ve në vend
të Donald Trump, ja çfarë qëndrimesh
ka dhe me çfarë vizioni dëshiron të fi-
tojë:

E para është ndërtimi i një sistemi
shëndetësor për të gjithë “Madicare
for all”. Tjera është masa për ndalimin
e katastrofës nga ndryshimet klima-
tike. Propozon paga minimale për orë
të jetë 15 dollarë për të gjithë në SHBA.
Universitete pa pagesë. Ilaçe më të lira
ku shteti do të ndërhynte. Ligje të reja
pune ku do të nxiteshin sindikatat. Pu-
shime mjekësore dhe vjetore të pa-
guara. Zvogëlimin e pagesave nga kor-
poratat për zgjedhje. Barazi gjinore
në pagesa. Zmadhim i ndihmës për
të moshuarit dhe personat në nevojë,
etj. Pra që në ngjizje të kandidaturës
janë të qartë qëndrimet, parimet dhe
oferta politike. Tani edhe një herë do
përsëris, krahasimet direkte nuk
bëhen dot se presidenti në SHBA ka
rol ekzekutiv, por sërish janë legjiti-
me pyetjet se çfarë vizionesh kanë
kandidatët për president te ne?

Sipas kushtetutës presidenti i Ma-
qedonisë së Veriut, ka rol relativisht
ceremonial, por siç e pamë mund të
dëmtojë procese dhe mund të ndikojë
zhvillime, apo dhe mund të nxisë ten-
sione. Si rrjedhojë deri më tani ajo që
të gjithë e dinë, opinioni i gjerë, është
se çfarë presidenti nuk duam. Por a

duhet të zgjidhet një president mbi
bazën e asaj se si nuk duhet të jetë?

Në kontekstin e partive shqiptare
çështja duhet të sqarohet, (dhe po
shkohet në këtë drejtim) nëse do të
ketë kandidat shqiptar për të treguar
forcën politike të një subjekti apo grup
subjektesh. Që si veprim është legji-
tim. Apo do të ketë një analizë të qartë
se çfarë kandidati, kush do të mund të
ishte, çfarë politikash do të mbështe-
ste që pse jo edhe të mund të ishte i
zgjedhshëm nga të gjithë. 

Një vizion të tillë nuk po shoh. Ka
pragmatizëm këtu dhe e kuptoj. Një,
mbase duhet një sipërmarrje tejet e
madhe për të mobilizuar elektoratin
që një shqiptar të zgjidhej për presi-
dent për çka nuk ka as forcë e as resur-
se dhe dy, mbase është dhe e qartë se
elektorati maqedonas vështirë se do të
votojë një kandidat shqiptar për pre-
sident, duke marrë parasysh gjithë
kontekstin aktual. Shumë do të thonë
se nuk është e pamundur, por shumë
gjithashtu do të thonë se mund të jetë
një moment i hershëm. Duke pasur
parasysh mbeten opsionet, të garohet
me kandidat shqiptar ose të
përzgjidhet një i përbashkët që në
start, ai që quhet “konsensual”. 

Si po qëndrojnë gjërat aktualisht
duket se kjo do të ndodhë. Opozita
maqedonase e saktësoi kandidaten e
saj. Ajo shqiptare me gjasë do të dalë
me të vetin. Kurse të tjerët po përpiqen
të gjejnë një “mbi partiak”. OK. 

Por si po përzgjidhet ky kandidat
mbi partiak? Sërish në sytë e opinionit
mbetet përshtypja se kandidati do të
jetë rrjedhojë e kalkulimeve se sa pro-
ces i qëndrimeve dhe parimeve që ka.
Çështja është a bëhet dot përzgjedhja
mbi politika e vizione që mund të kenë?
Kandidatja e opozitës po i shtron ato.
Gurëthemel i fushatës së saj do të jetë
kundërshtimi i ndryshimit të emrit. Ai
shqiptari i opozitës, nëse do të dalë, nuk
dihet ende, kështu që as qëndrimet dhe
vizionin që do të ketë nuk mund as ta
qëllojmë. Ky “konsensuali” është e
qartë, edhe duke marrë parasysh profi-
let dhe proveniencën nga e cila do të
mbështetet, retorikën do ta ketë tek in-
tegrimet, NATO, meqë do të jetë dhe
Komandant i ushtrisë dhe përcjelljen
e frymës pro Marrëveshjes së Prespës.

Por a mjafton kjo? JO. Një JO e
madhe. Që në momentin që ka një ose
me shumë kandidatë që përfolen, ata
duhet të shpallin hapur ambiciet e tyre.
Nëse duan të jenë “baba” apo “nëna” të
vendit, pse duhet të kenë “frikë” ta sh-
prehin këtë. Dhe në këtë proces, apo
qoftë edhe “garë”, të dalin hapur me vi-
zione e qëndrime, që i lejon kushtetuta
e të japin një impuls të presidencës së
tyre të mundshme. 

Kjo për gjithë subjektet politike që
duan të mbështesin konceptin e “presi-
dentit konsensual”, por edhe të vetë
elektoratit të këtyre subjekteve. A nuk
do të matej pulsi më mirë nëse dëgjo-
nin/dëgjonim oferta në gara para presi-

denciale. Një përzgjedhje e tillë e kan-
didatit jo vetëm që do të jepte një ndje-
si për transparencë më të madhe, por
edhe do të krijonte një moment të ri
edhe në retorikën politike. Aktualisht i
gjithë vlerësimi që po bëhet mbi emrat
që propozohen ka të bëjë me të ka-
luarën e tyre, me veprimet e një veprimi
tejet politik e kontekstual. Sigurisht që
kjo ka rëndësi. Madje shumë, sepse të
jep një pasqyrë të ideologjisë dhe vepri-
mit të kandidatëve, por sërish nga ana
tjetër, para përzgjedhjes së kandidatit,
a nuk do të duhej të dëgjoheshin vizio-
net e postit të ri. 

Pse e them këtë? Sepse në esencë,
Presidenti me gjithë ceremonialitetin
e vet, do të duhet të ketë integritet dhe
mbi të gjitha qëndrime që në rrethana
specifike politike, t’i reflektojë ato gjatë
ushtrimit të detyrës. Ose me fjalë të tje-
ra të jetë një president që të marrë pa-
rasysh interesat e të gjithë atyre që e
kanë mbështetur. Por këtë proces nuk e
shohim. Shohim vetëm konkurrencë,
mespartiake, ndërpartiake, mbipar-
tiake, por jo dhe ofertë. Si rrjedhojë e
gjithë oferta politike e kandidatëve do
të mbesë veç gjatë fushatës. Ose pak
para saj. Asnjë ndikim, ose fare pak do
të kihet në përzgjedhjen e tyre. Dhe së-
rish do të votohet me parimin se çfarë
presidenti nuk do duhet të kemi. Në
fakt nuk do doja edhe një president që
si përket të gjithëve!

(Autori është kolumnist i rregullt
i gazetës KOHA)

Që në momentin
që ka një ose me
shumë kandidatë
që përfolen, ata
duhet të shpallin
hapur ambiciet e
tyre. Nëse duan të
jenë “baba” apo
“nëna” të vendit,
pse duhet të kenë
“frikë” ta
shprehin këtë.
Dhe në këtë
proces, apo qoftë
edhe “garë”, të
dalin hapur me
vizione e
qëndrime që i
lejon kushtetuta
e të japin një
impuls të
presidencës së
tyre të
mundshme

KOHA PËR KARIKATURËN E DITËS

Kandidati Nga
Nazim RASHIDI

Në organizim të LSHPM më
18.01.2019 në Shkup u mbajt punë-
toria për korrespodentët e "Penzio-
ner plus", "Penzionerski vidici" dhe
"KOHA" në të cilën morën pjesë
edhe anëtarë të Këshillit botues
dhe redaksisë. Së pari rreth
katërdhjetë të pranishmëve e për-
collën daljen e Dragi Argirovski
kryetar i LSHPM dhe të Këshillit bo-
tues të gazetës "Penzioner plus" në
temën: "Informimi, lajmet e rrejsh-
me dhe gjuha e urrejtjes". 

Në daljen e tij Dragi Argirovski
theksoi që ditë pas dite lajmet e
rrejshme, dezinformatat, spekuli-
met, shpifjet, diskriminimi dhe
ofendimet po bëhen gjithnjë e më
shumë pjesë e përditshmërisë.
Gjithnjë e më shumë shkatërrohen
standardet për punë dhe sjellje pro-
fesionale të gazetarëve dhe media-
ve. Argirovski daljen e mbaroi me
mesazh që bashkëpunëtorët dhe
korrespodentët duhet tërësisht të
jenë kundër lajmeve të rrejshme
dhe gjuhës së urrejtjes, ta respek-
tojnë dhe nxitin të vërtetën, njerë-
zimin, besimin, dëshirën e mirë, ba-
shkëjetesën dhe mirëkuptimin
reciprok, si deri tani, ashtu edhe në
të ardhmen. Dalja e ardhshme ish-
te e Kalina Slivovska-Andonova, -
kryeredaktore e gazetës "Penzioner

plus" dhe redaktore e "Penzioner-
ski vidici", në temën: "Edukim me-
dial". 

Edukimi medial nënkupton po-
sedim të njohurive nga edukimi
informatik dhe kompjuterik së ba-
shku, por edhe të njohurive dhe
aftësive për kërkim në internet dhe
njohje të lajmit të vërtetë i cili dal-
lon nga manipulimet. Pa posedim
të edukimit medial, nuk mund të
flitet për kompetencën profesiona-
le të një gazetari bashkëkohor, por
edhe të çdo poseduesi të informa-
cioneve. Pastaj ajo foli që është e
nevojshme pasurimi i përmbajtje-

ve të mediave, por edhe të ueb-fa-
qes së LSHPM dhe nënfaqeve të ci-
lat rregullisht duhet të aktuali-
zohen, ndërsa ato shoqata të cilat
nuk kanë ueb faqe të tyren do të
ishte mirë që ta formojnë. 

Fjalim në këto tema kishte
edhe Stanka Trajkova, sekretar i KE
të LSHPM. Ajo e theksoi rëndësinë
e informimit. Saltir Karievski,
nënkryetari i KE të LSHPM foli për
rëndësinë e mbajtjes së punëtorive
të këtilla për shkëmbim të përvoja-
ve dhe për mënyrën e rregullt të
punës në gazetari. Besnik Pocesta,
kryetari i kuvendit të LSHPM me

lëvdata u shpreh për informimin
në LSHPM dhe rekomandoi që ajo
të vazhdojë në mënyrë edhe më të
suksesshme. Ai shprehi kënaqësinë
që në "Penzioner plus" ka faqe në
gjuhën shqipe dhe faqe për pen-
sionistët në gazetën "KOHA". Men-
dime të tyre në lidhje me këto
tema si dhe propozime për avanci-
min e informimit të pensionist
dhanë: Taska Gavrovska, Verica To-
cinovska, Efto Gojkovski, Vele Alek-
soski, Krste Spaseski, Ilija Gligorov,
Dobre Todorovski, Spirko Nikolov-
ski, Nada Aleksova dhe Cveta Spa-
sikova. (I.G)

Këto ditë në organizim të Qendrës për menaxhim me
kriza të cilën e udhëheq Suzana Taseska pranë Kuven-
dit të komunës Kërçovë, së bashku me organizatën
komunale të Kryqit të kuq të qytetit, ndërsa në ba-
shkëpunim me Aktivin e pensionisteve pranë SHP
Kërçovë, në hapësirat e Shtëpisë së pensionistëve në
Kërçovë. Banorëve të shtëpisë në emër të qendrës për
kriza iu shpërndanë paketa modeste me gjëra ushqi-
more, ndërsa në
emër të Kryqit të kuq
iu shpërndanë bata-
nije për fjetje. Në
këtë takim të përba-
shkët, para Aktivit të
pensionisteve dhe
para banorëve të
shtëpisë së pensioni-
stëve fjalim dha
udhëheqësi i Qen-
drës për menaxhim
me kriza Suzana Ta-
seska e cila theksoi
që në programin e tyre qëndron të ndihmojnë perso-
nat e moshuar dhe të sëmurë, ndërsa me ligjërim
profesional në temë mbrojtje parandaluese të perso-
nave të moshuar në kushte të ajrit të ndotur foli d-r
Lençe Krsteska e punësuar në qendrën mjekësore
Kërçovë dhe aktiviste pranë Organizatës komunale të
Kryqit të kuq Kërçovë, e cila banorëve të shtëpisë së
pensionistëve iu dorëzoi batanijet. Në fund u arrit në
përfundim që nëse zgjat kjo gjendje e vështirë e ajrit
të ndotur do të furnizohen edhe maska mbrojtëse
për personat më të moshuar dhe për ata me së-
mundje kronike. ( .R)

Shoqata e pensionistëve në Komunën
e Sarajit, e cila është anëtare e Lidhjes së
shoqatave të pensionistëve të Maqedoni-
së, në pajtim me rekomandimet e Lidhjes
i publikoi dhe realizoi zgjedhjet për orga-
net dhe trupat.  

Në fillim, zgjedhjet u zbatuan në tri
degët: Saraj, Kondovë dhe Bukoviq, ku
krahas zgjedhjes së anëtarëve të Këshillit
të degës, u propozuan edhe anëtarët për
Kuvendin e Shoqatës. 

Seanca konstituive e Kuvendit u mbajt
më 19.01.2019 në të cilën për kryetar të
Kuvendit përsëri u zgjodh Baki Bakiu dhe
sipas Statutit, u zgjodhën edhe 13 anëtarë
të Kuvendit, 5 anëtarë të Këshillit ekzeku-
tiv, 3 anëtarë të Këshillit mbikëqyrës dhe 3
anëtarë të Komisionit për statut dhe çë-
shtje juridike. 

Për delegat në Lidhjen e shoqatave të
pensionistëve të Maqedonisë, Kuvendi e
zgjodhi Baki Bakiun, përderisa për Lidhjen
e shoqatave të pensionistëve të Qytetit të
Shkupit, Gajur Ajdini. Këshilli ekzekutiv i
shoqatës, seancën konstituive e mbajti
më 29.01.2019 dhe në të njëjtën për krye-
tar përsëri u zgjodh Mahir Duraku. Ky or-
gan ekzekutiv zgjodhi edhe nga 3 anëtarë
të komisioneve: për sport dhe aktivitete
sportive, për ekskursione, për rekreacion,
jetë kulturore-argëtuese dhe për shën-
detësi dhe çështje sociale. 

Gjatë zgjedhjes së organeve dhe tru-
pave, Shoqata kishte parasysh mirëm-
bajtjen e vazhdueshmërisë në punë, por
organet dhe trupat i ripërtëriu me anë-
tarë të ri, duke i respektuar edhe përkatë-
sinë nacionale dhe fetare. (B.B)

Aksion për ndihmë 
të personave të moshuar 
dhe të sëmurë 

PUNËTORI PËR KORRESPODENTË

Informimi dhe edukimi medial

Zgjedhje për organet në Saraj
//////////////////////////////////////////////////////////////////////////////////////////////////////////////////////////////////////////////////////

Ndihmë
financiare e
pakthyeshm
e për 196
pensionistë
të sëmurë
Vitin që kaloi SHP Kuma-
novë e rrumbullakosi në
mënyrën më të mirë të
mundshme, me çka me të
drejtë llogaritet në liderët
mes shoqatave pensioniste
në shtet. Ajo çka meriton
vëmendje të veçantë, kur
janë në pyetje aktivitetet e
realizuara me sukses, është
shpërndarja e ndihmës fi-
nanciare të pakthyeshme
pensionistëve të sëmurë.
Për realizimin e këtij qëlli-
mi, është formuar Komi-
sion në përbërje të dr Jor-
dan Xhimrevski, motër e
lartë medicinale Bisera
Ilievska dhe Aliriza Ramani,
pensionist nga Mateçi. Ai
punon sipas rregullave dhe
udhëzimeve të Rregullores
për shpërndarje të ndihmës
financiare të pakthyeshme
pensionistëve të sëmurë.
Komisioni mblidhet çdo tre
muaj, i shqyrton kërkesat e
marra dhe vendos për
shpërndarjen e ndihmës.
Sëmundjen janë të katego-
rizuara dhe të grupuara
dhe sipas kritereve të vërte-
tuara zgjidhen lutjet e arri-
tura. 
Të dhënat e fundit thonë që
në tremujorin e parë janë
miratuar mjete në shumën
prej 192.000 denarë 41 pen-
sionistëve, në tremujorin e
dytë 49 pensionistëve të së-
murë të cilëve u është pa-
guar 230.000 denarë,
238.000 denarë u janë
shpërndarë 51 pensionistëve
në tremujorin e tretë, ndërsa
në tremujorin e katërt 55
pensionistëve të sëmurë u
janë transferuar 270.000 de-
narë në llogari ose gjithsej
1.036.500 denarë 196 pensio-
nistëve të sëmurë. 
Mjetet që u shpërndahen
pensionistëve të sëmurë va-
riojnë prej 3000 deri 6000
denarë, ndërsa përqindja
më e madhe shpërndahet
për sëmundjet malinje, në
vendin e dytë janë së-
mundjet kardiovaskulare, si
grupi i tretë janë mbjellja e
implanteve, ndërsa në gru-
pin e katërt janë sëmundjet
tjera. Edhe në vitin e ardh-
shëm, Komisioni do të pu-
nojë sipas Rregullores, për
çka në planin financiar të
SHP Kumanovë janë plani-
fikuar mjete prej 1.200.000
denarë. (J.T)

PENSIONISTI

Rënia e lindshmërisë, rritja e
jetëgjatësisë, emigrimi, janë disa
nga faktorët kryesorë që ndikojnë
në rritjen e mungesës së fuqisë
punëtore në vend, një tjetër prej
problemeve më të rëndësishme të
një numri të madh shtetesh në Eu-
ropën Lindore. Gjatë vitit 2018, pra-
nia e punëtorëve të huaj në eko-
nominë kroate shënoi rritje të
lartë.

Pas shumë vitesh, kur emigra-
cioni dukej se shkonte vetëm në
një drejtim, nga Kroacia në drej-
tim të vendeve të zhvilluara si Gjer-
mania apo Irlanda, vendi papritur
u përball me mungesë të fuqisë
punëtore të niveleve alarmante.

Me më shumë se 9,000 leje të
lëshuara për punëtorët e huaj që
punonin ndërsa në Kroaci, në vi-
tin 2018, qeveria kroate arriti një
numër rekord lejesh qëndrimi prej
21,210, të gjithë shtetas me
origjinë jashtë bllokut të BE-së. Kjo
shifër u rrit më tej në 29,769 perso-

na.
Sektorët primarë ku punësohe-

shin numri më i madh i tyre ishin
ndërtimi dhe turizmi, ndjekur nga
industria e metaleve, ndërtimi i
anijeve, transporti, industria ush-
qimore dhe e konservimit, sektori
i teknologjisë së lartë dhe bujqë-
sia. Një sërë sektorësh ofrojnë
mundësi punësimi si për punë-
torët e kualifikuar ashtu edhe për
ata të pakualifikuar.

Mungesa e fuqisë punëtore
është një prej problemeve kryeso-
re në shumë vende të Europës Lin-

dore. Në Hungari, protesta të
mëdha shpërthyen kundër vendi-
mit të qeverisë së Orbanit për të
rritur kohën e punës jashtë orarit,
një formë për të zëvendësuar
mungesën e fuqisë punëtore.

Në të katër vendet e Vishegra-
dit ka më shumë se 520,000 vende
të lira, kryesisht si pasojë e uljes së
normës së lindshmërisë dhe rritjes
së emigracionit në Europën Perën-
dimore. Dinamika të tilla janë të
dukshme edhe në Kroaci.

Sipas Iva Tomiq, nga Instituti i
Ekonomisë në Zagreb, “nga njëra

anë kemi procese demografike,
veçanërisht shkalla e ulët e lind-
shmërisë, por edhe rritja e
jetëgjatësisë.

Nëse ne do të rrisim numrin e
emigrantëve (sipas statistikave
zyrtare numri ka shkuar pothuajse
në 200,000 nga viti 2009 deri në
2017), prej të cilëve, shumica (më
shumë se 47%) i përkasin grupmo-
shës 25 dhe 44 vjeç, atëherë për-
fundimisht kemi të bëjmë me
mungesë të fuqisë punëtore, të
cilën do ta zëvendësojnë punë-
torët e huaj”.

Presidenti i Kosovës, Hashim
Thaçi dhe lideri i Lëvizjes Vetëven-
dosje, Albin Kurti kanë shfaqur
qëndrimet e tyre të kundërta në
diskutimet për korrigjim të kufirit
mes Kosovës dhe Serbisë, në një

konferencë të organizuar nga In-
stituti Kërkimor për Çështje Evro-
piane dhe të Zhvillimit (RIDEA),
raporton rel. Ky Institut ka orga-

nizuar të mërkurën konferencën,
“Zëri i Popullit rreth Finales së
Madhe” ndërmjet Kosovës dhe
Serbisë, duke iu referuar kështu
procesit të dialogut mes këtyre dy
shteteve që ndërmjetësohet nga
Bashkimi Evropian në Bruksel.

Presidenti Thaçi ka thënë se
dialogu Kosovë-Serbi është i pa-
shmangshëm dhe se ka ardhur
koha për të lënë prapa armiqësinë,
që ka prodhuar tragjedi në Ko-
sovë. “Nuk ka dyshim që nëse këtë
vit nuk bëjmë marrëveshje, hyjmë
në zonë të rrezikshme dhe desta-

bilizojmë rajonin. Ne nuk mund
të kemi garanci më të madhe se
zotimi dhe fjalët e SHBA-së”, është
shprehur presidenti Thaçi, duke
shtuar se është i bindur se platfor-
ma për dialogun do të diskutohet
dhe do të kalojë në Parlamentin e
Kosovës. 

Kryetari i Lëvizjes Vetëvendo-
sje, Albin Kurti, ka thënë në anën
tjetër se askush nuk ka të drejtë
të falë tokën e Kosovës.

“A e dini pse qytetarët nuk
duan status-quo, sepse e kanë
mendjen tek papunësia, varfëria.

Brezi i sotëm është mjaft i pasi-
gurt. Kundërshtimi i status- quos
është me shumë kundërshtim so-
cio-ekonomik. As dëshmorët nga
varret nuk kanë të drejtë të falin
tokë të Kosovës e lëre më njerëzit
e gjallë”, ka thënë Kurti. Lëvizja
Vetëvendosje dhe partia më e
madhe opozitare në Kosovë,
Lidhja Demokratike e Kosovës,
nuk janë përfshirë në ekipin ne-
gociator të Kosovës në dialogun
me Serbinë. Dialogu mes këtyre
dy shteteve ka filluar më 2011 në
Bruksel.

Lajiq : Mallrat
vijnë në Kosovë në
rrugë alternative
Ministri i Tregtisë, Turizmit dhe
Telekomunikimit në Qeverinë e
Serbisë, Rasim Lajiq, ka dekla-
ruar të mërkurën se mallrat nga
Serbia mund të hasen në gjithë
Kosovën dhe se ato po arrijnë
përmes rrugëve alternative.
Ai ka rikujtuar se zyrtarët në
Serbi kishin tërhequr vërejtjen
për rritjen e kontrabandës
menjëherë pasi që Prishtina
zyrtare kishte vendosur masën
e tarifës doganore 100 për qind
ndaj importeve nga Serbia dhe
Bosnje Hercegovina.
Lajiq ka thënë për Radio Televi-
zionin e Serbisë, se nëse
shikohet në veri apo në jug të
Kosovës, gjithkund mund të ha-
sen mallrat nga Serbia të cilat
mbërrijnë atje përmes rrugëve
të ndryshme.
“Ka raste kur gruri ynë shkon në
Kroaci, prej atje paketohet dhe
transportohet në Kosovë si mall
i Kroacisë”, është shprehur Lajiq.
Sipas tij një forme tjetër e plasi-
mit të mallrave nga Serbia në
Kosovë, është kur ato dërgohen
në Maqedoni, ripaketohen dhe
shkojnë në tregun e Kosovës si
mallra nga Maqedonia.
Ai ka përmendur se si pasojë e
taksës për tre muaj, Serbia ka
humbur 90 milionë euro.
Lajiq ka potencuar po ashtu se
humbjet për ekonominë e Ser-
bisë do të jenë edhe më të
mëdha nëse bizneset e atjesh-
me e humbin tregun në Kosovë,
ngaqë tashmë, sipas tij janë
lajmëruar biznese nga Shqipë-
ria, Sllovenia, Kroacia, Hungaria
e tjerë, që duan të përfshihen në
këtë treg.
Qeveria e Kosovës ka vënë taksë
prej 100 për qind në importet e
këtyre dy shteteve në nëntor të
vitit të kaluar. Shtetet e Ba-
shkuara kanë thënë se mospe-
zullimi kësaj mase përbën qën-
drim kundër interesave të
SHBA-së.

E përditshmja serbe "Novosti" shkruan se
Britania ka qëndrim të kundërt me shtete të
tjera të mëdha në lidhje me taksën ndaj mall-
rave serbe në Kosovë.

Britania e Madhe në takimin e fundit të sh-
teteve të Kuintit ka parandaluar krijimin e konk-
ludimit të ashpër për heqjen e taksës ndaj mal-
lrave serbe në Kosovë, shkruan e përditshmja
serbe “Novosti”.

Edhe pse kanë shfaqur kundërshtimin në
tre muajt e shkuar, me pak ose shumë vendo-
smëri, nga anëtarë të BE-së, SHBA-të, Londra së-

rish ka dhënë një qëndrim të kundërt me inte-
resat e Beogradit, shton gazeta, transmeton
lajmi.net. Sipas saj, amerikanët, francezët dhe
italianët kanë qenë në favor të formalizimit e
cila do t’ua bënte të qartë liderëve nga Prishti-
na për pasojat që mund t’i pësojnë nëse nuk e
heqin vendimin për taksë ndaj mallrave serbe.

Por, kundër kësaj u shfaq përfaqësuesi bri-
tanik, i cili ka kërkuar zbutje të qëndrimit në
mënyrë që të arrihet një pajtim.

“Novosti” shkruan se Britania nuk dëshiron
forcimin e shteteve të rajonit të Ballkanit se-

pse konsideron se armët e Serbisë janë në duar
të Rusisë dhe derisa vazhdon të ketë këtë qën-
drim, nuk mund të arrihet avancim në dialog.

E përditshmja serbe po ashtu shkruan se
Britania në gusht të vitit 2018 kishte paranda-
luar zhvillimin e seancës së Këshillit të Sigurimit
në OKB dedikuar Kosovës si dhe i kishte dërguar
notë protestë Surinameve pas tërheqjes së
njohjes së Kosovës.

Thaçi: Do të ketë destabilizim të rajonit nëse nuk ka marrëveshje me Serbinë
“Ne nuk mund të kemi
garanci më të madhe se
zotimi dhe fjalët e
SHBA-së”, është
shprehur presidenti
Thaçi 

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

“Novosti”: Britania është kundër heqjes së taksës ndaj mallrave serbe

Kroaci, nevojë urgjente
për punëtorë të huaj

Me më shumë se 9,000
leje të lëshuara për
punëtorët e huaj që
punonin ndërsa në
Kroaci, në vitin 2018,
qeveria kroate arriti një
numër rekord lejesh
qëndrimi prej 21,210, të
gjithë shtetas me origjinë
jashtë bllokut të BE-së.
Kjo shifër u rrit më tej në
29,769 persona

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

“Novosti” shkruan se Britania nuk dëshiron forcimin e shteteve të rajonit të
Ballkanit sepse konsideron se armët e Serbisë janë në duar të Rusisë dhe
derisa vazhdon të ketë këtë qëndrim, nuk mund të arrihet avancim në dialog

Vatikani ka zbuluar se ekzi-
stojnë udhëzime sekrete për
priftërinjtë, të cilët bëhen babal-
larë, pavarësisht premtimeve të
tyre të beqarisë.

“Unë mund të konfirmoj se ek-
zistojnë udhëzimet, është një
dokument për përdorim të brend-
shëm”.

Kështu ka deklaruar zëdhënës
i Vatikanit, Alessandro Gisotti, në

një deklaratë për CNN, duke sh-
tuar se këto dokumente nuk do të
bëhen publike për shkak se janë
çështje të brendshme.

Ekzistenca e këtyre udhëzime-
ve të Vatikanit, u raportua për herë
të parë nga “The New York Times”.

Vincent Doyle, babai i të cilit
ishte prift katolik, ka deklaruar se
ishte njohur me dokumentin kur ai

udhëtoi për në Romë në kërkim të
drejtësisë për fëmijët e klerikëve.

Sipas këtij dokumenti, klerikët
që janë bërë baballarë duhet të he-
qin dorë nga shërbimi kishtar dhe
t’i marrin përgjegjësitë e prindit
përmes përkushtimit të plotë ndaj
fëmijës.

Në anën tjetër, viktimat e abu-
zimit seksual të klerikëve nga e

tërë bota do të mblidhen gjatë kë-
saj jave në Romë për të protestuar
në prag të një samiti të udhëheqë-
sve kishtarë, i cili është thirrur nga
Papa Françesku.

Numri i fëmijëve që janë lin-
dur nga marrëdhëniet e priftërinj-
ve nuk dihet, por një grup që ofron
mbështetje për ta, ka 50 mijë anë-
tarë në 175 vende të ndryshme.

Pothuajse 75 vjet pas përfundimit të
Luftës së Dytë Botërore, një numër i vogël
belgësh që premtuan besnikëri ndaj Hi-
tlerit po vazhdojnë të marrin shpërbli-
me, raportojnë mediat lokale. Njëzet e
shtatë belgë vazhdojnë të marrin mes €
425 dhe € 1,275  në muaj nga qeveria gjer-
mane, sipas gazetës flamane De Morgen.

Ndihma ishte për të garantuar “be-
snikërinë dhe bindjen” e tyre ndaj Adolf
Hitlerit nën një dekret të epokës naziste
që ende mbetet në fuqi 74 vjet pas rënies
së Rajhut të Tretë. 

De Morgen citoi studiuesin Alvin de
Coninck, i cili shpjegoi ata që kualifikohe-
shin për ‘pensionin e Hitlerit’ ishin ba-
norë të rajoneve kufitare të Belgjikës që
morën shtetësinë gjermane gjatë pushti-
mit nazist.

27 përfituesit e ndihmës së Hitlerit
për besnikëri kurrë nuk janë tatuar mbi
këto të ardhura shtesë, pasi Ambasada
Gjermane nuk ka raportuar emrat e tyre
për qeverinë belge.

Shpallja shkaktoi trazim në Belgjikë,

me deputetët lokalë që kërkonin që
marrëveshja e çuditshme të hiqej. Të
martën, një rezolutë u fut në parlament
duke bërë thirrje qeverisë “të trajtojë këtë
problem me mjete diplomatike si një çë-
shtje urgjente”.

Pasi regullatorët e BE-së hodhën po-
shtë një shkrirje mes prodhuesit francez të
trenave “Alstom” dhe sipërmarrjes gjerma-
ne të hekurudhave “Siemens” në fillim të

këtij muaji, Berlini dhe Parisi kërkojnë të
nxisin krijimin e një stretegjie industriale
europiane për t’u përballur me konkur-
rencën në rritje në nivel botëror.

“Ne duhet të nxisim fuqinë tonë dhe të
veprojmë më fuqishëm në bashkëpunim”,
deklaroi ministri gjerman i Ekonomisë, Pe-
ter Altmaier pas një takimi sot me homo-
logun e tij francez, Bruno Le Maire në Ber-
lin.

“Një teknologji kyçe është përpunimi i
përbashkët i prodhimit të baterive për au-
tomjetet elektrike”, tha Altmaier duke sh-
tuar se pritet një vendim në javët në vijim
në lidhje me zhvillimet e këtij konsorciu-
mi.

Gjermania dhe Franca kërkojnë të
mbështesin krijimin e një fabrike bateri-
shë më një fond të përbashkët prej 1,7 mi-
liardë eurosh.

Putin e kërcënon
Amerikën me
sulm
Presidenti i Rusisë, Vladimir Pu-
tin, ka thënë se do të reagojnë
ndaj çfarëdo zhvillimi të armëve
bërthamore në Evropë. Ai ka
thënë se cak nuk do të jenë
vetëm vendet ku këto raketa janë
të stacionuara, por edhe mbi
SHBA-n, shkruan Reuters.
Në fjalimin e tij vjetor në Parla-
ment, Putin ka thënë se Rusia
nuk ka kërkuar konfrontime dhe
se nuk do të ndërmarr iniciativë
për të vendosur raketa në Evropë
si kundërpërgjigje ndaj Ame-
rikës.
Ai ka thënë se reagimi rus do të
jetë ndaj çfarëdo vendosjeje dhe
se politikbërësit në SHBA duhet
të llogarisin rreziqet para se të
veprojnë dicka.

Kongresi heton
përpjekjet për t’u
dhënë sauditëve
teknologji
bërthamore
Zyrtarë të lartë të Shtëpisë së Bardhë pu-
nuan për një plan prej miliarda dollarësh
për të ndërtuar reaktorë bërthamorë në
Arabinë Saudite dhe për ta bërë të dispo-
nueshme këtë teknologji, megjithë para-
lajmërimet e zyrtarëve amerikanë të siguri-
së dhe atyre të etikës. Kështu thuhet në një
raport të ri të Kongresit.
Raporti u publikua sot nga Komisioni i
Dhomës së Përfaqësuesve për Mbikëqyrjen,
i udhëhequr nga demokratët. Në raport
thuhet se ish-Këshilltari i Sigurisë Kombëta-
re, Michael Flynn, si dhe dy ndihmës, shpër-
fillën paralajmërimet e përsëritura se
përpjekjet e tyre mund të shkelnin ligjet
amerikane, transmeton VOA.
Ligjvënës demokratë dhe republikanë kanë
shprehur shqetësimin se Arabia Saudite
mund të krijojë armë bërthamore nëse Sh-
tetet e Bashkuara do t’ua jepnin këtë tekno-
logji, pa një proces të duhur mbikëqyrjeje.
Komisioni nisi një hetim për këtë çështje,
bazuar në dy burime të brendshme anoni-
me.
Ky hetim do të shtojë vëmendjen ndaj zotit
Flynn, i cili u vetë deklarua fajtor në fund të
vitit 2017, se pati gënjyer FBI-në për bisedat
me ambasadorin e Rusisë.

Ka rregulla sekrete për
priftërinjtë që bëhen baballarë
Numri i fëmijëve që
janë lindur nga
marrëdhëniet e
priftërinjve nuk
dihet, por një grup
që ofron mbështetje
për ta, ka 50 mijë
anëtarë në 175 vende
të ndryshme 

Ndjekësit e nazismit marrin pension për ‘besnikëri’
ndaj Hitlerit

//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Parisi dhe Berlini kërkojnë një politikë industriale europiane

Nasho Jorgaqi

Një poet i madh si G.Apollineri
do të shprehej: “Çfarë shpirti fin
dhe të kulturuar kishte Faik Koni-
ca!”. Kurse Fan Noli e çmon lart nga
pikëpamja patriotike kur e quan
nga “kampionët më të mëdhenj të
independencës kombëtare dhe
kryekalorësin e gjuhës shqipe”.

Gjergj Fishta do ta cilësonte
“Gjykatësi më elegant i letërsisë
shqipe”. Vangjel Nirvana tregohet
më realist kur shkruan: “Figurë vi-
gane që natyra e kish pajisur me
virtytet më të mëdha, por edhe me
të metat më të mëdha”.

Nga kjo pikëpamje le të kuj-
tojmë subjektivizmin e paskrupul-
lt dhe qëndrimin e tij absurd, men-
dimet e mbrapshta që ka shprehur
me rastin e vdekjes së patriotit të
madh, Luigj Gurakuqi apo zhvlerë-
simin që i bëri poezisë së Naim Fra-
shërit pa përmendur një varg
mëkatesh të tjera që nuk e nde-
rojnë aspak figurën e tij madhore.

Por, le të vazhdojmë më tej me
vlerësimet për të, si ato të Arshi
Pipës që i qaset ndryshe kur thotë:
“Të tjerët dhanë punën ai dha to-
nin”. Apo fjalët e Qerim Panaritit
për Konicën që e quan “Një kryqtar
të vetmuar”.

Ndërsa Luan Rama pohon nga
Parisi një të vërtetë kur shkruan:
“Faik Konica qëndron në rrjedhat e
integrimit dhe qytetërimit evro-

pian”.
Gjuhëtari Namik Resuli e vlerë-

son “model i gjallë i shqipes, jo
vetëm nga pikëpamja estetike por
edhe e përpunimit të saj”.

Kurse Luan Starova komenton
se “Faik Konica sado që ka qenë i
kapluar prej imperativave të Ri-
lindjes Shqiptare i përçmonte
edhe nxitjet e estetizmit evropian”.

Për Janet Byronin “Faik Konica
është i rëndësishëm sot si shem-
bull i jashtëzakonshëm i një njeriu
që mundi të bashkonte aftësitë le-
trare me aftësitë e gjuhësisë…”

Autori i këtyre radhëve u takon
atyre punëtorëve të përkushtuar
të kulturës shqiptare të traditës që
përpiqet të gjurmojë e të hetojë
jetën e Faik Konicës me dritëhijet e
saj, por të hulumtojë e të mbledh
trashëgiminë e tij të shpërndarë
në kohë dhe në hapësirë. Sigurisht
një punë tepër e vështirë sado e
nderuar dhe e pritshme nga opi-
nioni. Dy janë shtyllat e personali-
tetit të Faik Konicës që shfaqen
para studiuesit: intelektuali dhe
njeriu. Për të parin shumë shqip-
tarë kanë hedhur dritë të qartë dhe
kanë evidentuar dritëhijet kurse
për të dytën ndeshen në mjegulli-
ma me të dhëna dhe gjykime kon-
tradiktore, me kontraste flagran-
te me njeriun e jashtëzakonshëm
dhe të rëndomtë, me objektivitet
të lartë por edhe me subjektivizëm
të nivelit të ulët, ai është njeriu më

kompleks i botës intelektuale sh-
qiptare.

Kështu, për studiuesin është
relativisht më lehtë të vihet në ro-
lin e gjykuesit të raporteve të Ko-
nicës me historinë, por shumë e
vështirë për ta vështruar dhe
gjykuar qenien e tij si njeri. Zbuli-
mi dhe qëndrimi ndaj njeriut Koni-
ca paraqitet mjaft problematik.
Është fjala për natyrën dhe karak-
terin, për botën shpirtërore dhe
temperamentin për raportet njerë-
zore dhe për formimin psiko-inte-
lektual, për njeriun si individ dhe
atë social. Studimi dhe gjykimi i
tyre lypin patjetër psikologun,
psiko-analistin që akoma qën-
drojnë disa larg ose thuajse duhen
të shkelin në këtë fushë djerrë.

Janë këto disa mendime mo-
deste për të ngacmuar dhe nxitur
studimet koniciane në rrafshe të
ndryshme. Sa për shkrimet e Ko-
nicës që shoqërojnë këtë shënim
(Nga mozaiku konician) janë një
takim kalimtar i lexuesit me auto-
rin me mendime e tij të mençura
dhe me fjalën e tij magjike që
tingëllojnë aq bukur e ba-
shkëkohore edhe sot e kësaj dite.

Por, me këtë rast kam nderin
dhe kënaqësinë e veçantë t’ju bëjë
të ditur opinionit të gjerë për zbu-
limin historik të dy romaneve krejt
të panjohur të Faik Konicës me
vlerë të çmuar për historinë e ro-
manit shqiptar dhe letërsinë shqi-

pe. Është fjala për dy romane të tij
me subjekt shqiptar, të shkruara
në frëngjisht e të botuara në Paris
në vitin 1911, të titulluar “Martesa e
Lejlës” dhe “Sotiri dhe mitka”, me
autor Jean Kroia (Gjoni i Krujës, e
shqipëruar).

Romanet u zbuluan pas afro
100 vjetësh nga studiuesi i njohur
frankofon Fotaq Andrea, falë
punës së tij kërkimore
shumëvjeçare nëpër arkiva dhe
burime të tjera dhe mbi të gjitha
pasionit e përkushtimit atdhetar
si dhe përgatitjes serioze shkenco-
re. Ai jo vetëm i nxori në dritë por
edhe i shqipëroi me gjakun e auto-
rit dhe me një nivel të lavdërue-
shëm.

Sikur të mos mjaftonte kjo i bo-
toi me shpenzimet e tij një sakri-
ficë kjo e detyruar kur Ministria
jonë e kulturës nuk merrte për-
sipër botimin e tyre. Romanet u
shoqëruan me një studim shken-
cor serioz e i dokumentuar për vle-
rat e romaneve dhe zbulimin e
identitetit të Faik Konicës si autori
i tyre. Me zbulimin e këtyre dy ro-
maneve që lexuesi ynë tanimë i ka
në dorë Fotaq Andrea i solli njës
shërbim me vlera kulturës dhe
letërsisë sonë të traditës.

E me këtë rast e falënderojmë
dhe i shprehim mirënjohjen e thel-
lë duke i uruar suksese të tjera në
punën e tij hulumtuese kushtuar
trashëgimisë së Faik Konicës.

Komedia
“Karnavalet
e Korçës”
premierë 
në TKK
Një tekst klasik i dramaturgji-
së shqiptare, i shkruar gjatë vi-
tit 1936, në të cilën rrëfehet hi-
storia e një familjeje shqiptare
të ndodhur në Korçë, do të sh-
faqet premierë në Teatrin
Kombëtar të Kosovës.
Komedia e shkruar nga satiri-
sti Spiro Çomora, pritet të sjel-
lë në skenë tregimin e
ndodhur në qytetin e serena-
tave, ku dy prindër egoistë
kanë synim ta martojnë me
çdo kusht vajzën tyre, duke e
vënë atë në situata komike,
transmeton KTV.
Regjisori Altin Basha, deklaroi
se kjo komedi shfaq peizazhin
e jetës së një shekulli më parë
që zhvillohej në Shqipëri.
Dymbëdhjetë aktorë do të
luajnë në personazhet e kësaj
shfaqjeje. Elementet e kësaj
shfaqjeje do të sinkronizohen
me muzikën të realizuar nga
kompozitori, Trimor Dhomi.
“Karnavalet e Korçës” ishte vo-
tuar nga Këshilli Drejtues për
të qenë pjesë e repertorit të
rregullt të TKK-së për vitin
2019.
Premiera e komedisë “Karna-
valet e Korçës”, prezantohet
më 21 shkurt në Teatrin
Kombëtar.

“I dashur Fredi! Ç’mëkat ti uro-
sh shkrimtarit gëzuar, vitin kur e
dimë që ai rrallë herë gëzohet. Ju
uroj vjersha të bukura, romane
mermeri, përralla të arta”!

Kështu i shkruante në karto-
linën e dërguar në dhjetor të vitit

1974, Visar Zhiti, poetit Frederik
Reshpja.

Adresa ku duhet të mbërrinte
kartolina ishte Lidhja e Shkrim-
tarëve ose shkolla “Gjok Mazi” në
Shkodër.

”Kjo kartolinë e thjeshtë bën

pjesë në Dosjen e dënimit tim dhe
është nxjerrë nga Arkivi i Ministri-
së së Punëve të Brendshme. Na
burgosën dhe ndanë… por Poezia
dhe Dhembja kanë fuqi shelbue-
se, përndritëse dhe paqeje”, shk-
ruan Zhiti.

Visar Zhiti nxjerr nga dosja e burgut,
kartolinën për Frederik Reshpjen

Për Faik Konicën e
njohur dhe të panjohur

Jeta dhe trashëgimia e
Faik Konicës kanë qenë
dhe mbeten gjithnjë
fusha të hapura për
studiuesit tanë për vlerat
dhe rolin e rëndësishëm
që kanë luajtur dhe
luajnë në kulturën,
letërsinë dhe mendimin
shqiptar. Personalisht i
kthehem herë pas here
zbulimit dhe studimit të
figurës së tij poliedrike.
Me këtë rast dua t’ju
kujtoj lexuesve tanë disa
konsiderata e të dhëna
për të, nga personalitete
shqiptarë dhe të huaj.
Janë këto vlerësime që
koha jo vetëm që nuk i ka
zhvlerësuar, por
përkundrazi i ka vërtetuar
dhe lartësuar më tej

Monografia “Lëvizja kombëta-
re çlirimtare shqiptare (1890 –
1912) “ e autorit prof.dr. Vllado Po-
povskit, është fryt i hulumtimit
shumëvjeçar për një segment të
rëndësishëm të historisë së Sh-
qipërisë, siç është harku kohor
1820-1912. Rrëfimi i përzgjedhur i
Popovskit për ngjarjet – tharmë,

që u zhvilluan në arealin shqiptar
gjatë shekullit XIX, përbën një
kontribut të rëndësishëm për hi-
storinë e shqiptarëve në veçanti
dhe atë ballkanase në përgjithësi,
shkruan, ndër të tjera, historiania,
prof.dr. Valentina Duka në parathë-
nien e  këtij libri, që u botuar këty-
re ditëve në Tiranë, nga shtëpia bo-

tuese ‘55’ dhe në përkthim brilant
të Resul Shabanit.

Periudha e marrë në studim, e
cila ndryshe quhet ‘Rilindja
Kombëtare Shqiptare’, dallohet për
intensitetin  ngjarjeve dhe kulturo-
re të zhvilluara brenda arealit sh-
qiptar si dhe për densitetin e
ngjarjeve ndërkombëtare të cilat
ndikuan fuqishëm në krijimin e sh-
tetit shqiptar. Përpjekjet e shqip-
tarëve për zhvillimin e arsimit dhe
kulturës kombëtare, u intensi-
fikuan më tej gjatë kohës së
lartpërmendur, kur figura të sh-
quara patriotike.., ashtu siç thek-
son prof. Popovski në veprën e tij, u
bënë pjesë e rëndësishme e luftës
së popullit shqiptar për shkëputje
nga sundimi osman, vë në dukje,
prof. dr. Valentina Duka.

Shfaqja e procesit kombëtar

dhe shtetëror shqiptar në gjysmën
dytë të shek. XIX, sipas autorit, bu-
roi nga procesi i formimit të vetë-
dijes kombëtare dhe patriotizmit
të shqiptarëve. Ndërlidhëset dhe
instrumentet më të fuqishme në
këtë plan, ai i shikon tek traditat
dhe zakonet e përbashkëta të sh-
qiptarëve. 

Gjuha shqipe, për autorin,
është mjeti kryesor lidhës tek sh-
qiptarët pa dallim përkatësie feta-
re si dhe kontribuuese kryesore në
kultivimin e dashurisë për Shqipë-
rinë si vendlindje dhe si mëmëdhe.

Zgjimi kombëtar i shqiptarë-
ve, i cili siç del nga ky libër, por
edhe nga e gjithë literatura histo-
riografike shqiptare dhe e huaj,
nënvizon Valentina Duka, erdhi
fillimisht në mënyrë graduale dhe
në vitet e fundit të sundimit

osman, ai shpërtheu si rrufe tron-
ditëse. Me bashkimin dhe luftën
e tyre shqiptarët xhelozuan fqinjët
e tyre, të cilët, sipas Vllado Popov-
skit, të mobilizuar në kuadër të një
aleance të përbashkët, filluan
Luftën e Parë Ballkanike, me syni-
min kryesor – copëtimin e territo-
reve shqiptare.

Nisur nga përmbajtja e librit,
mënyra se si interpretohen e ana-
lizohen çështjet themelore të hi-
storisë shqiptare të gjysmës së
dytë të shek. XIX dhe fillimeve të
shek. XX, ne jemi të bindur se me
botimin e kësaj vepre në shqip i
ofrohet lexuesit shqiptar një
këndvështrim tjetër interesant për
një nga periudhat më të rëndësish-
me të së kaluarës së tij, sikurse ka
qenë Rilindja Kombëtare, konsta-
ton prof.dr. Valentina Duka. 

Çështja e marrëdhënieve
sovjeto-shqiptare në mes të dy
luftërave botërore, është trajtuar
në një libër studimor të autorëve
Lenina Zhila dhe Vllado Popovski.
Marrëdhëniet ndërmjet BRSS dhe
Shqipërisë gjatë viteve 20 dhe 30 të
shek. XX, sipas autorëve, më tepër
binin në sy  me tentime për nor-
malizimin e tyre, se sa me vetë rea-
lizimin. Studimi i këtyre marrëdhë-
nieve është i rëndësishëm nga
pikëpamja e kuptimit të gjithan-
shëm dhe të thellë të proceseve hi-
storike që janë zhvilluar në dy ven-
det gjatë periudhës së formimit të
tyre.

Libri ‘Marrëdhëniet sovjeto-sh-
qiptare në vitet 20- dhe 30 të
shek.XX’ e autorëve Lenina Zhila
dhe Vllado Popovski, vjen në
kohën kur gjeopolitika e re rajo-
nale ka pësuar ndryshime radikale,
kurse studimi i së kaluarës na ndih-
mon ta detektojmë më mirë të
ardhmen e kësaj gjeopolitike. 

I mbështetur mbi dokumentat
arkivor, ky libër hedh dritë mbi po-
litikën e jashtme të Bashkimit

Sovjetik kundruall Shqipërisë,
duke ofruar edhe detaje pak të
njohura nga ajo politikë.

‘Duke kritikuar politikën e Ba-
shkimit Sovjetik dhe mosinteresi-
min e tij për Shqipërinë, udhëhe-
qësi i Seksionit për vendet
ballkanike i KPPJ, G.B Sandomir-
skij, më 1926, theksoi: ‘Shqipëria.
Kjo është dega e venitur e politikës
sonë të drejtë të dikurshme për
Ballkanin që arriti të çelë. Shumë
viktima dhe përpjekje kanë shkuar
kot – linjash të ndryshme. Për rolin
tonë të tanishëm dhe për autorite-
tin tonë aktual në Shqipëri, nuk ia
vlen të disutojmë’, shkruajnë au-
torët në parathënie të librit.

Teksa sqarojnë metodologjinë
e hartimit të këtij libri, autorët
vënë në dukje se dokumentet për
marrëdhëniet sovjeto-shqiptare
qenë tërhequr nga Arkivi i Punëve
të Jashtme të Federatës Ruse APJ të
FR) gjatë punës mbi projektin ‘Çë-
shtja maqedonase në politikën e
jashtme sovjetike (1922-1940)’, e
cila përfundoi me botimin  alma-
nakut të dokumenteve me titullin

e ngjashëm në vitin 2008.
Gjatë përgatitjes së dokumen-

teve për çështjen maqedonase për
botim, u pa e qartë se një pjesë sy-
resh përbëjnë një kompleks tërë-
sor më vete, që në mënyrë mjaft
precize tregonin për linjën e zhvil-
limit të marrëdhënieve sovjeto-sh-
qiptare gjatë viteve 20-30 të shek.
XX, me qëllim që të zgjerohet baza
burimore e hulumtuesve.

Dokumentet e APJ të FR, sqa-
rojnë autorët, plotësohen me ma-
teriale të Arkivit Shtetëror të Rusi-
së për Historinë e Politikës Sociale
dhe Arkivit të Luftës së Rusi-
së(ALR). 

Libri ‘Marrëdhëniet sovjeto-sh-
qiptare në vitet 20- dhe 30 të
shek.XX’ e autorëve Lenina Zhila
dhe Vllado Popovski është një bu-
rim të dhënash mjaft interesante
mbi veprimet e ndërthurura të
shërbimit diplomatik dhe atij sek-
ret në hapësirat jashtë ruse, përfshi
edhe Ballkanin. Duke e parë në
këtë prizëm, libri zbulon detaje të
panjohura mbi fatet e popujve të
Ballkanit që ishin në duart e seg-

menteve të caktuara të shërbimit
sekret rus dhe kishin përcaktuar
edhe dizajnimin e  interesave poli-
tike e ushtarake të Kremlinit.

Këto dy botime që vijnë nga
gjuha maqedonase, nuk do ta ki-
shin shkëlqimin e merituar pa

përkthimin mjaft inventiv të Resul
Shabanit, i cili ka arritur që lexue-
sit shqiptar t’ua bëjë të afërt këta
dy autorë, me një sintaksë të
rrjedhshme që e bën më funksio-
nal perceptimin e materialit histo-
riografik./ E.A

Një këndvështrim tjetër
interesant për Rilindjen
Kombëtare Shqiptare
(Përkitazi me librin “Lëvizja kombëtare çlirimtare shqiptare (1890 –
1912) “ e autorit prof.dr. Vllado Popovskit, shtëpia botuese ‘55’, Tiranë,
2018. Përkthyes: Resul Shabani) 

(Përkitazi me Libri ‘Marrëdhëniet sovjeto-shqiptare në vitet 20- dhe 30
të shek.XX’ e autorëve Lenina Zhila dhe Vllado Popovski, shtëpia
botuese ‘55’,  Tiranë, 2018)

Mbi marrëdhëniet e panjohura  sovjeto-shqiptare 
//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////



16 SPECIALE
Koha, e enjte, 21 shkurt 2019 

Nga Geopoliticus

Grushti i shtetit i korrikut 2016
ka shënuar një vijë ndarëse vendim-
tare në historinë e gjatë dhe të
mundimshme të ushtrisë turke.
Përtej diferencave politike dhe ideo-
logjike - copëza laramane të mo-
zaikut të një vendi gjithnjë e më të
padeshifrueshëm - skenat në të cilat
ka asistuar e gjithë bota i kanë lënë
pa frymë të gjithë që e njohin hi-
storinë e kohëve të fundit të një sh-
teti, në të cilin ushtarakët shumë
herë kanë luajtur një rol politik me
rëndësi absolute, deri duke ju mbi-
vendosur atij të partive. Të zhveshur,
të sulmuar nga një popull që kurrë
në të kaluarën nuk do ta kishte
ëndërruar një shfaqje të tillë, nën
hekura dhe të ekspozuar ndaj pu-
blikut të eksituar, ushtarakët që
kanë mbështetur tentativën e gru-
shtit të shtetit të Akın Öztürk, ish
Shefit të Aviacionit, kanë arritur në
redde rationem me Presidentin
turk Erdogan, projekti i demilitarizi-
mit të shtetit të të cilit duket se
është kompletuar edhe në munge-
së të ndonjë zhvillimi real demokra-
tik.

Për hir të së vërtetës, me kali-
min e viteve prestigji dhe pushteti
politik i ushtrisë ka pësuar një ero-
zion gradual, i gjithi në avantazh të
komponentëve më proislamikë të
shoqërisë turke dhe të atij “derin
devlet”, Deep State - i të cilit ushtria
ishte një prej komponentëve më të
fuqishëm - tipik të regjimeve auto-
ritare, ku politikat e sigurisë preva-
lojnë ndaj zhvillimit të shoqërisë ci-
vile. Pas grushteve të shtetit të
viteve 1960, 1971, 1980 dhe 1997 ush-
tria - gardiane e shekullarizimit të
shtetit - e rriti pushtetin e saj jo
vetëm në aspektin politik, por edhe
statusin e saj të privilegjuar në nivel
ekonomik të shoqërisë turke. Pas
grushtit të shtetit që përfundoi me
varjen e Andan Menderes, lideri i

Partisë Demokratike proislamiste -
por edhe njeriu që ndoqi një raport
akoma më të ngushtë midis Turqi-
së e Perëndimit dhe idhtar i hyrjes
së Ankarasë në NATO - ushtria im-
ponoi një kushtetutë të re në vitin
1961, që parashikonte një sistem
checks and balances, ndarjen e
funksioneve të shtetit sipas mode-
lit perëndimor (pushtet legjislativ,
ekzekutiv dhe gjyqësor), lindjen e
sindikatave dhe autonomi më të
madhe për shtypin dhe universite-
tet. Por procesi demokratik u
kundërshtua menjëherë nga krijimi
i një Këshilli të Sigurisë Kombëtare,
që megjithëse i konceptuar si një
organ këshillimor, vepron de facto si
një qeveri hije, duke influencuar
dhe duke drejtuar në kuptimin lai-
cist dhe militarist politikat e qeveri-
së dhe veprimet e Asamblesë të
Madhe Kombëtare.

Në mënyrë të veçantë, aderimi i
Turqisë në ekonominë e tregut qe
vendimtar në spostimin drejt
Perëndimit të qendrës gravitacio-

nale të një vendi që me 90% të ter-
ritorit të tij ndodhet në Azi, në një
kontekst ndërkombëtar të polari-
zuar nga Lufta e Ftohtë. Kështu, Fon-
di për Asistencën dhe Pensionin e
Forcave të Armatosura (OYAK) u zh-
villua përtej asistencës reciproke sh-
tetërore si organizëm privat auto-
nom, por me të njëjtin trajtim
përjashtimi taksash ndaj mallrave,
të ardhurave dhe pronave tipike të
pronësive qeveritare, duke u bërë
shumë shpejt diçka më shumë se
një fond pensioni i thjeshtë. OYAK-
u vepronte në treg si një lojtar i vër-
tetë dhe prej “peshës” së tij gëzonte
edhe një status të privilegjuar edhe
ndaj operatorëve që kishin të bënin
me të, si edhe në brendësi të një
kornize mbrojtjeje ligjore e shtetë-
rore që nuk u garantohej konkur-
rentëve të tij.

Në vitin 1980, ushtrisë ju desh të
ndërhynte sërish përballë tensio-
neve në rritje midis lëvizjeve të
djathta e të majta. Kësaj radhe, me
Kushtetutën e vitit 1982, partitë u

abroguan, edhe autonomia e uni-
versiteteve dhe u pezulluan të
gjitha organizatat e shoqërisë civi-
le. Ushtria u bë aktori i vetëm në
gjendje që ta përcaktojë politikën
turke nëpërmjet Këshillit të Siguri-
së Kombëtare. Kombi turk dhe the-
melet e tij - laiklik dhe turkluk, laici-
tet dhe identitet turk - u koaguluan
rreth tij në luftën kundër dy ele-
mentëve të rinj që vinin në rrezik
unitetin kombëtar: indipendentiz-
mi kurd i avancuar nëpërmjet luftës
së armatosur të Partisë së Punëtorë-
ve Kurdë (PKK), dhe rritjen e isla-

mit politik të përfaqësuar nga Par-
tia e re Mirëqenies (Refah Partisi) e
Necmettin Erbakan, që sfidonte
haptazi karakterin shekullar të Re-
publikës. Për këtë arsye, Forcat e
Aviacionit Turk miratuan një kod
që përcaktonte impenjimin e tyre
për të ndërhyrë çdo herë që parimi
i unitetit kombëtar vihej në rrezik.

Ia vlen të kujtohet sesi, edhe
duke shkuar kundër vulgatës së
mendimit aktualisht dominues në
Perëndim, ndjenja fetare në vendet
myslimane është forcuar dhe jo
dobësuar, në prani regjimesh auto-
ritare që kanë shtypur urdhra, vël-
lazëri dhe shoqata myslimane, si në
rastin e Vëllazërisë Myslimane në
Egjipt ose, sa për të qëndruar në
kohërat më të vonshme, opozitat
islamiste ndaj regjimit të Bashar al-
Asad në Siri. Në fakt, pavarësisht se
jeta politike turke vërtitet rreth
linjave drejtuese të përcaktuara nga
ushtria dhe nga Këshilli, u arrit në
vitin 1996 dhe në qeverinë e koali-
cionit midis partisë së Erbakan dhe
aleatit të tij centrist, Partisë së
Rrugës të Vërtetë. Më 28 shkurt
1997, forcat e armatosura vepruan
më atë që u quajt një “grusht shte-
ti pasmodern”, pa tanke dhe pa
gjakderdhje. Erbakan dha dorëhe-
qjen dhe partia e tij u ndalua, por pa
pezullimin e sistemit të tërë politik.
Në fundin e viteve ‘90, ushtria ishte
e plotfuqishme. Të neutralizuar Er-
bakan dhe islamistët, i arrestuar
kreu i PKK-së Abdullah Öcalan, bëri
rrugë një formë shekullarizimi
shumë më agresive dhe më e afërt
me ato qe qenë fillimet e Repu-
blikës Turke, me shtypjen e partive
me frymëzim fetar e kurd dhe një

E ardhmja e ushtrisë 
në Turqinë e Erdoganit

Populizmi i aftë i tij,
dobësia e opozitës
kemalisto -
republikane,
ridimensionimi i
ushtrisë dhe, në vitet
më të fundit Pranverat
Arabe të shpërthyera
në afërsitë e shtetit
turk, kanë përcaktuar
një spostim gjithnjë e
më të shënuar nga
pluralizmi partiak në
dominimin e një partie
mbizotëruese, për të
arritur pas grushtit të
shtetit të dështuar të
2016 dhe arrestimeve
pasuese të qindra
puçistëve apo të
supozuarve si të tillë, në
një autoritarizëm
gjithnjë e më të fortë

Vështirë të thuhet se në
një të ardhme të afërt
gjërat do ndryshojnë.
Sigurisht, nëqoftëse
Erdogan është nisur nga
një krizë e rëndë
ekonomike për ta
konsoliduar pushtetin e tij, momenti aktual mund të
dobësojë një pozicion që dukej i paprekshëm edhe pas
konfirmimit të mandatit të tij në zgjedhjet e fundit
presidenciale 

TURQIA NUK MUND TË PËRBALLOJË MË FLUKSIN E REFUGJATËVE 

Presidenti turk Rexhep Tajip Erdogan tha sot se
Turqia nuk është më e aftë të përballojë një tjetër
valë të mundshme emigracioni, raportonte
agjencia vendase Anadolu. Duke folur në një
konferencë emigracioni në Stamboll, Erdogan tha
gjithashtu se ndërtimi i mureve dhe telave me
gjemba nuk është mënyra e duhur e përballimit të

emigracionit të parregullt. Ai përmendi
gjithashtu statistikat se në të gjithë botën ka
rreth 260 milion emigrantë, 68 milionë njerëz të
zhvendosur dhe 25 milionë refugjatë. “Përveç
subvencioneve të BE, Turqia ka shpenzuar 37
miliardë dollarë nga paratë e saj për strehimin e
refugjatëve”, shtoi ai. 

shtrëngim të të gjitha manifestimeve publike të religjiozitetit, sido-
mos nëpër institucione.

Kjo, bashkuar me krizën dramatike ekonomike të 2001, çoi në
një kundërshtim të fortë e të gjerë ndaj statusit prej mbikëqyrësi të
ushtrisë në politikën turke. Intelektualë liberalë në favor të hyrjes
së Turqisë në Bashkimin Europian u koaguluan me lëvizjet konser-
vatore islamiste në kërkesën për liri më të mëdha. Pikërisht në këtë
fushë të fundit u verifikua një e çarë: ideologjia islamiste ortodok-
se e Erbakan u sfidua nga një kurs i ri i liderëve islamikë reforma-
torë, idhtarë të një projekti konservator demokracie. Më në pah mi-
dis këtyre të fundit qenë Presidenti aktual turk Erdogan dhe ish
Presidenti Abdullah Gül. Hyrja në Bashkimin Euriopian, plotësimi
i “Kritereve të Kopenhagenit” dhe i një shteti realisht demokratik,
ju shpalosën në mënyrë strategjike elitave intelektuale, ekono-
mike dhe financiare turke për të dobësuar një ushtri, që me repre-
sionin e saj të lirive civile e bënte një kimerë ëndrrën europiane.

Me lindjen e Partisë për Zhvillim e Drejtësi (AKP), ortodoksia
islamiste e Erbakan u mund të favor të një lëvizjeje, që megjithëse
kishte si yll polar një vizibilitet më të madh dhe “kapje” të religjio-
nit mbi shoqërinë dhe politikën turke, bënte bashkë liberalë e kon-
servatorë, europeistë dhe biznesmenë të egër anadollas, komenta-
torë të shkëlqyer të të përditshmeve më të mëdha dhe figura të
spikatura të nacionalizmit kurd. Një lloj shtëpie e madhe për të
gjithë të pakënaqurit e militarizimit të Turqisë.

Me ardhjen e Qeverisë së AKP-së pas zgjedhjeve të 2002, Erdo-
gan u lirua nga burgu ku ndodhej pse kishte lexuar në publik një
poemë me përmbajtje fetare, dhe u bë Kryeministër. Roli i Këshil-
lit të Sigurisë Kombëtare u ridimensionua, me nënshtrimin e tij ndaj
autoritetit politik civil. Numri i civilëve brenda tij u rrit, ndërsa u për-
caktua se i takonte qeverisë emërimi i Sekretarito. U miratua një
Protokoll i ri lidhur me Sigurinë, Rendin Publik dhe Njësisë e Asi-
stencës (EMASYA) në rast ndërhyrjeje ushtarake. Së fundi, Parla-
menti u autorizua që t’ia delegojë Gjykatës së Llogarive auditimin
e shpenzimeve të Forcave të Armatosura. Pavarësisht se e gjitha kjo
ka bërë të shpresojnë shumë - edhe në Perëndim! - për një demok-
ratizim real të Turqisë sapo të kufizohej përfshirja e ushtrisë në po-
litikë, shumë shpejt ky wishful thinking u zhduk. Paradoksalisht, Er-
dogan u gjend në të njëjtën gjendje të ushtrisë pas largimit të
Erbakan, kingmaker i vetëm i jetës publike. Populizmi i aftë i tij,
dobësia e opozitës kemalisto - republikane, ridimensionimi i ush-
trisë dhe, në vitet më të fundit Pranverat Arabe të shpërthyera në
afërsitë e shtetit turk, kanë përcaktuar një spostim gjithnjë e më të
shënuar nga pluralizmi partiak në dominimin e një partie mbi-
zotëruese, për të arritur pas grushtit të shtetit të dështuar të 2016
dhe arrestimeve pasuese të qindra puçistëve apo të supozuarve si
të tillë, në një autoritarizëm gjithnjë e më të fortë.

Megjithatë, grusht shteti ose jo, imazhi i ushtrisë ka dalë fuqi-
misht i reduktuar, ndoshta i njollosur përgjithmonë. Edhe pse si ek-
spert i thekur i arenës politikës Erdogan ia ka ruajtur formalisht ato
privilegje që qytetari i mesëm turke i vishte elitës ushtarake. Kon-
trolli i Gjykatës së Llogarive ndaj shpenzimeve ushtarake ka mbe-
tur në thelb një letër e vdekur. Oyak dhe Fondacioni i Forcave të Ar-
matosura janë mungues akoma edhe sot. Forcat e Aviacionit turk,
pas spastrimeve, janë akoma institucioni publik që gëzon numrin
më të madh të rrogëtarëve shtetërore, ndërsa reforma e shërbimit
të detyrueshëm ushtarak - shumë herë e përmendur nga Presi-
denti turk në mitingjet e tij - nuk është realizuar ndonjëherë. Roli i
Gjykatës Administrative Ushtarake dhe ajo e Apelit Ushtarak është
dobësuar në favor të civileve të përfshira në kundërshtitë me ush-
taraket, por në fund mbesin instancat finale të gjykimit për anëtarët
e ushtrisë. Edhe kushtetuta e re presidencialiste nuk i ka modi-
fikuar në to nene të ligjit themelor lidhur me shekullarizimin dhe
laicitetin e shtetit.

Vështirë të thuhet se në një të ardhme të afërt gjërat do ndry-
shojnë. Sigurisht, nëqoftëse Erdogan është nisur nga një krizë e
rëndë ekonomike për ta konsoliduar pushtetin e tij, momenti ak-
tual mund të dobësojë një pozicion që dukej i paprekshëm edhe pas
konfirmimit të mandatit të tij në zgjedhjet e fundit presidenciale.
Por historia e Turqisë na mëson se laiciteti dhe ndjenja fetare,
shekullarizimi dhe islami politik janë fenomene të destinuara që të
konfliktuojnë, bashkëpunojnë dhe shfaqen në sintezën e një shte-
ti që, pavarësisht gjithçkaje, mbetet i padepërtueshëm. 

Nga Annalisa LO MONACO

Për Albert Ajnshtajnin, gjeniun e
padiskutueshëm të fizikës, dhe një
njeri me shumë interesa në jetë, i
vetmi “problem i pazgjidhshëm” ish-
te djali i tij më i vogël, Eduardi. Albert
Ajnshtajni, është një shkencëtar që
nuk ka shumë nevojë për prezantim.
Emri i tij është praktikisht sinonim i
“gjeniut”.

Dhe nëse karriera e tij shkencore
është e mirënjohur nga të gjithë, disa
aspekte të jetës së tij personale, janë
ndoshta më pak të njohura. Ndërsa
studionte në Institutin Politeknik të
Zyrihut, ai u njoh me Mileva Mariç,
gruaja e parë që pranoi të merrte
pjesë në kursin e fizikës në universi-
tetin prestigjioz zviceran, dhe e cila
ishte 4 vjet më e madhe se ai. Alber-
ti dhe Mileva u martuan në vitin
1903, por që një vit më parë kishin
sjellë në jetë një vajzë, Liezerl, fati i të
cilës nuk dihet me saktësi: ndoshta u
dha në kujdestari, apo ndoshta vdiq
nga sëmundja e skarlatinës kur ish-
te e vogël. Alberti nuk e pa kurrë atë.

Çifti pati pastaj 2 djem të tjerë,
Hans Albert, i lindur më 1904, dhe
Eduard, i lindur më 1910. Alberti dhe
Mileva u divorcuan vetëm në vitin
1919, edhe pse martesa e tyre kishte
marrë fund disa vite më parë:që nga
viti 1912 Ajnshtajni, që ishte zhven-
dosur në Berlin me familjen e tij, ki-
shte nisur në një marrëdhënie me
kushërirën e tij të parë Elsa (me të
cilën nuk pati fëmijë). Në vitin 1914
Mileva u kthye në Zyrih, së bashku
me 2 djemtë e saj, ku Hans Alberti do
të diplomohej në inxhinieri në të
njëjtin institute, ku kishin studiuar
edhe prindërit e tij.Eduard dhe do të
fillonte studimet për mjekësi. Ai ish-

te një fëmijë shëndetlig, i apasio-
nuar pas muzikës, poezisë, dhe ndo-
shta me një shpirt shumë të ndje-
shëm. Veprat e Frojdit, e bënë të
apasionuar pas psikiatrisë, aq sa ta
bindnin të regjistrohej në fakultetin
e mjekësisë në Universitetin e Zy-
rihut. Ndërkohë Ajnshtajni ishte
bërë tashmë një figurë udhëheqëse
në botën shkencore, dhe Eduardi u
ndie ndoshta nën pre-
sion:Ndonjëherë është e vështirë të
kesh një baba aq të rëndësishëm, psi
ndihesh kaq i parëndësishëm…Edhe
atij i ndodhi të binte në dashuri me
një grua më të madhe se vetja, gjatë
viteve të universitetit.Por marrëdhë-
nia e tyre përfundoi keq. Që atëherë,

Eduardi nisi të shfaqte probleme
psikike, dhe në vitin 1930 ai u dia-
gnostikua me një formë të rëndë të
skizofrenisë. Në vitin 1932, ai u sh-
trua në një klinikë për sëmundjet
mendore Burgholzli në Zyrih, ku si-
pas vëllait të tij Hans, trajtimet e
tmerrshme të kohës sikurse ishte
elektroshoku, përfunduan duke e
përkeqësuar gjendjen e tij. Në vitin
1933, Ajnshtajni, që ndërkohë ishte
martuar me Elsën, u largua nga Gjer-
mania dhe persekutimi nazist. Para
se të ikte për në Shtetet e Bashkuara,
ai kaloi nga Burgholzli, për të marrë
me vete Eduardin, i cili pranoi të
luante në piano me babanë e tij, por
jo të ikte me të. Ishte hera e fundit që
e takuan njëri-tjetrin. Ai e kaloi
kohën e tij nën kujdesin e nënës, por
thuajse gjithmonë i shtruar në Bur-
gholzli, ku ai qëndroi përgjithmonë
aty pas vdekjes së Milevës në vitin
1948. Ajo ia kishte kushtuar jetën e
saj djalit të sëmurë, në mes të vësh-
tirësive ekonomike dhe vështirësitë
e të gjitha llojeve, edhe për shkak të
pamundësisë së komunikimit gjatë
luftës, si me Albert Ajnshtajnin ash-
tu edhe me djalin e madh Hans Al-
bert, i cili i ishte bashkuar të atit në
Shtetet e Bashkuara. Eduardi vdiq
në moshën 55-vjeçare më 25 tetor
1965, dhjetë vjet vdekjes së të atit.
Ai, gjeniu i fizikës dhe simbol i një li-
rie shpirtërore që shpesh i shkakton-
te probleme, nuk arriti të gjejë kurrë
guximin për ta parë atë djalë të shty-
pur nga çmenduria, dhe nga figura e
një babai me të cilin ishte e pamun-
dur të ballafaqohej. “Rasti Eduard Aj-
shtajn”, nga Loren Seksik tregon hi-
storinë e djalit të pafat të gjeniut të
fizikës, dhe të “anës së errët në
epikën e një gjigandi”. (bota.al)

Eduardi, “problemi i
pazgjidhshëm” i Ajnshtajnit
të madh

Eduardi vdiq në moshën 55-vjeçare më 25
tetor 1965, dhjetë vjet vdekjes së të atit. Ai,
gjeniu i fizikës dhe simbol i një lirie
shpirtërore që shpesh i shkaktonte probleme,
nuk arriti të gjejë kurrë guximin për ta parë
atë djalë të shtypur nga çmenduria, dhe nga
figura e një babai me të cilin ishte e
pamundur të ballafaqohej

Në vitin 1932, Eduardi u
shtrua në një klinikë për
sëmundjet mendore
Burgholzli në
Zyrih, ku sipas
vëllait të tij
Hans, trajtimet
e tmerrshme të
kohës sikurse
ishte elektroshoku,
përfunduan duke e
përkeqësuar gjendjen e tij 

Koliti psikosomatik ose koliti
nervor është një nga sëmundjet
më të zakonshme të zorrëve. Ai
konsiston në një inflamacion akut
që manifestohet në formën e
dhimbjeve të stomakut. Simpto-
mat më të shpeshta janë ndërrimi
i kapsllëkut me dizenterinë, ano-
malitë në defekim. Shkaqet e këtij
problemi mund të jenë të shumë-
fishta. Kjo simptomatologji mund
t’i fshehë motivet psikologjike që
trupi ynë shpreh dhe manifeston
“barkun”.

Barku është në fakt shprehja e
ndjenjave tona më të thella dhe
ruan emocionet e thella dhe të vër-
teta. Koliti psikosomatik mund të
zbulojë shumë shqetësime emo-
cionale. Para së gjithash, ky sh-
qetësim na sinjalizon se ne nuk je-
tojmë ashtu siç dëshirojmë dhe se

po shtypim emocionet dhe
ndjenjat tona të vërteta. Për të sh-
mangur që ky problem të bëhet
më serioz, duke shkaktuar krizë të
vërtetë ulcerative, shumë të dëm-
shme për zorrët tona, ne duhet të
gjejmë mjetet e duhura dhe të
vlefshme. Le të kujtojmë,
megjithatë, se për të kuruar simp-
tomën  nuk është absolutisht e ne-
vojshme të ndërhyjmë në fazën
shpërthyese.

Problemet emocionale, të
natyrës mendore dhe psikologjike,

duhet të adresohen, jo të shtypura.
Fitimi i ndërgjegjësimit për këtë
është pika e parë e fillimit për traj-
tim. Është e nevojshme të ndry-
shohet stili i jetës dhe dieta. Në
dietën tuaj ju duhet të konsumoni
ushqime të pasura me fibra dhe
lëngje. Gjatë ditës është me rëndë-
si t’i dedikohet pak kohë stërvitjes
fizike dhe një shëtitjeje të kënd-
shme. Për të luftuar kolitin psiko-
somatik, mund të filloni një stër-
vitje personale bazuar në
menaxhimin e stresit dhe nerva-

ve. Është e dobishme gjithashtu të
praktikoni yoga dhe meditim, disi-
plina që ju lejojnë të lironi
mendjen nga mendimet negative
dhe shtypëse. Hormonet dhe ilaçet
bimore gjithashtu mund të ofrojnë
mjete të vlefshme dhe natyrale për
të zgjidhur këtë patologji të bez-
disshme. Të dobishëm janë vaji
esencial i basilit që ndihmon për të
qetësuar dhimbjet dhe spazmat
abdominale dhe çajrat bimore ba-
zuar në fara aromatike të tilla si
anise, kopër dhe qimnon.

Sot ne dimë shumë për kole-
sterolin dhe efektin e tij në shën-
detin tonë. Ai është substanca the-
melore e organizmit tonë që
formohet kryesisht në gjëndrat e
mëlçisë dhe veshkave, por gjitha-
shtu në të gjitha membranat qeli-
zore dhe në kombinim me mo-
lekulat e proteinave -
lipoproteinat.

Ka dy lloje të qelizave yndyrore
në trup: lipoproteinat me densitet
të lartë quhen kolesterol "të mirë"
dhe ato me dendësi të ulët që
quhen kolesterol "i keq". Lipopro-

teinat e densitetit shumë të ulët
janë të dëmshme, pasi ato vendo-
sen në muret e arterieve dhe në të
njëjtën kohë tërheqin përbërësit e
kalciumit prapa tyre, kështu që
muret e arterieve trashen, ngurtë-
sohen dhe bëhen jo elastik. Zako-
nisht ky proces fillon pa dhimbje
dhe çrregullime të veçanta, kështu
që simptomat e para nganjëherë
mund të jenë të fundit - një sulm
në zemër.

Nga ana tjetër, lipoproteinat
me densitet të lartë heqin koleste-
rolin “e keq” duke e kthyer atë në

mëlçi, e cila pastaj e sekreton nga
trupi. Kolesteroli i keq mund të luf-
tohet edhe përmes ushqimeve.
Këto janë ushqimet që ulin nivelin
e kolesterolit të keq: elbi, tërshëra,

bishtajoret, avokado, arrat, pesh-
qit, çokollata e zezë, kakao, doma-
tet, vaji i ullirit, mollët, rrushi,
dredhëzat, boronicat, agrumet,
hudhra.

Depresioni 
i qeshur! 
Çka duhet
të dini?
Termi ‘depresioni i qeshur’
nënkupton personat që shfa-
qen të lumtur për të tjerët,
ndërkohë që vuajnë nga bren-
da. Këto simptoma depresive
janë bërë gjithnjë e më të sh-
peshta. Artikujt lidhur me këtë
temë janë ngritur në litera-
turën popullore, dhe numri i
kërkimeve në Google për
gjendjen është rritur në
mënyrë dramatike këtë vit.
Megjithatë, disa mund të vënë
në pikëpyetje nëse kjo është
në fakt një gjendje e vërtetë
patologjike. Përderisa ‘depre-
sioni i qeshur’ nuk është një
term teknik që përdorin psiko-
logët, është sigurisht e mund-
shme që dikush i cili vuan nga
depresioni të arrijë të maskojë
me sukses simptomat. Në fakt,
një pjesë e konsiderueshme e
njerëzve që përjetojnë një hu-
mor të ulët dhe humbje të kë-
naqësisë për aktivitete të
ndryshme arrijnë të fshehin
gjendjen e tyre në këtë
mënyrë.
Dhe këta njerëz mund të jenë
veçanërisht të ndjeshëm ndaj
vetëvrasjes. Mund të jetë
shumë e vështirë për të gjetur
njerëzit që vuajnë nga ‘depre-
sioni i qeshur’. Ata mund të
duken sikur nuk kanë arsye të
jenë të trishtuar – ata kanë një
punë, një apartament dhe
ndoshta edhe fëmijë ose një
partner. Shkurtimisht, ata ven-
dosin një maskë në botën e ja-
shtme, duke bërë jetë në dukje
normale dhe aktive.

Sekreti për të shëruar kancerin
dhe sëmundjet e lidhura me mo-
shën, mund të gjenden në pe-
shkaqenët e ngjyrës së bardhë.
Kështu kanë bërë të ditur ek-
spertët, ndërsa theksohet se har-
ta e parë e ADN-së e peshqve të
bardë ka zbuluar mutacione të ci-
lat mbrojnë kafshët kundër kan-
cerit dhe sëmundjeve të tjera.
Shkencëtarët shpresojnë se më
shumë kërkime mund të ndih-
mojnë për të zbatuar gjetjet për
trajtimin e sëmundjeve të lidhura

me moshën tek njerëzit. Peshka-
qenët e gjigant gjithashtu kanë
aftësinë për të riparuar ADN-në
e tyre - diçka që nuk mund ta

bëjnë njerëzit. Hulumtimi u krye
nga një ekip shkencëtarësh në
Fondacionin të Ruajmë Detin dhe
Hulumtuesit e Peshkaqenëve.

Si ndikon në
shëndet kombinimi
i hurmave me
qumësht
Hurmat e Arabisë përmbajnë
disa lloje sheqernash të cilat nuk
kanë nevojë të treten pasi
përthithen menjëherë nga gjaku
dhe transferohen tek muskujt
dhe truri duke ndihmuar
ndërkohë në uljen e nivelit të ko-
lesterolit në gjak. Të kombinuara
me qumësht, ato i japin trupit
energji duke ndihmuar funksio-
nimin më të mirë të të gjitha or-
ganeve të trupit. Sipas studimeve
një gotë qumësht me hurma ara-
bie çdo ditë i dhuron trupit të
gjitha vlerat ushqyese si hekur,
fosfor, kalium, zink, magnez, vi-
taminë A,D dhe C dhe mbron or-
ganizmin nga ushqimet e dëm-
shme apo të pa shëndetshme.
Kjo kurë ndihmon në mbajtjen e
enëve të gjakut të shëndetshme,
sistemit nervor, veshkave, ndih-
mon konstipacionin, mbron
kockat duke parandaluar dobësi-
min e tyre, forcon sistemin imun-
tar dhe ndihmon mëlçinë të pa-
strohet nga toksinat.

Ushqimet që luftojnë kolesterolin
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Sekreti për shërimin e kancerit gjendet tek
peshkaqenët

///////////////////////////////////////////////////////////////////////////////////////////////////////////////////////////////////////////////////////////////////////////////////////////

KOLITI PSIKOSOMATIK
çfarë është dhe si mund ta kurojmë

Koliti psikosomatik
është një inflamacion
i zorrëve që shkakton
dhimbje të
mërzitshme
abdominale, anomali
në defekim. Ajo fsheh
motivet e një natyre
emocionale dhe
psikologjike. Ja se si të
ndërhyni për të
trajtuar këtë gjendje

USHQIMET QË
DUHEN
SHMANGUR 
Djathi i stazhonuar 
Salsiçet 
Kërpudhat 
Bishtajoret 
Frutat me fara 
Agrumet 
Pijet e gazuara. 

Shkup, 20 shkurt - Lirim Zendeli
është i pari shqiptar që po i shkon
gjithmonë e më pranë ëndrrës për
garimin në Formula 1. Talenti sh-
qiptar me orgjinë nga Shkupi, ka
hedhur një tjetër hap të rëndësi-
shëm në karrierë, teksa zyrtarisht
sot është prezantuar me ekipin e
Sauber Motorosport, në kampio-
natin e Formula 3. Zendeli do të
jetë një nga tre pilotët e njëvend-
shes “Alfa Romeo” në kampionatin
e F3, makinë e cila këtë sezon është
rikthyer edhe në Formula 1. Pikëri-
sht, ky hap i Zendelit, ka ardhur
pas bashkimit të kompanisë Cha-

rouz me Sauber Motorsport, e bërë
në nëntor të vitit të kaluar dhe këtë
sezon do të përfaqësohen me
makinën “Alfa Romeo” në kampio-
natin e Formula 1. Ndërkohë, veç
dy pilotëve Kimi Raikkonen dhe
italiani Antonio Giovinazzi, që do
të garojnë në F1, Sauber Motoro-

sport do të ketë dhe shtatë pilot, në
nivelet më të ulta të formulas. Kë-
shtu, Lirim Zendeli është një nga
tre pilotët që do të garojnë në For-
mula 3, dy nivele larg F1 Pas pre-
zantimit zyrtar të pilotëve për tre
kampionatet, shqiptari Lirim Zen-
deli që do të drejtojë një “Alfa Ro-

meo” këtë sezon në F3, ka folur për
faqen zyrtare të Sauber Motor-
sport. Ai është shprehur i lumtur
që do të drejtojë njëvendshen “Alfa
Romeo”, që këtë sezon garon edhe
në F1. “Bashkimi me programin
“Sauber Junior Team” është një
nder i madh për mua. Ka shumë
shoferë të vegjël në motorsport,
por shumë prej tyre nuk kanë
shansin të përparojnë në nivelin e
ardhshëm, si F3, për shumë arsye.
Për të patur mundësinë për të ga-
ruar në nivelin më të lartë në F3
këtë sezon, do të jemi pjesë e një
ekipi që garon njëkohësisht në F1.
Kjo është e pabesueshme. Unë u
jam shumë mirënjohës të gjithë
atyre që më kanë ndihmuar”-është
shprehur Zendeli. Talenti shqiptar
19-vjeçar, Lirim Zendeli, u shpall
kampion i Formula 4 në sezonin e
kaluar. Ai bëri paraqitje të shkël-
qyer duke fituar më shumë se gjy-
smën e garave sezonale. Tashmë
Zendelin e pret një aventurë e re në
një kampionat me më shumë ri-
valitet, por që me talentin që ka, pi-
loti shqiptar premton të dhurojë
sërish spektakël e pse jo sukses në
Formula 3.

Dehari:
I lumtur me
rezultatet
Shkup, 20 shkurt - Skijatori Dar-
dan Dehari, bashkë me tre skija-
torë të tjerë të vendit tonë,
morën pjesë në kampionatin
botëror të skijimit alpik që u
mbajt në Are të Suedisë nga 4-17
shkurt 2019. Në këtë garë skijimi,
Dardan Dehari, e përfaqësoi re-
prezentacionin e Maqedonisë së
Veriut, në disiplinat sllallom dhe
sllallom i madh. Nga gjithsej 170
skijatorë garues nga e gjithë
bota në disiplinën sllallom ai u
radhit në vendin e 43, ndërsa në
disiplinën sllallomi i madh skija-
tori Dardan Dehari u rëndit në
pozitën e 66. Ai në këtë kampio-
nat botëror të skijimit alpik mori
pjesë pas 4 viteve ndërprerje, që
kishte bërë në këtë sport. “Pjesë-
marrja ime në këtë kampionat
rezultoi të jetë e suksesshme, se-
pse nuk kisha pritshmëri për re-
zultate kaq pozitive. Ka më
shumë se 4 vjet që jam tërhequr
nga garat në skijim, por në mun-
gesë të skijatorëve në koordinim
me përfaqësues të reprezenta-
cionit duhej që ta përfaqësoj
vendin në këto gara. Për ne spor-
tistët, pjesëmarrja në kampiona-
te të ndryshme është shumë me
rëndësi, sepse përveç karakterit
garues takohemi me miq të
vjetër, njihemi edhe me miq të
rinj nga e gjithë bota. Mendoj se
në vendin tonë duhet investuar
më shumë në qendrat turistike
dimërore, me qëllim zhvillimin e
skijimit në të gjitha disiplinat
dhe se në të ardhmen të kemi sa
më shumë skijatorë, të cilët do
korrin rezultate pozitive dhe do
shënojnë suksese në arenën
ndërkombëtare”, deklaroi Dar-
dan Dehari. Ai po ashtu tha se
nga takimet që ka zhvilluar me
skijatorë dhe përfaqësues të re-
prezentacioneve nga vende të
ndryshme të botës, rëndësi të
veçantë i ka kushtuar edhe pro-
movimit të Universitetit të Te-
tovës, respektivisht Fakultetit të
Kulturës Fizike e në veçanti skiji-
mit dhe disiplinave, të cilat stu-
dentët i mësojnë në teori dhe i
zbatojnë në praktikë në qendrat
turistike të Maqedonisë.

Shkup, 20 shkurt - Federata e Basketbollit
të Maqedonisë së Veriut edhe pse do të jetë e
para që do të zhvillojë ndeshje zyrtare pa ndër-
rimit të emrit, ajo do të paraqitet me shkurte-
sën e vjetër. Arsye për këtë është fakti se Fede-
rata Ndërkombëtare e Basketbollit, ende nuk
e ka miratuar ndryshimin në Maqedonia e Ve-
riut, andaj në sfidën në Ploeshti, kundër Ruma-
nisë, do të figurojë shkurtesë FYROM.

“FIBA, nuk vendos vetvetiu për këto çë-
shtje delikate. Që të ndodh një gjë e tillë, duhet
të merret konfirmimi nga Komiteti
Ndërkombëtar Olimpik. Deri atëherë do të jetë
shkurtesë FYROM dhe MKD e cila është e pra-
nuar Komiteti Ndërkombëtar Olimpik”, thuhet
në kumtesën e FIBA-s. Përballja Rumani - Ma-
qedonia e Veriut do të zhvillohet më 21 shkurt
në orën 17.00.

Shkup, 20 shkurt - Skuadra e Shkën-
dijës dhe FC Shkupi do të përballen
me dënime në të holla, pasi që janë
temë e diskutimi tek Komisioni i
Disiplinës pran FFM-së. Nisma
është nga Komisioni i Garimit,
ndërsa arsye janë mjetet pirotek-
nike të hedhura në terren në për-

balljet me Vardarin në Tetovë dhe
Sileksit në Kratovë. Kjo nuk është
ndonjë risi e madhe me klubet që
kanë përkrahje të madhe nga
tifozët dhe gjithsesi se do të ketë
vetëm dënime në të holla, pasi që
në të dy sfidat, nuk kishte sharje se
fyerje në bazë etnike.

FFM liron klubet nga
xhirimi i ndeshjeve
Shkup, 20 shkurt - Skudrad e Ligës së Parë fut-
bollistike të Maqedonisë nuk do të kenë më
detyruar të xhirojnë ndeshjet kur luajnë si
nikoqir. Këtë vendim e ka sjell Federata e Fut-
bollit të Maqedonisë, që heq këtë detyrim që
kishin skuadrat elitare kur luanin në shtëpi dhe
e njëjta hyn në fuqi nga java e radhës. Deri më
tani, të gjitha klubet si organizator të ndeshjes
kanë qenë të detyruar të posedojnë kamerë
dhe të xhirojnë të gjithë ndeshjen, në të
kundërtën delegati i takimit nuk jep dritën je-
shile që të luhet ndeshja.

SKIJIM

Dënohen Shkëndija dhe Shkupi
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

FIBA nuk njeh ndryshimin e emrit 
të Maqedonisë?!

//////////////////////////////////////////////////////////////////////////////////////////////////////////////////////////////////////////////////////////////

Zendeli në Formula 3, 
në ekip me Kimi Raikkonen

“Bashkimi me
programin “Sauber
Junior Team” është një
nder i madh për mua.
Ka shumë shoferë të
vegjël në motorsport,
por shumë prej tyre nuk
kanë shansin të
përparojnë në nivelin e
ardhshëm, si F3, për
shumë arsye. Për të
patur mundësinë për të
garuar në nivelin më të
lartë në F3 këtë sezon,
do të jemi pjesë e një
ekipi që garon
njëkohësisht në F1”, ka
theksuar Zendeli

2019-ta ka nisur në mënyrën
më të mirë për Ferrarin, me tifozët
e kokëkuqes që shpresojnë se ky
do të jetë sezoni i tyre. Edhe në
ditën e dytë të testeve zyrtare në
Formula 1, Ferrari ishte makina më
e shpejtë në pistë. Në timonin e
“kokëkuqes” u ul sot Charles Le-
clerc, por “muzika” nuk ndryshoi
(zhvilloi 157 xhiro). 21-vjeçari dha
kohën 1’18”247, një kohë e ngjash-
me me atë të Vettel, një ditë më
parë, çka konfirmoi se makina ita-
liane është për momentin më e
mira. Vijon të surprizojë makina
McLaren, që u rendit në vendin e
dytë me britanikun Lando Norris

(104 xhiro), që ishte 3 të dhjetat
më i avashtë se Leclerc. Ndërsa në
vendin e tretë u klasifikua sot Ke-
vin Magnussen me makinën Haas,
një tjetër surprizë e ditës së sot-
me.

Edhe sot nuk zbriti në pistë
makina Williams, e vetmja që nuk

ka realizuar ende asnjë xhiro gjatë
testeve. Vijon të zhgënjejë makina
Mercedes, shumë larg Ferrarit
gjatë dy ditëve të para të testeve
dimërore që po zhvillohen në pi-
stën spanjolle të Montmelo, në
Barcelonë. Edhe sot makinën gjer-
mane e testuan të dy pilotët. Bot-

tas realizoi 89 xhiro, duke u rendi-
tur në vendin e 6-të, me +1.3 sekon-
da karshi Leclerc. Ndërsa Hamil-
ton ishte edhe më i avashtë, duke u
klasifikuar në vendin e 10-të, me
+1.6 sekonda, duke realizuar në to-
tal 74 xhiro. Testet do të vijojnë
edhe nesër.

Rosberg:
Hamilton do të
triumfojë edhe
këtë sezon
Nico Rosberg nuk ka dyshime
se kush do të jetë kampioni i
botës në Formula 1 për sezonin
e ardhshëm, madje ish piloti
gjerman mendon se pavarësi-
sht ndryshimeve në rregullore,
fushata e Lewis Hamilton për
titullin do të jetë e suksessh-
me. Dy protagonistët kanë pa-
tur vërtet shkëndija në pistë
kur ishin në të njëjtën skuadër,
por Rosberg mendon se brita-
niku ka vërtet ambicien dhe
talentin për të prerë finishin i
pari në garën e pikëve. Lewis
Hamilton fitoi 8 nga 11 ndale-
sat e fundit të Botërorit të ka-
luar, duke marrë fronin për
herë të pestë vitin e kaluar. Kë-
shtu ai barazoi legjendën
Huan Manuel Fanxjio dhe iu
afrua më shumë një emri që
ka shkruar historinë si Michael
Schumacher. “Lewis është fa-
voriti absolut sërish, pasi ai po
drejton në mënyrë të pabesue-
shme kohët e fundit dhe për
më tepër skuadra e tij po bën
një punë të jashtëzakonshme.
Ai është një nga pilotët më të
suksesshëm në të gjithë histo-
rinë e Formula 1 dhe të gjitha
bastet janë në favor të tij. Le-
clerk dhe Verstappen do të
jenë surpriza të mëdha gjitha-
shtu këtë sezon në Formula 1”,
tha Nico Rosberg. Këtë sezon
ka patur disa ndryshime tek-
nike me pjesën aerodinamike
në makina, diçka për të cilën
drejtuesit e Formula 1 shpre-
sojnë se do të ulë hendekun e
kohës mes ekipeve.

Ylli i Lakers, LeBron James, pas
përfundimit të ndeshjes së “All
Star Game” ka bërë me dije se ek-
ziston mundësia në të ardhmen
që ai të bëhet pronari i një prej 30
skuadrave të NBA-së. Ai e sheh
këtë si një mundësi të mirë për të
qenë gjithnjë pjesë e këtij sporti,
por jo si një objektiv që synon ta
arrijë me çdo kusht. “Për mua, të
jem pronari i një ekipi në NBA
është si një frymëzim dhe besoj
se një bind mund të ndodhë.
Gjithsesi, kjo nuk është një gjë që
e mendoj çdo ditë. Unë kam ende
shumë vite për të luajtur basket-
boll para se të tërhiqem, ndaj kjo

është një gjë që mund të ndodhë
në të ardhmen”, u shpreh LeBron
James. Ai kërkon të ndjekë
gjurmët e legjendës Michael Jor-
dan, ikonës së NBA-së, që aktuali-

sht është pronar i Charlotte Bob-
cats. Paratë nuk i mungojnë Le-
Bron, 3 herë kampion në NBA, që
ka edhe një kontratë të përjetsh-
me me Nike.

Serena Williams e
jashtëzakonshme,
rikthehet në elitë
pas 10 muajsh
Tenistja amerikane Serena Wil-
liams është rikthyer në “top 10”
tenistet më të mira në botë, për
herë të parë pas më shumë se një
viti. Ajo mori një pushim disa-
mujor për shkak të shtatëzanisë
(lindi vajzë). Fituesja e 23 grand
slem zbriti deri në vendin 491 në
mars 2018, kur dhe u rikthye në
fushë. Gjatë muajve të fundit ajo
arriti të shkojë deri në finale në
dy grand slam, Wimebledon dhe
US Open, por pa mundur t’i fitojë
ato. Gjithsesi, paraqitja e mirë
dhe pikët e grumbulluara gjatë
muajve të fundit i dhanë mundë-
si tenistes amerikane të bëjë një
ngjitje të jashtëzakonshme në
renditje. Tashmë ajo ndodhet në
vendin e dhjetë, me 3.406 pikë.
Në krye të renditjes botërore
ndodhet tenistja japoneze Nao-
mi Osaka, që ka fituar dy turnetë
e fundit grand slam. Ajo ka 6.970
pikë, ndërsa në vendin e dytë
ndodhet tenistja rumune Simo-
na Halep. Me këtë ritëm, Wil-
liams mund të synojë sërish
kreun e renditjes

Spanjolli Marc Marqez, kam-
pioni i botës në fuqi në Moto GP,

këtë vit do të ketë si shok skuadrës
te motori Honda patriotin e tij Jor-

ge Lorenzo. Një dyshe që pa nisur
mirë bashkëpunimin ka nisur të lë-
shojë shkëndijat e para. Marquez
kërkon të vendosë një hierarki,
duke marrë komandën si më i
vjetër në këtë ekip, por Lorenzo
nuk e hap kollaj krahun. Lorenzo,
që pas Yamaha dhe Ducati, do të
nisë këtë sezon aventurën me
Honda dhe pret që të rikthehet
kampion bote. Në lidhje me rivali-
tetin me Marquez, në pistë dhe ja-
shtë saj, Lorenzo shprehet se ka më
shumë “përvojë” se shoku i tij i
skuadrës. Spanjolli kujton kohën
kur dueluar dhe ka fituar ndaj Va-
lentino Rossit, ku ishin së bashku te
Yamaha. “Në garat me motorë

mund të ndodhë gjithçka, por e
rëndësishme është që gjërat të sqa-
rohen mes pilotëve dhe brenda
skuadrës. Ne u “fërkuam” edhe vjet
pas garës së Aragon, por u sqa-
ruam”, thotë Lorenzo. “Në të tilla ra-
ste të dy të përpiqemi të evitojmë
polemikat edhe pse jemi si dy gje-
la në një kotec, ku secili dëshiron të
dominojë dhe fitojë. Ne duhet të
vëmë interesin e skuadrës mbi çdo
gjë tjetër. Tensioni është i mund-
shëm, sidomos kur duelon për fito-
ren, por shpresoj që kjo gjë të mos
ndodhë mes nesh. Unë e kam pro-
vuar edhe më parë këtë situatë dhe
presion, madje ia kam dalë
mbanë”, u shpreh Jorge Lorenzo.

Marqez: Jemi dy gjela në një kotec, por jam mësuar të fitoj
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

LeBron në gjurmët e Michael Jordan
////////////////////////////////////////////////////////////////////////////////////////////////////////////////////////////////////////////////////////////////////////////////////////////

FORMULA 1

Ferrari bind edhe në
ditën e dytë të testeve

Edhe dita e dytë e testeve
zyrtare në Formula 1
tregoi se Ferrari mbetet
makina më e shpejtë në
pistë. Në timonin e
“kokëkuqes” u ul sot
Charles Leclerc, por
“muzika” nuk ndryshoi
(zhvilloi 157 xhiro). 21-
vjeçari dha kohën
1’18”247, një kohë e
ngjashme me atë të
Vettel, një ditë më parë,
çka konfirmoi se makina
italiane është për
momentin më e mira

Nuk jetohet me kujtime dhe as
me keqardhje, por ka fragmente të
kujtesës që qëndrojnë aty, të lidhu-
ra me ndërgjegjen e Napolit. Dhe
ato përmblidhen në një çast të
shkurtër, ku gëzimi është shndër-
ruar në gënjeshtër. Mjafton të kthe-
sh kokën pas, jo shumë larg, në
ndeshjet me Torinon dhe Fioren-
tinën, për të kuptuar se lumturia e
pakontrolluar ka mbetur në harre-
së. Është një sekuencë, që ka lënë
shenja në klasifikim, madje edhe
në moralin e Napolit.  E transfor-
mon buzëqeshjen dhe e shkund
qetësinë e brendshme të Carlo An-

celotti, i cili nuk dëshiron kurrë të
humbasë në rutininën e justifiki-
meve “nëse...”, “por...” Matematika
është një opinion i hollë, që 26 go-
ditjet në portat kundërshtare i
përkthen në zero gola. Tashmë ek-
ziston një rekord negativ për “Car-
letto” te Napoli. Kaq pak gola në
këtë moment të kampionatit, 24
javë të luajtura në Serie A, nuk
njiheshin në skuadrat e mëparsh-
me të Ancelottit në 10 vitet e fundit.
Zero gola në ndeshjen e Torinos, e
cila u kthye në një monodramë. Do
të duhej një kimist për ta rreguar
këtë situatë, ose dikush që ndjek të

kaluarën e Ancelottit, të banuar
nga supermenët, por që e kanë in-
terpretuar futbollin pa e detyruar
“Madhërinë e Tij” të ngrysë vetullat.
Në Firence, për të dhënë një argu-
ment më shumë, pati 13 goditje në
portë, sa gjysma e atyre në Torino,
por rezultati ishte i njëjtë, 0-0.  Për
shkak të portierit Lafont, por edhe
shënjestrës jo shumë të saktë, që
mund të rregullohet, duke iu
përkulur fatit. Sepse, ndonjëherë
fati vendos veton dhe shkon përtej
përsosmërisë së qenieve njerëzo-
re. Napoli nuk di më të shënojë prej
të paktën një muaji, që kur nga

“San Siro”, kundër Interit, u kthye
me zero pike. Dhe historia përsëri-
tet, edhe pse i ka patur mundësitë
për të shënuar në fund me Zielin-
skin. E pa vetën në të njëjtën situatë
në “San Siro”, madje brenda pak
ditësh, kundër Milanit, në kampio-
nat dhe në Kupën e Italisë (me
humbje). “Bum-bum”, jehona e dy
goditjeve të thata të Piatek, siguri-
sht la pasoja. Napoli vazhdon të
godasë shtylla e tranversa, janë 18
të tilla në total. Këto janë frytet e
7070 pasimeve në fushën kundër-
shtare, thuajse një mijë më shumë
se te cilado skuadër tjetër.

Icardi merr
përgjigjen e
vizitave
mjekësore
Inter ka njoftuar se Mauro Icardi
nuk ka ndonjë problem në gjurin
apo kaviljen e tij. Sulmuesi
zikaltër kreu vizitat e detajuara
ditën e sotme në qendrën spita-
lore “Humanitas”, teksa qëndroi
aty për 45 minuta për të veri-
fikuar të gjitha shqetësimet që ai
pretendonte se kishte. “Mauro
Icardi iu nënshtrua rezonancës
magnetike këtë mëngjes për
shkak të simptomave të
dhimbjeve në gjurin e djathtë.
Vlerësimet nuk treguan ndryshi-
me të rëndësishme krahasuar
me ekzaminimet e kryera para
fillimit të sezonit aktual sportiv”,
shkruhet në deklaratën zyrtare
të klubit. Sulmuesi 26-vjeçar nuk
udhëtoi me ekipin të mërkurën e
kaluar në Vjenë, për sfidën me
Rapidin për Europa League me
arsyetimin se ndjente dhimbje
në gju. Për këtë ai zhvilloi disa
seanca terapie, teksa mungoi
edhe në ndeshjen kundër Samp-
doria, të dielën. Ankesat për
dhimbje nga Icardi erdhën
menjëherë sapo Inter i hoqi atij
shiritin e kapitenit duke ia dhënë
Handanovicit. Ende nuk dihet se
sa do të qëndrojë jashtë fushë
argjentinasi dhe nëse ka realisht
një problem me gjurin e tij, apo
është thjesht një sjellje për ve-
primin që u ndërmor ndaj tij.

Bayern Munich është një klub
ndryshe nga të tjerët. Traditë, tran-
sparencë dhe, mbi të gjitha, shumë
respekt për legjendat, që e kanë
veshur fanellën e kësaj skuadre
dhe kanë fituar trofe të shumtë me
të, duke u admiruar në krejt fut-
bollin botëror. Organizimi i klubit
bavarez ka në majë dy njerëz të
fortë, si Uli Hoeness dhe Karl-
Heinz Rummenigge. Të dy ish-loj-
tarë, legjenda, janë shembulli më
i mirë i asaj që është Bayern Muni-
ch. Sidoqoftë, vitet kalojnë dhe të
dy, natyrisht, po “plaken”. Kjo është
arsyeja pse ekziston një emër, që
tingëllon fort brenda një ndryshi-

mi, i cili është duke u hartuar prej
një kohe të gjatë. Oliver Kahn, një
prej portierëve më të mirë në hi-
stori, me atë që ka dhënë te Bayern

Munich i ka të gjithë numrat për të
pasur suksesin e Rummenigge, si
drejtori i përgjithshëm i klubit.  Në
fakt, referuar atyre që shkruan

“Bild”, presidenti Hoeness e ka
takuar tashmë Kahn dhe ka disku-
tuar përfshirjen e ish-portierit në
Bordin e Drejtorëve të Bayernit. Do
të ishte vetë Rummenigge, ai që
do të propozonte ish-portierin e
njohur si pasardhës të tij, nisur nga
çfarë përbën emri i Oliver Kahn për
historinë e klubit bavarez.  Do të
jetë një angazhim gradual i tij,
edhe pse thuhet se tashmë, në tre-
mujorin e parë të vitit 2020, Oli-
ver mund të hyjë si anëtar i këshil-
lit drejtues. Me sa duket, do të jetë
kjo verë, kur Bayern Munich mund
të bëjë lëvizje zyrtare në organi-
gramën e drejtimit të tij.

Marcelo i ka thënë Real Madri-
dit pakënaqësinë e tij ndaj kritika-
ve që ai po merr dhe qëllimin për
t'u larguar nga klubi në fund të se-
zonit, nëse ai nuk përmirësohet
sjellja e tifozëve të “Los Blancos”
dhe e shtypit ndaj tij.  Braziliani po
përsërit formulën që Cristiano Ro-
naldo përdori për t’i larguar nga
Reali. Kjo metodë konsiston në ko-
munikimin me drejtorin e
përgjithshëm të klubit, Jose Angel
Sanchez, duke i thënë se janë të

pakënaqur dhe pastaj i kërkojnë
atij lehtësim në çmim për të ikur.
Ashtu siç ndodhi me CR7, klauzola
nga 1 miliardë euro u ul menjëherë
në vlerën 100 milionë euro, kështu
ai shkoi te Juventus. Të dy lojtarët
mbajnë një miqësi të madhe dhe
mbajnë kontakt, edhe pse njëri je-
ton në Torino dhe tjetri në Madrid.
Në javët e fundit, Marcelo i ka tran-
smetuar portugezit situatën e keqe
që ai po kalin. Mbrojtësi anësor e di
mirë formulën që ndoqi shoku i tij

dhe takimi me Sanchez duket se
ka të njëjtën anë të medaljes për
merkaton e verës: Të largohet! Bra-
ziliani ka ndërmarrë hapin e parë.
Nëse Reguilon ndjek nivelin e tij
dhe ai vetë nuk përmirësohet, në
klub ata nuk do të kenë probleme
për ta shitur në fund të sezonit. Për
momentin, për muaj të tërë është
ndjekur nga afër mbrojtësi i Betis,
Junior Firpo si opsioni i parë për të
mbuluar largimin e mundshëm të
Marcelo verën e ardhshme.

Marcelo ndjek formulën e Ronaldos për t’u larguar nga Reali
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Oliver Kahn do të “përforcojë” Bayernin

Asnjëherë kaq 
keq në 10 vite, 
Ancelotti 
vendos rekord 
negativ me Napolin
Tashmë ekziston një rekord negativ për “Carletto” te Napoli. Kaq pak gola në këtë moment të kampionatit, 24 javë të
luajtura në Serie A, nuk njiheshin në skuadrat e mëparshme të Ancelottit në 10 vitet e fundit

Trajneri i Lyonit, Bruno Gene-
sio, është shumë i lumtur me bara-
zimin 0:0 që e arriti skuadra e tij në
ndeshjen e së martës, kundër Bar-
celonës, në kuadër të fazës së 1/8 të
finales së Ligës së Kampionëve.
Pasi Barcelona nuk arriti ta shë-
nojë asnjë gol si mysafir, gjasat që
Lyoni të kalojë në fazën e çerekfi-
naleve janë mjaft të mirë. Kuali-
fikimin në fazën tjetër mund ta si-
gurojë edhe vetëm me barazim me
gola në Camp Nou. “Është mirë që
e mbajtëm portën e paprekur dhe
i rezistuam një skuadre të mrekul-
lueshme të Barcelonës. Edhe pse
disa njerëz mund të kenë menduar
se ata nuk ishin në formë, ata
luajtën në nivelin e tyre”, ka thënë
Genesio. “Skuadra ime është duke
u përmirësuar dhe mendoj se
është një gjë shumë e mirë që ne
kemi mundësi të kualifikohemi në
fazën tjetër. Ende nuk dihet fitue-
si i kësaj gare. Ne e kemi një për-
zierje mes kënaqësisë dhe zemëri-
mit që nuk arritëm më shumë. Nuk
arritëm të sulmojmë ashtu siç do-
nim në pjesën e dytë të ndeshjes,
pasi që na mungonte kualiteti për
t’i sjellë probleme Barcelonës.  Ne
bëmë punë mjaftueshëm të mirë,
veçanërisht në pjesën e parë, para
se ritmi i lojës të binte në pjesën e
dytë”, ka deklaruar Genesio.

KOVAC: JANË TË RRALLA
SKUADRAT QË NUK PËSOJNË

GOL NË LIVERPOOL
Në një stadiumin si ai i “Anfield

Road” përballë një ekipi si Liver-
pooli, barazimi pa gola mund të
quhet një rezultat pozitiv. Aq më
tepër që Bayern Munchen do ta
luajë në shtëpi ndeshjen e kthimit,
ku do të kërkojë kualifikimin në
çerekfinalet e Championsit para
tifozërisë së vet. Trajneri i bava-
rezëve, Niko Kovac, e arriti atë çfarë
donte mbrëmë, edhe pse mund të
ketë kritika për mënyrën e lojës. “E
arritëm objektivin tonë dhe
morëm barazimin. Tani duhet të
sigurohemi që ta mbyllim çështjen
e kualifikimit në Mynih. Nuk më
kujtohen shumë klube që kanë sh-
mangur humbjen dhe nuk kanë
pësuar gol këtu. Diferencat në këtë
nivel janë të ngushta. Tani të pre-
sim dhe të shohim se çfarë do
ndodhë në ndeshjen e kthimit. Kri-
tika? E dinim që nuk do e mbanim
topin 80%, por mund të kishim

qenë më cinikë në 1/3-at e fundit të
fushës”, tha tekniku i Bayern Mun-
chen. Sulmuesi i Bayernit, Robert
Lewandowski ka thënë se ishte një
ndeshje shumë e vështirë sonte në
Anfield Road, derisa shpreson që
në ndeshjen e kthimit ekipi i tij të
luajë më mirë. Bayerni arriti të
mbajë portën e paprekur në An-
field Road, por nuk arriti as të shë-
nojë duke barazuar kështu me re-
zultat prej 0-0. Lewandowski ka
deklaruar për BT Sport se ndoshta
do të duhej ta shënonin një gol
sonte në Anfield. “Ishte një nde-
shje e vështirë. Ndoshta mund të
kishim shënuar një gol. Liverpooli
është një ekip shumë i rrezikshëm
dhe ne për 90 minuta duhej të bë-
nim lojë kompakte. Asnjëherë nuk
mund të thuash se çfarë do të
ndodhë në Ligën e Kampionëve.
Duhet të shënojmë nëse duam të

shkojmë tutje, shpresoj që në shtë-
pi të luajmë më mirë”, është sh-
prehur Lewandowski. Rezultatin
0-0 në Anfield ka kënaqur portie-
rin bavarez Manuel Neuer.
“E dinim që do të ishte një nde-

shje e vështirë pasi Liverpool është
një ekip me kualitet që ka lojtari
shumë të shpejtë në sulm.
“Megjithatë kemi mbrojtur mirë
dhe ishim kompaktë deri në fund.
Donim të merrnim një rezultat të
mirë këtu, por mëkat që nuk sh-
frytëzuam mundësitë që na u
dhanë. 

“Martinez? E vërtetoi edhe sot
që është një bishë e vërtetë.
“Rezultati për ndeshjen e kthimit
nuk është i keq, por mund të kish-
te qenë edhe më mirë. Çdo gjë
është e hapur për ndeshjen e kthi-
mit”, ka theksuar Neuer.

KLOPP: DUHET TË LUAJMË MË
MIRË, BAYERN NUK KISHTE

ASNJË RAST NË PJESËN E DYTË
Jurgen Klopp mendon se bara-

zimi 0-0 nuk është i keq, por sh-
ton se lojtarët e tij kanë bërë
shumë gabime në sulm.
“Sot ia bëmë vetes punën e vësh-

tirë me pasimet e fundit. Kemi ga-
buar 10-12 herë gjatë ndeshjes
duke shpërdoruar situata prem-
tuese.

“Mund të luajmë më mirë dhe
duhet të luajmë më mirë.  Në pje-
sën e parë kishim mundësitë më
të pastra. Nuk mbaj mend asnjë
rast nga të dy krahët në pjesën e
dytë.  Për sa i përket rezultatit,
është OK. Nuk është një rezultat
ëndrrash, por është i mirë.  Nuk pë-
suam gol megjithëse mungonte
Van Dijk, shumë pak njerëz e pri-
snin këtë gjë. Në mbrojtje ishim

shumë mirë.  Nëse Bayern do të ki-
shte luajtur me vetëbesim të plotë
mund të kishim pasur më shumë
hapësira.  Gjithsesi mundësitë i ki-
shim dhe duhet të kishim shënuar.
Ishte një ndeshje e tensionuar”, ka
deklaruar Klopp. Kapiteni i Liver-
poolit, Jordan Henderson pas bara-
zimit ndaj Bayernit në Anfield
Road ka thënë se nuk është rezul-
tati i keq, derisa është optimist për
ndeshjen e kthimit. “Jemi të
zhgënjyer që nuk shënuam, por e
mbajtëm portën e paprekur dhe u
mbrojtëm mirë. Patëm mjaft ra-
ste, sidomos në pjesën e parë. Ky
nuk është rezultati më i keq në
botë. Niveli i performancës ishte i
mirë por nuk u treguam efikas në
finalizimin e rasteve”, ka thënë
Henderson për BT Sport, duke sh-
tuar se ishin paksa të pafat. Ai
thotë se ndeshja e kthimit do të
jetë e vështirë, megjithatë Liver-
pooli do të udhëtojë për në Allianz
Arena për ta lënduar Bayernin.
“Gjithçka është ende e mundur.
Kemi disa ndeshje para se ta zh-
villojmë atë të kthimit. Duhet të
kemi ende besim. Do të jetë e vësh-
tirë por kemi përvojë në Ligën e
Kampionëve, ne mund të shkojmë
atje dhe t’i lëndojmë”, u shpreh
Henderson.

LIGA E KAMPIONËVE“Është mirë që e
mbajtëm portën e
paprekur dhe i
rezistuam një
skuadre të
mrekullueshme të
Barcelonës. Edhe pse
disa njerëz mund të
kenë menduar se ata
nuk ishin në formë,
ata luajtën në nivelin
e tyre”, ka thënë
Genesio

Suarez: 24 orë pa gol në Ligën e Kampionëve, jashtë Camp Nou 

Nëse ndonjë lojtar vuajti më shumë se të tjerët në
barazimin pa gola të mbrëmshëm të Barcelonës
kundër Lyonit, ai lojtar është Luis Suarezi.
Uruguaiani nuk arriti të shënojë përsëri jashtë
Camp Nou, në Ligën e Kampionëve. Ai nuk ka
shënuar qe 16 ndeshje, ose mbi 24 orë lojë futbolli.
Qendërsulmuesi uruguaian nuk është në formën e
tij më të mirë dhe nuk ka shënuar as në katër
ndeshjet e fundit të La Ligas, shkruan Marca. Por, ai
ende mbetet Luis Suarez. Ai mund të shënojë gola,
por forma e dobët e tij po vërehet plotësisht pasi që
po ndikon negativisht në Barcelonë. Katalonasit i
patën 25 goditje drejt portës së Lyonit mbrëmë, por
vetëm pesë prej tyre ishin brenda kuadratit.

Skuadra e Ernesto Valverdes e përfundoi ndeshjen
pa e shënuar asnjë gol si mysafir. Suarezi tenton
vazhdimisht, mirëpo gjuajtjet e tij hasin në
pengesa në ndeshjet ku Barcelona luan si mysafire,
në Evropë. Ai kishte dështuar këtë sezon edhe
kundër Interit dhe Tottenhamit. 
Rekordi i Luis Suarezit jashtë shtëpisë këtë sezon:

1. La Liga: 56 gola në 78 ndeshje 
2. Kupa e Mbretit: 2 gola në 8 ndeshje 
3. Super Kupa e Spanjës: 1 gol në 3 ndeshje 
4. Liga e Kampionëve: 6 gola në 22 ndeshje 

Për fatin e mirë të tij, Lyoni do ta vizitojë Camp
Noun për ndeshjen kthyese, dhe aty, Suarezi luan
sikur të ishte futbollist tjetër. 

Genesio: Mund ta
eliminojmë Barcelonën

TIFOZËT E BAYERNIT
PROTESTOJNË
KUNDËR BILETAVE TË
SHTRENJTA 
Tifozët e Bayern Munichut kanë
protestuar kundër çmimeve
shumë të larta të biletave gjatë
ndeshjes mes Liverpoolit dhe
Bayernit sonte në Anfield.
Tifozët e Liverpoolit iu
bashkuan protestës pasi
adhuruesit e kampionit
gjerman e shpalosen një baner
kundër çmimit të biletave. Të dy
palët e tifozëve shpalosen
pankarta kundër çmimeve të
larta të biletave në stadium dhe
mbajtën një minutë
duartrokitje në minutën e 50-të.
“Bileta për ndeshjen në
udhëtim: LFC 48 funte. FCB 55
euro. Lakmia nuk njeh kufi”
Njëzet është mjaftueshëm”. 

VEPËR E AUTORIT 
NË FOTO

PËRMBRAPA B THIRRJA

(BISED.)

FUTBOLLISTI 

AUTORI 

HEKTARI

E FORTË

SHKRONJAT
(ARAB.)

------------------------------
NORVEGJIA

ELEKTRONI
------------------------------

AMPERI

KRYENEÇËSI NUMRI
I IDENTIFIKIMIT ASTATI

ZGJIDHJET:B, PLEQ, REZE, ARAP, PINA, AMIR, LA, N, O, EPIQENDËR, REN, ZDENEK, KËNGË E 
RITME, NDER, E, OI, NAIM, MAERAS, MANOVRIME, BERATAS, IK, UT, PARTNER, RR, HARFET, E, 
INAT, ID, AT.

Shumë i lehtë: 416385279, 958267413, 723914658, 265173984, 879542136, 341896527, 
637451892, 592638741, 184729365. Mesatar: 476532189, 312489567, 985167324, 
648915273, 597823641, 123746895, 261374958, 854691732, 739258416.

DASHI 21. mars - 20. prill
Më shumë se fantazinë gjatë kësaj dite duhet të ushqeni

logjikën tuaj. Reflektoni më mirë ndaj asaj që ju rrethon, si dhe ana-
lizoni kërcënimet e mundshme, sidomos në sferën profesionale. Në
dashuri do të dominoheni nga romanticizmi, i cili do të udhëheqë
ndjenjat tuaja.

DEMI 21. prill - 21. maj
Mjaft ëndërruat me sy hapur! Kjo e mërkurë ju dhuron

më shumë zgjuarsi, duke lënë mënjanë idetë që ju kanë dyjëzuar.
Jo gjithmonë ajo që dëshironi do mund të realizohet. Kjo nuk është
dita e duhur sa i takon ndjenjave.

BINJAKET 22. maj - 21. qershor
Nëse jeni në pritje të një përgjigje në dashuri, mos e

hidhni hapin më shumë nga sa mundeni. Një nxitim i juaji mund të
shkatërrojë gjithçka. Nëse përgjigja që prisnit nuk do të vijë, do të
thotë se kështu duhet të shkonte. Në sferën profesionale do të për-
balleni me një surprizë, ndaj mundohuni të jeni të përqendruar, në
mënyrë që të mos e humbni.

GAFORRJA 22. qershor - 22. korrik
Sa i takon raportit në çift parashikohen momente ten-

sioni dhe kundërshtie. Mos e ushqeni zjarrin, por ruani qetësinë,
për në një moment tjetër. Në punë, do ju duhet të bëni një hap
mbrapsht për shkak të një keqkuptimi.

LUANI 23. korrik - 22. gusht
Fundjava është ende larg dhe ju do të ndjeni nevojën

për të pushuar. Fatkeqësisht duhet të mblidhni energjitë, për të
përballuar ditën e cila do të jetë e mbushur me ngarkesa në punë.
Në dashuri, do të dalë në pah shpirti juaj rebel. Bëni mirë të shua-
ni çdo dyshim, në mënyrë që të mos lëndoni njeriun e zemrës.

VIRGJERESHA                  23. gusht - 23. shtator
Venusi vijon të jetë i pranishëm në shenjën tuaj. Kjo e

mërkurë do të jetë e mbushur me aktivitet krijues, sidomos sa i
takon sferës profesionale. Duhet të tregoni sa vleni realisht, duke
nxjerrë në pah idetë tuaja. Në raportin në çift nuk parashikohen zh-
villime të reja, ndërsa ata që janë vetëm mund të kenë njohje inte-
resante.

PESHORJA 24. shtator - 23. tetor
Hëna po ju buzëqesh sidomos nëse jeni në kërkim të sh-

pirtit tuaj binjak. Kjo e mërkurë për ata që janë vetëm do të jetë
e mbushur me mundësi të shumta sa u takon ndjenjave. Në punë
do të përballeni me vështirësi, ndaj bëni mirë të ngadalësoni rit-
min, në mënyrë që të siguroheni.

AKREPI 24. tetor - 22. nëntor
Do të ndiheni tejet të demoralizuar gjatë kësaj dite, ku

gjithçka që ju dukej pozitive deri më sot do të venitet. Mundohu-
ni që ta shihni gotën gjysmë plot dhe jo gjysmë bosh, pasi në të
kundërt lëndoni veten. Në sferën profesionale, parashikohet ngritje
në detyrë dhe shpërblim për përkushtimin.

SHIGJETARI 23. nëntor - 21. dhjetor
Gjatë kësaj të mërkure doni të jeni tejet të saktë! Keni

vendosur që të angazhoheni më shumë në raportet ndërpersona-
le, sidomos me personat që kanë vërtetë rëndësi për ju. Nuk është
kurrë vonë që të shprehni hapur ndjenjat! Në punë duhet të
përkushtoheni më shumë.

BRICJAPI 22. dhjetor - 20. janar
Do të jeni të ndikuar nga të tjerët, aq sa nuk do të jeni më

në gjendje të arsyetoni me mendjen tuaj. Bëni mirë që ti filtroni kë-
shillat që do ju jepen. Në dashuri do të ndiheni të brishtë dhe nuk
do keni kurajo të përballeni me problemet.

UJORI 21. janar - 19. shkurt
Gjatë kësaj dite do të ndiheni të luhatur emocionalisht.

Do të jeni në konflikt me emocionet tuaja, ndaj bëni mirë të pu-
noni shtruar si në punë edhe në dashuri. Një ndryshim në fa-
milje, mund të ndikojë shumë tek ju. Bëni mirë që të shmangni
kontaktet me shumë persona, në mënyrë që të shmangni shqetë-
simet.

PESHQIT 20. shkurt - 20. mars
Jeni shumë të përqendruar, ndaj bëni mirë që të rigjeni

ekuilibrin. Për ata që janë vetëm, këshillohet që të ndjekin instink-
tin. Në punë, do të përfshiheni në një situatë të cilën do e keni të vë-
shtirë që ta menaxhoni vetëm. Ndoshta ka ardhur momenti që të
kërkoni ndihmë.

362 - Athanansi kthehet në Alek-
sandri.

1431 - Anglia fillon gjykimin
kundër Xhoanit të Arkut.

1440 - Formohet Konfederata Pru-
siane.

1613 - Mihail Romanov, biri i Pa-
triarkut të Moskës, zgjidhet Car i Ru-
sisë.

1874 - Benjamin Disraeli zëvendë-
son William Gladstone si Kryemini-
stër i Anglisë.

1918 - Trupat australian dëbojnë
trupat turk nga Xheriko, Palestinën
holandeze.

1919 - Grevë revolucionare në Bar-
celonë.

1922 - Britania e Madhe pranon pa-
varësinë e Egjiptit.

1937 - Lidhja e Kombeve ndalon
“vullnetarët” e nacionaliteteve të
huaja të marrin pjesë në Luftën Civi-
le në Spanjë.

1946 - Demonstrata anti britanike
në Egjipt.

1972 - Richard Nixon bëhet kryeta-
ri i parë amerikan që viziton Kinën.

DHËNDRI
Shkon dhëndri për të kërkuar dorën
e nuses tek shtëpia e saj. Takon
vjehrrin:
- Kam ardhur të kërkoj dorën e
vajzës suaj!
- A je ne gjendje ti te mbash një fa-
milje?
- Patjetër që po, punoj dhe fitoj
goxha mirë.
- A je i sigurt për këtë, se ne jemi 9
veta!

Që të kemi një popullatë 
paqësore, ne duhet atyre t’jua 

mësojmë paqen. 
(Cora Weiss)

Boksieri i famshëm, Rei Robinson, u
tërhoq në një rast nga një garë pasi
kishte parë në një
ëndërr, se do ta
vriste kundërsh-
tarin e tij në
ring. Pasi një
prift dhe një mi-
nistër e bindën të
ndeshej, Robinson hyri
në ring dhe e vrau kundërshtarin e
tij, Xhimi Dojl.

Në fillim të viteve 1900, shumë fë-
mijë gjermanë do të humbin jetën
nga diarreja akute, derisa një mjek e
quajti Ernst Moro sh-
piku supën me
karrota, që
shpëtoi mijëra
jetë. Në vitin
2009, eksperi-
mentet treguan
se supa me karrota e
profesor Moro, mund të shërojë diar-
renë e shkaktuar nga bakteret, të ci-
lat janë rezistente ndaj antibiotikëve

Astronautët janë tradicionalisht
njerëz seriozë dhe të kuptueshëm, të cilë-
ve mund t’ju besohet drejtimi i pajisjeve
me vlerë miliarda dollarë. Mirëpo, që të
jetë i suksesshëm misioni në Mars, duhet
të kenë një shakaxhi, konstatohet sipas
hulumtimit të NASA. Sensi për humor
do të jetë me rëndësi vitale për cilindo
ekip në mënyrë që të mbahet morali në
udhëtimin dyvjeçar në Mars, gjë që
mund të ndodh në vitin 2030.

Roli i xhokerit do të testohet në simu-

limet e misionit të NASA-s në qendrën
kozmike në Hjuston në Teksas. “Grupet
punojnë më së miri kur e kanë dikë i cili
mund ta merr rolin e klounit”, ka thënë
Jeffrey Johnson, profesor i antropologji-
së në Universitetin e Floridës. Siç ka
thënë, këta persona kanë aftësi që t’i
mbajnë të gjithë së bashku, t’i plotësojnë
zbrazëtirat kur paraqiten tensionet dhe
vërtetë e ngritin moralin.

“Njerëzit kanë qejf t’i kenë rreth vetes
personat të cilët dinë t’i disponojnë. Kur

jetoni një kohë të gjatë me dikë në një
hapësirë të kufizuar, tensionet mund të
ashpërsohen. Është vitale ta keni dikë i
cili do të mundohet që të gjithë të paj-
tohen, në mënyrë që ta kryejnë punën, të
arrijnë në destinacion dhe të kthehen”, ka
theksuar ai. Mirëpo, të jesh shakaxhi nuk
mjafton ta fitosh punën. Ai person
gjithashtu duhet të jetë edhe shkencëtar
dhe inxhinier i shkëlqyer, si dhe të jetë në
gjendje të kalojë nëpër regjim rigoroz të
trajnimit.

Kompania gjigande e teknologjisë Ap-
ple ka menduar  që të krijojë një telefon që
paloset si pajisjen më të re nga Apple.
Mirëpo nuk dihet mjaft mirë për këtë paji-
sje pasi që është në hapat e parë. 

Gjiganti i teknologjisë tashmë vetëm
ka paraqitur kërkesë për patentë për një te-
lefon të tillë. Në kërkesën e Apple, telefoni
ka mundësi që të paloset në mes dhe kësh-
tu të bëhet më praktik. Kur do të hapet ky
telefon pritet që të ketë ekran më të madh
se telefonat aktual të kësaj kompanie. Be-
sohet që kjo paisje do të nxit një trend të ri
të telefonave.

Ekipi italian i
futbollit pëson
20:0, përjashtohet
nga liga
Ekipi italian i futbollit, “Pro Piaçen-
ca” është përjashtuar nga Seria C
pasi të dielën në ndeshjen e zhvil-
luar në fushën e “Kuneos” kishte
shkuar me vetëm shtatë lojtarë
duke humbur ndeshjen me rezul-
tatin 0-20. Të shtatë lojtarët të cilët
u rreshtuan në fushë kundër “Ku-
neos” ishin adoleshentë që për ka-
piten kishin 18 vjeçarin Nikola Çiri-
liano, i cili kishte edhe rolin e
trajnerit.Para kësaj sfide, “Piaçen-
ca” humbi tre takime në “tavolinën
e gjelbër” me rezultat zyrtar 0-3.
Klubi, i cili mban fundin e renditjes
në Serinë C po përballet me pro-
bleme të rënda financiare, nga
shkaku i të cilave nuk ka paguar
pagat e lojtarëve, stafit profesional
dhe të personelit. “Lega Pro”, organi
që drejton Serinë C, vendosi ta
skualifikojë nga liga ekipin “Pro
Piaçenca”, pasi disa nga lojtarët të
cilët u paraqitën të dielën në fushë
nuk ishin të regjistruar.Ndeshja
kundër “Kuneos” do të regjistrohet
me rezultatin zyrtar 3-0 dhe
krahas kësaj, “Pro Piaçenca” do të
duhet të paguajë një gjobë me 20
000 eurosh. Në shpjegimin e ven-
dimit, kritikohet sjellja e klubit, e
cila është cilësuar si “e papranuesh-
me, pasi ndeshja kundër Kuneos
është një farsë e cila vë në rrezik re-
putacionin e futbollit italian”.

NASA kërkon persona shakaxhinj 
për misionin e ri në Mars

Telefoni që paloset pritet të
krijohet nga Apple

40 shtete, të prira nga Japonia e shtetet
evropiane, por jo edhe SHBA e Kina, janë
pajtuar që të kërkojnë nga veturat e reja që
të kenë sistemin e frenimit automatik që
nga viti i ardhshëm. Rregullorja e re do të
kërkojë që të gjitha veturat e reja që do të
shiten që të kenë teknologjinë prej së cilës
sensorët do të monitorojnë se sa afër janë
këmbësorët apo objektet. Ky sistem mund
të shkel frenat automatikisht nëse para-
sheh ndonjë aksident si dhe vëren që shofe-

ri nuk është duke reaguar në kohë. Kjo masë
prek veturat në “shpejtësi të vogël”, deri në
60 kilometra në orë apo më pak dhe prek
vetëm veturat e reja që do të shiten në shte-
tet që kanë nënshkruar këtë rregullore, kë-
shtu që pronarët e veturave të tanishme
nuk do të detyrohen që të modifikojnë vetu-
rat e tyre. SHBA, Kina e India edhe pse janë
pjesë e agjencisë së Kombeve të Bashkuara,
e cila bënë rregulloret e reja, ata nuk kanë
marrë pjesë në këtë rregullore.

Veturat pas 2020-ës do të kenë
frenim automatik!


